
ᑭᒡᒐᑐᖅᖢᒍ ᓄᓇᕗᑦ ᒐᕙᒪᖓ, ᐊᓕᐊᓇᐃᒍᓱᒃᐳᖓ ᑐᓂᓯᔪᓐᓇᕋᒪ ᐅᖃᐅᓯᕐᓄᑦ 
ᒥᓂᔅᑕᐅᑉ 2016-17−ᒥ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖓᓂᒃ, ᐱᓕᕆᐊᖑᓪᓗᑎᒃ 
ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖅ ᐊᒻᒪ ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ 
ᐱᖁᔭᖅ ᒪᓕᒃᖢᒍ.

ᐅᓂᒃᑳᓕᐊᒥᑦ ᓇᓗᓇᐃᖅᓯᒪᕗᖅ ᓇᐃᒡᓕᒋᐊᖅᓯᒪᓪᓗᓂᓗ ᖃᓄᖅ ᒐᕙᒪᒃᑯᑦ 
ᐱᓕᕆᕝᕕᒋᔭᖏᑦ ᐃᖅᑲᓇᐃᔭᕐᕖᓪᓗ ᐊᖑᒻᒪᑎᕙᖕᒪᖔᑕ ᐱᓕᕆᐊᒃᓴᒥᖕᓂᒃ ᑕᒪᐃᓐᓄᑦ 
ᐱᖁᔭᕐᓄᑦ ᐃᑲᔫᑎᓄᓪᓗ ᐊᑐᖅᑕᐅᓚᐅᖅᑐᓂᑦ ᑎᑭᑕᐅᔪᒪᔪᑦ ᓴᖅᑭᑎᑕᐅᖁᓪᓗᒋᑦ. 
ᐃᓕᖅᑯᓯᓕᕆᔨᒃᑯᑦ ᐱᓪᓗᐊᑕᐅᔪᒥᒃ ᐱᔭᒃᓴᖃᖅᐳᑦ ᐊᐅᓚᑦᑎᓂᐊᕐᓗᑎᒃ 
ᑲᒪᒋᔭᖃᕐᓂᐊᕐᓗᑎᒡᓗ ᐊᑐᓕᖅᑎᑦᑎᕙᓪᓕᐊᓂᕐᒥᒃ ᓄᓇᕗᒻᒥᐅᑦ ᐅᖃᐅᓯᕐᓄᑦ 
ᐱᖁᔭᖏᓐᓂᒃ.

ᖁᔭᓕᔪᒪᕙᒃᑲ ᐃᖅᑲᓇᐃᔭᖅᑎᒋᔭᕗᑦ, ᐊᔾᔨᒌᙱᑦᑐᑦ ᑲᑐᔾᔨᖃᑎᒌᑦ,  ᑐᑦᑕᕐᕖᑦ 
ᐃᓄᐃᓪᓗ ᐃᑲᔪᓚᐅᖅᑐᑦ ᐃᑲᔪᖅᑐᐃᓚᐅᖅᑐᓪᓗ ᓴᖅᑭᔮᖅᑎᑦᑎᓂᕐᒥᒃ, 
ᐱᕈᖅᐸᓪᓕᐊᑎᑦᑎᓂᕐᒥᒃ, ᐱᐅᓯᒋᐊᖅᑎᑦᑎᓂᕐᒥᒃ ᑐᓂᐅᖅᑲᐃᓂᕐᒥᒡᓗ ᐃᓕᓴᕆᔭᐅᓯᒪᔪᑦ 
ᐅᖃᐅᓰᑦ ᐊᑐᐊᒐᓂᒃ ᐱᓕᕆᐊᒃᓴᓂᒡᓗ ᓄᓇᕗᒻᒥᐅᓄᑦ.

ᖁᔭᓐᓇᒦᒃ

ᒪᓕᒐᓕᐅᖅᑎ ᒫᒡᒍᓚ ᓇᑲᓱᒃ
ᐅᖃᐅᓯᕐᓄᑦ ᒥᓂᔅᑕ

ᐅᖃᐅᓯᕐᓄᑦ ᒥᓂᔅᑕᐅᑉ 
ᐅᖃᐅᓯᒃᓴᖏᑦ

ᒪᓕᒐᓕᐅᕐᕕᒃ ᓄᓇᕗᒻᒥ ᐊᑐᓕᖅᑎᑦᑎᓚᐅᖅᐳᑦ 
ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓᓂᒃ ᐊᒻᒪ 
ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖓᓂᒃ 
2008-ᖑᑎᓪᓗᒍ, ᒪᕐᕉᒃ ᐱᖁᔭᒃᓵᒃ ᐋᖅᑭᒃᑕᐅᓚᐅᖅᑑᒃ 
ᐱᐅᓯᒋᐊᕈᑕᐅᖁᓪᓗᒋᑦ ᐱᔪᓐᓇᐅᑎᒋᔭᐅᔪᓂᑦ ᐱᖓᓱᑦ 
ᐅᖃᐅᓯᖅᑕᕆᔭᐅᔪᑦ ᓄᓇᕗᒻᒥ: ᐃᓄᒃᑎᑐᑦ, ᐅᐃᕖᑐᑦ, ᐊᒻᒪ 
ᖃᓪᓗᓈᑎᑐᑦ. ᐅᑯᐊ ᐊᑐᐊᒐᐃᑦ ᑐᕌᒐᖃᖅᑎᑕᐅᖕᒥᔪᑦ 
ᓴᖅᑭᑦᑎᔾᔪᑕᐅᔪᒪᓪᓗᑎᒃ ᐱᐅᔪᓂᒃ ᐆᒃᑐᕋᖅᑕᐅᓲᓂᒃ 
ᖁᕝᕙᕆᐊᕈᑎᒃᓴᓂᒃ ᐊᒻᒪ ᓄᑖᙳᕆᐊᕈᑎᒃᓴᓂᒃ ᐃᓄᒃᑎᑐᑦ 
ᐅᖃᐅᓯᖅᑕᕆᔭᐅᔪᖅ ᓄᓇᕘᓕᒫᒥ. 

ᐅᖃᐅᓯᕗᑦ ᓄᓇᕗᑦ ᒐᕙᒪᖓᑦᑕ ᓈᒻᒪᓪᓗᓂ ᐸᕐᓇᐅᑎᐅᕗᖅ 
ᓄᓇᕗᒻᒥ ᐅᖃᐅᓯᕐᓄᑦ ᐱᖁᔭᖓᓐᓂᒃ—ᐃᓕᓴᕆᔭᐅᒪᔪᑦ 
ᐅᖃᐅᓰᑦ ᐱᖁᔭᖅ ᐊᒻᒪᓗ ᐃᓄᐃᑦ ᐅᖃᐅᓯᖓᑕ 
ᓴᐳᒻᒥᔭᐅᓂᖓᓄᑦ ᐱᖁᔭᖅ. 

ᐅᖃᐅᓯᕗᑦ ᓇᓗᓇᐃᖅᓯᕗᖅ ᑎᑭᑕᐅᓇᓱᐊᖅᑐᓂᒃ ᓄᓇᕗᑦ 
ᒐᕙᒪᖓᑕ ᐱᓕᕆᕝᕕᒋᔭᖏᓐᓄᑦ ᐃᖅᑲᓇᐃᔭᕐᕕᖕᓄᓪᓗ 
ᐱᓕᕆᐊᒃᓴᒥᓂᑦ ᐊᖑᒻᒪᑎᖁᓪᓗᒋᑦ ᐅᖃᐅᓰᑦ ᐱᖁᔭᖓᑎᒍᑦ. 
ᒥᓂᔅᑕᐅᔪᖅ ᓄᓇᕗᑦ ᒪᓕᒐᓕᐅᕐᕕᖓᓂ ᓴᖅᑭᑦᑎᓚᐅᕐᒪᑦ 
ᐆᒥᖓ, ᐅᖃᐅᓯᕗᑦ, ᐅᑐᐱᕆ 2012−ᖑᑎᓪᓗᒍ. 

ᐅᖃᐅᓯᕗᑦ ᐱᖓᓲᓕᖅᑲᖓᔪᒥᒃ ᐋᖅᑭᒃᑕᐅᓯᒪᔪᖅ:

• ᐃᓕᓴᕆᔭᐅᓯᒪᔪᑦ ᐅᖃᐅᓰ ᐱᖁᔭᖓ
•  ᐃᓄᐃᑦ ᐅᖃᐅᓯᖓᑕ ᓴᐳᔾᒥᔭᐅᓂᖓᓄᑦ ᐱᖁᔭᖅ
• ᐊᐅᓚᑦᑎᓂᕐᒧᑦ ᓵᑕᐅᓕᕈᓐᓇᕐᓂᕐᒧᓪᓗ ᒪᓕᒋᐊᓕᑦ

ᐃᓕᖅᑯᓯᓕᕆᔨᒃᑯᑦ ᐊᐅᓚᑦᑎᕙᒃᐳᑦ ᒪᕐᕉᖕᓂᒃ 
ᑮᓇᐅᔭᖃᖅᑎᑕᐅᔪᑦ ᐱᓕᕆᐊᖓᓂᒃ ᐃᑲᔪᖅᑐᐃᔫᖕᓂᒃ 
ᐊᑐᓕᖅᑎᑦᑎᓂᕐᒥᒃ ᐅᖃᐅᓯᕐᓄᑦ ᐱᖁᔭᕐᓂᒃ, 
ᐅᖃᐅᓯᕗᒻᒥᓪᓗ:

• ᐃᓄᐃᑦ ᐅᖃᐅᓯᖓᓄᑦ ᐊᑐᓕᖅᑎᑎᓂᕐᒧᑦ 
ᑮᓇᐅᔭᖁᑎᖏᑦ

• ᑲᓇᑕᒥ−ᓄᓇᕗᒻᒥ ᐊᖏᖃᑎᒌᒍᑎ ᐅᐃᕖᓄᑦ 
ᐅᖃᐅᓯᓕᕆᓂᕐᒧᑦ ᐱᔨᑦᑎᕋᐅᑎᖏᑦ ᐊᒻᒪ 
ᐃᓄᒃᑎᑐᑦ ᐅᖃᐅᓯᖓᓂ 2016-17-ᒥ 2019-20−
ᒧᑦ (ᑕᐃᒎᓯᖃᓚᐅᖅᓯᒪᔫᒐᓗᐊᖅ ᑲᓇᑕᒥ−ᓄᓇᕗᒻᒥ 
ᑕᒪᐃᓐᓄᑦ ᐊᖏᖃᑎᒌᒍᑎ ᖁᕝᕙᕆᐊᖅᑕᐅᔪᓄᑦ ᐅᐃᕖᑦ 
ᐊᒻᒪ ᐃᓄᒃᑎᑐᑦ ᐅᖃᐅᓯᖏᓐᓄᑦ)

ᑖᓐᓇ ᐅᓂᒃᑳᖅ ᑕᑯᒃᓴᐅᑎᑦᑎᕗᑦ ᖃᓄᐃᓕᖓᓂᖏᓐᓂᒃ 
ᐱᓕᕆᐊᖑᔪᓂᑦ ᐊᓂᒍᖅᑎᑕᐅᔪᓂᒃ, ᐊᒻᒪᓗ ᐊᓯᖏᑦ 
ᐅᖃᐅᓯᕐᓄᑦ−ᐊᒃᑐᐊᓂᓖᑦ ᐃᓕᖅᑯᓯᓕᕆᔨᒃᑯᓐᓂ. 

ᐅᖃᐅᓯᕗᑦ:   
ᐊᑐᓕᖅᑎᑦᑎᓂᖅ ᓄᓇᕗᒻᒥ 
ᐅᖃᐅᓯᕐᓄᑦ ᐱᖁᔭᕐᒥᒃ

ᐃᓄᐃᑦ ᐅᖃᐅᓯᖓᓂᒃ ᐊᑐᓕᖅᑎᑦᑎᓂᕐᒧᑦ 
ᑮᓇᐅᔭᐃᑦ
ᓄᓇᕗᑦ ᒐᕙᒪᖓᑕ ᐃᓄᐃᑦ 
ᐅᖃᐅᓯᖓᓂᒃ ᐊᑐᓕᖅᑎᑦᑎᓂᕐᒧᑦ 
ᑮᓇᐅᔭᐃᑦ $5−ᒥᓕᐊᓂᒃ ᑐᓂᓯᕙᒃᐳᑦ 
ᐊᕐᕌᒍᑕᒫᑦ ᒐᕙᒪᒃᑯᑦ ᐱᓕᕆᕝᕕᒋᔭᖏᑦ 
ᐃᑲᔪᖅᖢᒋᑦ ᐃᖅᑲᓇᐃᔭᕐᕖᓪᓗ 
ᐊᓂᒍᖅᑎᑦᑎᓇᓱᒃᑎᓪᓗᒋᑦ ᑎᑭᑕᐅᔪᒪᔪᓂᒃ 
ᐋᖅᑭᒃᑕᐅᓯᒪᔪᓂᒃ ᐅᖃᐅᓯᕗᒻᒥ. ᑖᒃᑯᐊ 

ᑮᓇᐅᔭᖁᑎᒋᔭᐅᔪᑦ ᑐᕌᕆᔭᖃᓪᓗᐊᑕᖅᐳᑦ 
ᓴᙱᒃᑎᒋᐊᖅᑎᑦᑎᔾᔪᑕᐅᔪᒪᓪᓗᑎᒃ 
ᐱᔪᓐᓇᕐᓂᕆᔭᖏᓐᓂᒃ ᑲᔪᓯᑎᑦᑎᓂᐊᕐᓗᓂ 
ᐱᓕᕆᐊᒃᓴᓂᒃ ᐱᔨᑦᑎᕋᐅᑎᓂᓪᓗ ᐃᓄᒃᑐᑦ, 
ᑕᐃᒪᐃᑉᐸᓪᓗ ᑲᔪᓯᑎᑕᐅᓂᖓ ᐃᓄᒃᑐᑦ 
ᐃᓚᒋᔭᐅᒻᒪᕆᓕᕐᓗᓂ ᐊᐅᓚᓂᕆᔭᖓᓄᑦ 
ᐸᕐᓇᐅᑎᓄᓪᓗ.

 
ᑲᓇᑕ-ᓄᓇᕗᑦ ᐊᖏᖃᑎᒌᒍᑎᖓᑦ
1999−ᒥ 2015-16−ᒧᑦ, ᐃᓕᖅᑯᓯᓕᕆᔨᒃᑯᑦ 
ᐊᑐᐃᓐᓇᕈᖅᑎᑦᑎᓚᐅᖅᐳᑦ 
$1.45 ᒥᐊᓕᓂᒃ ᐊᕐᕌᒍᓕᒫᒧᑦ 
ᐱᓕᕆᐊᓄᑦ ᐊᒻᒪ ᐱᔨᑦᑎᕋᐅᑎᓄᑦ 
ᐃᓕᓐᓂᐊᕈᑕᐅᖃᑦᑕᕐᓂᐊᖅᑐᓄᑦ 
ᐅᐃᕖᑐᑦ ᐊᒻᒪ $1.1 ᒥᓕᐊᓐ ᖃᓂᒋᔮᓂ 
ᐊᕐᕌᒍᓕᒫᒧᑦ ᐃᑲᔪᖅᑐᐃᔾᔪᑎᒃᓴᓂᒃ 
ᓄᓇᓕᖕᓂ−ᑐᙵᕕᓕᖕᓂᒃ ᐃᓄᒃᑎᑐᑦ 
ᐱᓕᕆᐊᖑᕙᓪᓕᐊᔪᒪᔪᓂᒃ.

ᑲᓇᑕᒥ−ᓄᓇᕗᒻᒥ ᐊᖏᖃᑎᒌᒍᑎ ᐅᐃᕖᑐᑦ 
ᐅᖃᐅᓯᓕᕆᓂᕐᒧᑦ ᐊᒻᒪ ᐃᓄᑦᑎᑐᑦ 
ᐅᖃᐅᓯᓕᕆᓂᕐᒧᑦ 2016-17−ᒥ 2019-20−
ᒧᑦ ᓇᓗᓇᐃᖅᓯᖕᒪᑦ ᓄᑖᙳᕆᐊᖅᓯᒪᔪᒥᒃ 
ᑲᑐᔾᔨᖃᑎᒌᒍᑎᒃᓴᒥᒃ ᑲᓇᑕᒥ 
ᓄᓇᕗᒻᒥᓗ ᐃᓄᒃᑐᑦ ᐅᖃᐅᓯᓕᕆᓂᕐᒧᑦ 
ᐱᓕᕆᐊᖑᑎᑕᐅᔪᓂᑦ. ᑲᓇᑕᒥ ᒐᕙᒪᒃᑯᑦ 
ᐃᑲᔪᓚᐅᖅᐳᑦ ᐃᓚᒋᐊᕈᑕᐅᓪᓗᓂ 
ᐊᑭᓕᖕᒧᑦ $1.9−ᒥ $4.5 ᒥᓕᐊᓐᒧᑦ 
ᑎᑭᖦᖢᒍ ᐅᐃᕖᓄᑦ ᐅᖃᐅᓯᓕᕆᓂᕐᒧᑦ 
ᐱᔨᑦᑎᕋᐅᑎᓄᑦ ᐃᓚᒋᐊᕈᑕᐅᓪᓗᓂ ᐊᑭᖓ 

$1.5−ᒥ $5.1 ᒥᓕᐊᓐ ᐊᕐᕌᒍᓕᒫᒧᑦ 
ᐃᓄᒃᑎᑐᑦ ᐅᖃᐅᓯᓕᕆᓂᕐᒧᑦ. ᑖᓐᓇ 
ᐊᔪᕈᓐᓃᕈᑕᐅᓚᐅᖅᐳᖅ ᓄᓇᕗᒻᒥ 
ᒐᕙᒪᖓᓄᑦ ᐱᕚᓪᓕᖅᑎᑦᑐᓐᓇᖅᖢᒋᑦ 
ᖃᔅᓯᑲᓪᓚᐅᓪᓗᑎᒃ ᐅᖃᐅᓯᓕᕆᓂᕐᒧᑦ 
ᐱᓕᕆᐊᕆᔭᐅᔪᑦ, ᐃᓚᓕᐅᑎᓪᓗᒋᑦ 
ᐅᓄᖅᓯᒋᐊᖅᓯᒪᔪᑦ ᐃᑲᔪᖅᑐᐃᔾᔪᑎᒃᓴᑦ 
ᐱᓕᕆᐊᓄᑦ ᐱᒋᐊᖅᑕᐅᓵᖅᑐᓄᑦ 
ᓄᓇᕘᓕᒫᒥ.

ᐊᐅᓚᑦᑎᓂᕐᒧᑦ 
ᓵᑕᐅᓕᕈᓐᓇᕐᓂᕐᒧᓪᓗ
ᑖᒃᑯᐊ ᒪᕐᕉᒃ ᑮᓇᐅᔭᖅᑖᕐᕕᐅᔪᓐᓇᖅᑑᒃ 
ᐊᐅᓚᑕᐅᕙᒃᐳᒃ ᐃᓕᖅᑯᓯᓕᕆᔨᒃᑯᓐᓂᑦ. 
ᐃᓕᖅᑯᓯᓕᕆᔨᒃᑯᑦ ᐱᔭᒃᓴᖃᕐᒪᑕ 
ᐊᐅᓚᑕᐅᑦᑎᐊᖁᓪᓗᒍ ᐊᒻᒪ 
ᑕᑎᒋᔭᐅᔪᓐᓇᕐᓗᑎᒡᓗ, 
ᐊᑐᖅᑕᐅᑦᑎᐊᕋᓗᐊᕐᒪᖔᓪᓗ ᑮᓇᐅᔭᐃᑦ 
ᐅᖃᐅᓯᕗᑦ ᑐᕌᒐᖓᓂ ᑎᑭᐅᑎᖁᓪᓗᒋᑦ 
ᐊᑐᓕᖅᑎᑕᐅᓂᖓᓗ ᓄᓇᕗᒻᒥ ᐅᖃᐅᓯᕐᓄᑦ 
ᒪᓕᒐᖅ. 

ᑕᑎᒋᔭᐅᔪᓐᓇᕐᓂᕐᒧᑦ ᐊᑐᖅᑕᐅᔭᕆᐊᓖᑦ 
ᐅᖃᐅᓯᕐᓄᑦ ᒪᓕᒐᖅ ᐊᑐᖅᖢᒍ 
ᐱᓕᕆᕝᕕᒋᔭᐅᔪᓂᒃ ᐃᖅᑲᓇᐃᔭᕐᕕᖕᓂᓪᓗ 
ᑐᓂᓯᔭᕆᐊᖃᖅᑎᑦᑎᕗᖅ 
ᓇᓗᓇᐃᔭᖅᓯᒪᔪᓂᒃ ᐱᐅᔪᓂᒃ ᓈᒻᒪᒃᑐᓂᒡᓗ 
ᐅᓂᒃᑳᓕᐊᓂᒃ ᐱᓇᔪᒃᑕᖏᓐᓂᒃ. 

ᑖᔅᓱᒥᖓ ᐅᓂᒃᑳᓕᐊᑉ ᒥᒃᓵᓄᑦ
ᑖᓐᓇ ᐊᕐᕌᒍᑕᒫᖅᓯᐅᑎ 
ᐅᓂᒃᑲᐅᓯᖅ ᓴᖅᑭᑎᑦᑎᕗᖅ 
ᐊᑐᓕᖅᑎᑦᑎᓂᕐᒧᑦ ᐊᑐᖅᑕᐅᓯᒪᔪᓂᒃ 
ᖃᓄᐃᓕᖓᓕᖅᑎᑕᐅᔪᓂᒡᓗ 
ᐱᓕᕆᐊᖑᓂᕐᒧᑦ ᐊᒥᓱᓂᑦ 
ᐱᓕᕆᕝᕕᒋᔭᐅᔪᓂᑦ ᐃᖅᑲᓇᐃᔭᕐᕕᖕᓂᓪᓗ 
ᐊᒻᒪᓗ ᐊᐅᓚᑦᑎᓂᕐᒧᑦ ᐊᑐᓕᖅᑎᑦᑎᓂᕐᒧᓪᓗ 
ᐱᓕᕆᐊᖑᓯᒪᔪᑦ ᑲᔪᓯᑎᑕᐅᓯᒪᓪᓗᑎᒃ 
ᐃᓕᖅᑯᓯᓕᕆᔨᒃᑯᓐᓂᑦ ᑮᓇᐅᔭᓄᑦ 
ᐊᕐᕌᒍᒋᔭᐅᔪᖅ 2016-17 ᐊᑐᖅᑎᓪᓗᒍ. 



ᐊᕐᕌᒍᑕᒫᖅᓯᐅᑎᑦ 
ᐅᓂᒃᑳᓕᐊᑦ
2016-2017

8



ᐃᓄᒃᑐᑦ
ᐅᖃᐅᓯᖅ

ᓄᓇᕗᑦ ᒐᕙᒪᖓ
ᐃᓕᓐᓂᐊᓕᓵᖅᑐᓂᑦ ᖁᕙᓯᖕᓂᓕᖕᓄᑦ 12-ᒧᑦ: 
ᐃᓕᓐᓂᐊᕐᓂᓕᕆᔨᒃᑯᑦ
ᐅᓇ ᐱᓕᕆᐊᖅ ᖃᔅᓯᑲᓪᓚᖕᓂᒃ ᐅᖃᓕᒫᒐᓕᐅᕐᕕᐅᔪᖅ ᐃᓄᒃᑎᑐᑦ ᐊᒻᒪ 
ᐃᓄᐃᓐᓇᖅᑐᓐ ᐃᓕᓴᐃᔨᓄᑦ ᐊᒻᒪ ᐃᓕᓐᓂᐊᖅᑎᓄᑦ ᐊᑐᕈᓐᓇᖁᓪᓗᒋᑦ 
ᐅᖃᓕᒫᕐᕕᐅᓲᓂᒃ ᓯᕗᓪᓕᕐᓄᑦ 7-ᖑᔪᓄᑦ (ᐃᓕᓐᓂᐊᓕᓵᖅᑐᑦ) ᖃᓕᐅᔮᖅᐸᐃᑐᑦ 
ᑎᑎᕋᖅᓯᒪᓪᓗᑎᒃ. 

ᐃᓄᒃᑐᑦ ᑐᑭᒧᐊᒃᓯᒪᔪᑦ ᐅᖃᓕᒫᕆᐅᖅᓴᔪᓄᑦ 
ᐱᕙᓪᓕᐊᑎᑦᑎᓂᕐᒧᑦ ᐃᑲᔪᖅᑎᑦ 
ᐃᓕᓐᓂᐊᕐᓂᓕᕆᔨᒃᑯᑦ ᓴᖅᑭᑦᑎᖃᑦᑕᖅᓯᒪᔪᑦ ᐅᖃᓕᒫᕆᐅᖅᓴᓂᕐᒥᒃ 
ᐃᑲᔪᖅᓱᖅᑕᐅᖁᓪᓗᒋᑦ ᐅᖃᓕᒫᕆᐅᖅᐸᓪᓕᐊᔪᑦ ᓄᑕᖅᑲᑦ ᓄᓇᕗᒻᒥ. ᐅᓇ 
ᐱᓕᕆᐊᖅ ᒪᓕᒃᐳᖅ ᐃᓄᒃᑎᑐᑦ ᐅᖃᐅᓯᖅᑕᕐᒧᑦ ᐃᓕᓐᓂᐊᕈᑎᒃᓴᓂᒃ 
ᐃᓚᖃᖅᐳᕐᓗ ᐊᔾᔨᒌᙱᑦᑐᓂᒃ ᐅᖃᓕᒫᒃᑲᕐᓂᒃ, ᐊᒻᒪᓗ ᐅᖃᓕᒫᒐᑦ 
ᖃᐅᔨᓴᖅᐸᒃᖢᒋᑦ ᐊᒻᒪ ᐃᓕᓴᐃᔨᓄᑦ ᐃᑲᔪᖅᓱᖅᑕᐅᕙᒃᖢᑎᒃ.

2016-17−ᒥ ᐃᓕᓐᓂᐊᕐᓂᓕᕆᔨᒃᑯᑦ ᐱᕙᓪᓕᐊᑎᑦᑏᓐᓇᓚᐅᖅᐳᑦ 
ᐅᖃᓕᒫᖅᑎᑦᑎᓂᕐᒥᒃ ᐊᒻᒪ ᐃᓕᓴᐃᔨᓂᒃ ᐃᑲᔪᖅᓱᖅᑕᐅᖏᓐᓇᖅᖢᑎᒃ, 
ᐃᓚᓕᐅᔾᔭᐅᓪᓗᓂ ᐱᔭᒃᓴᕆᔭᐅᔪᑦ ᑕᕐᕆᔮᒃᓴᐅᓪᓗᑎᒃ ᐱᓕᕆᐊᒃᓴᑦ, 
ᓂᐱᓕᖕᓂᒃ ᓈᓚᖃᑦᑕᕐᓂᖅ, ᐅᖃᓕᒫᒐᒃᓴᒃᑲᓐᓃᑦ, ᐊᒻᒪ ᖃᐅᔨᓴᕈᑎᓄᑦ 

ᐅᖃᐅᓯᓕᕆᓂᕐᒥ 
ᐃᓕᓐᓂᐊᕐᓂᖅ 

ᖃᖓᓕᒫᑦᑎᐊᖅ ᐃᓅᓯᕐᒥᓂ



ᐊᕐᕌᒍᑕᒫᖅᓯᐅᑎᑦ 
ᐅᓂᒃᑳᓕᐊᑦ
2016-2017

12

ᐃᑲᔫᑎᒃᓴᑦ. ᐃᓕᓐᓂᐊᕐᓂᓕᕆᔨᒃᑯᑦ 
ᐱᕙᓪᓕᐊᑎᑦᑎᓚᐅᕐᒥᔪᑦ ᐃᓄᐃᓐᓇᖅᑐᓐ 
ᐅᖃᓕᒫᒐᒃᓴᓂᒃ ᓯᕗᓪᓕᕐᓄᑦ 8−
ᖑᓪᓗᑎᒃ ᐃᓕᓐᓂᐊᖅᑕᐅᔪᒃᓴᓄᑦ. ᑲᓇᑕᒥ 
ᐃᑲᔫᑎᖓᑦ ᐃᑲᔫᑎᖃᓚᐅᖅᐳᖅ ᓄᓇᕗᒻᒥ 
ᑮᓇᐅᔭᓕᐅᕋᓱᐊᕈᑕᐅᔪᓄᑦ ᑖᒃᑯᓇᓂ 
ᐱᒻᒪᕆᐅᓪᓗᑎᒃ ᐱᓕᕆᐊᖑᕙᓪᓕᐊᔪᒪᔪᓄᑦ.

ᐃᓕᓐᓂᐊᕐᓂᓕᕆᔨᒃᑯᑦ ᐱᐊᓂᒃᓯᓚᐅᖅᐳᑦ, 
ᑎᑎᖅᑲᙳᖅᑎᕆᓚᐅᖅᐳᑦ, 
ᑐᓂᐅᖅᑲᐃᓚᐅᖅᐳᓪᓗ ᐃᓕᓐᓂᐊᖅᑎᑦ 
ᐅᖃᓕᒫᒐᓕᒫᖏᓐᓂᒃ ᐃᓕᓴᐃᔨᓄᓪᓗ 
ᐊᑐᖅᑕᐅᖃᑦᑕᕐᓂᐊᖅᑐᓂᒃ 11−ᒧᑦ 
ᑎᑭᖦᖢᒍ (ᐃᓱᐊᓄᑦ ᖁᕙᓯᖕᓂᓖᑦ 2−
ᒥᒃ) ᑕᒪᐃᓐᓂᒃ 44-ᓂᑦ ᐃᓕᓐᓂᐊᕐᕕᖕᓂ 
ᓄᓇᕗᒻᒥ.  ᑲᑎᖦᖢᒋᑦ 2,480 
ᐃᓕᓐᓂᐊᓕᓵᖅᑐᑦ ᖁᕝᕙᓯᖕᓂᓕᖕᓄᑦ 
2−ᒧᑦ ᑎᑭᖦᖢᒍ ᐃᓕᓐᓂᐊᖅᑎᑦ 
ᑖᒃᑯᓂᖓ ᐅᖃᓕᒫᕈᓐᓇᖅᓯᑦᑎᐊᖅᐳᑦ 
ᐃᓄᒃᑎᑐᑦ ᑎᑎᕋᖅᓯᒪᔪᓂᒃ. ᐅᑯᐊ 
ᑭᒡᒐᖅᑐᐃᕗᑦ 27% ᐃᓕᓐᓂᐊᖅᑎᓕᒫᓂᒃ 
ᐃᓕᓐᓂᐊᓕᓵᖅᑐᓂᒃ ᖁᕝᕙᓯᖕᓂᓕᖕᓄᑦ 12−
ᒧᑦ ᐃᓕᓐᓂᐊᖅᑐᓕᕆᓂᕐᒥᒃ ᓄᓇᕗᒻᒥ. 

ᑲᑎᖦᖢᒋᑦ 229 ᖃᐅᔨᒪᔨᑕᖃᖅᖢᑎᒃ 
ᐅᖃᓕᒫᖅᑕᐅᒋᐊᖃᖅᐸᒃᑐᑦ 
ᐊᑐᐃᓐᓇᐅᓕᖅᑐᑦ ᐃᓄᒃᑎᑐᑦ ᑎᑭᐅᑎᓗᒍ 
11-ᒧᑦ. ᐊᕐᕕᓂᓕᐅᓪᓗᑎᒃ ᐅᖃᓕᒫᒐᐃᑦ 
1-ᒦᑦᑐᓄᑦ, 12-ᖑᓗᑎᒃ 2-ᒦᑦᑐᓄᑦ, 8−
ᖑᓗᑎᒃ 3-ᒦᑦᑐᓄᑦ ᐊᒻᒪ 25−ᖑᓗᑎᒃ 
ᐅᖃᓕᒫᒐᑦ ᐊᓯᓕᒫᖏᓐᓄᑦ ᓈᓴᐅᑎᓕᖕᓄᑦ. 
ᐅᑯᐊ ᐃᓚᖃᖅᑐᑦ 75−ᓂᒃ ᓄᑖᖑᓪᓗᑎᒃ 
ᐅᖃᓕᒫᒐᕐᓂᒃ ᖁᕝᕙᓯᖕᓂᓕᖕᓄᑦ 
2−ᒥᑦᑐᓄᑦ ᐱᐊᓂᒃᑕᐅᓚᐅᖅᑐᑦ 
ᑎᑎᖅᑲᙳᖅᑎᑕᐅᓚᐅᖅᑐᓪᓗ ᑕᒪᑐᒪᓂ 
ᐊᕐᕌᒍᒥ. ᐅᓄᕐᓂᖏᑦ ᐅᖃᓕᒫᒐᐃᑦ 
ᒫᓐᓇ ᐊᑐᐃᓐᓇᐅᔪᑦ ᑭᒡᒐᖅᑐᐃᕗᑦ 

43.6% ᐸᕐᓇᒃᑕᐅᓯᒪᔪᓕᒫᑦ ᐱᔾᔪᑎᒃᓴᓂᒃ 
ᐃᓕᓐᓂᐊᓕᓵᖅᑐᓂᒃ ᖁᕝᕙᓯᖕᓂᓕᖕᓄᑦ 
6−ᒧᑦ ᑎᑭᓪᓗᒍ ᒐᕙᒪᒃᑯᑦ ᐸᕐᓇᐃᕗᑦ 
ᓴᖅᑭᑦᑎᔪᒪᓪᓗᑎᒃ ᐃᓄᒃᑎᑐᑦ ᐊᖏᖃᑎᒌᒍᑎ 
ᐊᑐᕐᓂᓕᒫᖓᓂᒃ.  

ᐃᓕᓐᓂᐊᕐᓂᓕᕆᔨᒃᑯᑦ ᑲᑎᑎᑦᑎᓚᐅᕐᒥᔪᑦ 
ᐃᓄᐃᓐᓇᖅᑐᓐ ᐱᓕᕆᔨᐅᖃᑎᒌᓂᒃ 
ᓴᖅᑭᑦᑎᕙᓪᓕᐊᖁᓪᓗᒋᑦ ᐃᓄᐃᓐᓇᖅᑐᓐ 
ᖃᐅᔨᒪᔨᑕᖃᖅᖢᑎᒃ ᐅᖃᓕᒫᖅᐸᒃᖢᑎᒃ 
ᐅᖃᓕᒫᒐᓂᒃ 1−ᒥ 8-ᒧᑦ (ᐃᓕᓐᓂᐊᓕᓵᖅᑐᑦ 
ᐊᒻᒪ ᖁᕝᕙᓯᖕᓂᓕᖕᓄᑦ 1). 
ᐱᓕᕆᖃᑎᒌᑦ ᐱᐊᓂᒃᓯᓚᐅᖅᐳᑦ 
ᑎᑎᕋᖅᑕᐅᒋᐊᕐᖓᖅᑐᓂᒃ ᑕᒪᐃᓐᓂᑦᑎᐊᖅ 
(63−ᖑᓪᓗᑎᒃ) ᐃᓕᓐᓂᐊᖅᑎᑦ ᐅᖃᓕᒫᒐᖏᑦ 
ᐋᖅᑭᒃᓯᒃᑲᓐᓂᕐᓂᐊᖅᐳᓪᓗ ᑲᑎᒪᓂᐅᓛᖅᑐᒥᒃ 
2017-18 ᐱᒋᐊᓵᖅᑎᓪᓗᒍ ᐱᐊᓂᒐᓱᒡᓗᒋᑦ 
ᐃᓕᓴᐃᔨᓄᑦ ᐃᑲᔫᑎᒃᓴᑦ. ᐅᑯᐊ ᑭᒡᒐᖅᑐᐃᔪᑦ 
ᐃᒻᒪᖄ 16.6% ᑕᒪᐃᓐᓂᒃ ᐸᕐᓇᒃᑕᐅᓯᒪᔪᑦ 
ᐃᑲᔫᑎᒃᓴᓂᒃ ᐃᓕᓐᓂᐊᓕᓵᖅᑐᓂᒃ 
ᖁᕝᕙᓯᖕᓂᓕᖕᓄᑦ 4-ᒧᑦ ᑎᑭᓪᓗᒍ 
ᐋᖅᑭᒃᑕᐅᖁᓪᓗᒋᑦ ᐃᓄᐃᓐᓇᖅᑐᓐ 
ᖃᓕᐅᔮᖅᐸᐃᑐᑦ ᑎᑎᕋᖅᓯᒪᓗᑎᒃ 
(ᖃᓕᐅᔮᖅᐸᐃᑐᑦ ᑎᑎᕋᖅᓯᒪᔪᑦ 
ᖃᓪᓗᓈᑐᑦ ᐅᐃᕖᑐᓪᓗ ᑎᑎᖅᑲᐅᓯᖏᑎᑐᑦ 
ᑎᑎᕋᖅᓯᒪᓲᑦ) ᐊᖏᖃᑎᒌᒍᑎ 
ᐊᑐᕐᓂᓕᒫᖓᓂᒃ. 

ᖁᔭᓐᓇᒦᒃ ᐊᖏᖃᑎᒌᒍᑎᒥ 
ᑮᓇᐅᔭᖅᑕᖃᒃᑲᓐᓂᕐᒪᑦ, 
ᐃᓕᓐᓂᐊᕐᓂᓕᕆᔨᒃᑯᑦ 
ᐱᕙᓪᓕᐊᑎᑦᑏᓐᓇᕈᓐᓇᓚᐅᖅᐳᑦ 
(ᑎᑎᕋᕐᓂᕐᒥᒃ, ᑕᒻᒪᖅᓯᒪᔪᑦ ᐋᖅᑭᒃᓱᐃᓂᕐᒥᒃ, 
ᑎᑎᕋᐅᔭᕐᓂᕐᒥᒃ, ᐊᓯᖏᓐᓂᒡᓗ) 
ᐃᓕᓐᓂᐊᖅᑎᓕᒫᑦ ᐅᖃᓕᒫᒐᖏᓐᓂᒃ 
ᐊᒻᒪ ᐃᓕᓴᐃᔨᓄᑦ ᐃᑲᔫᑎᒃᓴᓂᒃ 14−ᒧᑦ 
ᑎᑭᓪᓗᒍ (ᖁᕝᕙᓯᖕᓂᓕᖕᓄᑦ 3) ᐃᓄᒃᑎᑐᑦ 

ᑎᑎᕋᖅᓯᒪᓗᑎᒃ. ᑖᒃᑯᐊ ᐃᑲᔫᑎᒃᓴᑦ 
ᑎᑎᕋᖅᓯᒪᓕᖅᑎᑕᐅᓛᖅᐳᑦ 2017−ᒥ 
ᐊᐅᔭᒃᑯᑦ. ᐃᓕᓐᓂᐊᕐᕖᑦ ᐱᓂᐊᖅᐳᑦ 
ᑕᒪᐃᓐᓂᒃ ᑖᒃᑯᓄᖓ ᑐᕌᖓᔪᓂᒃ 
ᐅᖃᓕᒫᒐᕐᓂᒃ ᖁᕙᓯᖕᓂᓕᖕᓄᑦ 3−ᒥᒃ 
2017-18-ᒥ (ᖁᓕᐅᓪᓗᑎᒃ ᐃᓕᓐᓂᐊᖅᑎᑦ 
ᐅᖃᓕᒫᒐᖏᑦ, ᒪᕐᕉᓪᓗᑎᒃ ᖃᐅᔨᓴᕈᑎᒃᓴᑦ 
ᐅᖃᓕᒫᒐᐃᑦ, ᖁᓕᐅᓪᓗᑎᒃ ᐃᓕᓴᐃᔨᓄᑦ 
ᐅᖃᓕᒫᒐᐃᑦ). ᐃᓕᓐᓂᐊᕐᓂᓕᕆᔨᒃᑯᑦ 
ᐃᖏᕐᕋᑎᑦᑏᓐᓇᕐᓂᐊᖅᐳᑦ ᓯᑎᐱᕆ 2017−ᒥ 
ᐃᓚᓕᐅᑎᖁᓪᓗᒋᑦ ᖁᕝᕙᓯᖕᓂᓕᖕᓄᑦ 3 
ᐃᑲᔫᑎᒃᓴᑦ. 

ᐊᓯᖏᑦ ᐃᑲᔫᑎᒃᓴᑦ ᐱᓕᕆᐊᒃᓴᓪᓗ 
ᐃᓚᓕᐅᑎᓯᒪᔪᑦ:
• ᐅᖃᓕᒫᒐᕐᓄᑦ ᐴᒃᓴᐃᑦ: ᐃᓄᒃᑎᑐᑦ 

ᐅᖃᓕᒫᖅᑐᑦ ᖃᐅᔨᒪᔨᑕᖃᖅᖢᑎᒃ 
ᐃᑲᔫᑎᒃᓴᑦ ᐃᓕᓐᓂᐊᕐᕕᖕᓂ, 
ᐃᓚᒋᔭᐅᓪᓗᓂ ᐃᑲᔫᑎᒃᓴᓄᑦ 
ᐊᐅᓚᑦᑎᓂᐊᕐᓗᓂ ᐱᓕᕆᐊᖑᔪᒥᒃ. 
ᐃᓕᓐᓂᐊᕐᕕᓕᒫᑦ ᓇᒃᓯᐅᔾᔨᕕᐅᓚᐅᖅᐳᑦ 
ᐅᖃᓕᒫᒐᕐᓂᒃ ᑲᑎᖅᓱᖅᓯᒪᔪᓂᒃ 
ᐃᓕᓐᓂᐊᕐᕕᐊᕈᓯᕐᓄᑦ 
ᐋᖅᑭᒃᑕᐅᓯᒪᓪᓗᑎᒃ ᐃᓚᒋᔭᐅᓪᓗᓂ 
ᐅᖃᓕᒫᖅᑎᓪᓗᒋᑦ ᖃᐅᔨᒪᔨᑕᖃᕐᓗᑎᒃ 
ᐅᖃᓕᒫᖅᑕᐅᒋᐊᖃᖅᐸᒃᑐᑦ. 

ᐃᓐᓇᐃᑦ ᐃᓕᓐᓂᐊᖅᑐᑦ: 
ᓄᓇᕗᒻᒥ ᓯᓚᑦᑐᖅᓴᕐᕕᒃ
ᓇᓗᓇᐃᒃᑯᑕᖅ 
ᓄᓇᖃᖅᑳᖅᓯᒪᔪᑦ ᐅᖃᐅᓯᖓᓂᒃ 
ᓴᖅᑭᑎᑦᑎᒃᑲᓐᓂᕆᐊᕐᓂᕐᒧᑦ 
ᐅᓇ ᐱᓕᕆᐊᖅ ᐃᑲᔪᖅᑐᐃᔪᖅ 
ᑐᐊᕕᕐᓇᖅᑑᓂᖓᓄᑦ ᐅᖃᐅᓯᕐᒥᒃ 
ᓴᖅᑭᑎᑦᑎᒃᑲᓐᓂᕆᐊᕐᓂᕐᒧᑦ ᐱᓕᕆᐊᒥᒃ 
ᓄᓇᕗᒻᒥ. ᐱᓕᕆᖃᑎᒋᓪᓗᒋᑦ 
ᓯᓚᑦᑐᖅᓴᕐᕕᒡᔪᐊᕐᒥᐅᑦ 
ᕕᒃᑑᕆᐊ-ᒥ, ᓄᓇᕗᒻᒥ ᓯᓚᑦᑐᓴᕐᕕᒃ 
ᐊᑐᓕᖅᑎᑦᑎᕙᓪᓕᐊᖏᓐᓇᓚᐅᖅᐳᑦ 
ᐅᖃᐅᓯᕐᒥᒃ ᓴᖅᑭᑎᑦᑎᒃᑲᓐᓂᕆᐊᕐᓂᕐᒧᑦ 
ᐃᓕᑕᕆᔭᐅᔾᔪᑎᑖᕈᑎᒥᒃ 
ᐊᑐᐃᓐᓇᐅᑎᑕᐅᔪᒥᒃ ᓄᓇᕗᒻᒥ. 
ᐱᓕᕆᐊᒃᓴᖅ ᐃᓕᓐᓂᐊᖅᑎᓄᑦ 
ᒪᓂᒻᒪᒃᑕᐅᓲᖑᕗᖅ ᐃᒃᐱᒋᔭᖃᑦᑎᐊᖅᑐᓄᑦ 
ᓴᐳᔾᔭᐅᒋᐊᖃᕐᓂᖏᓐᓄᑦ 
ᖁᕝᕙᕆᐊᖅᑕᐅᒋᐊᓕᖕᓄᓪᓗ ᐃᓄᒃᑎᑐᑦ 
ᐅᖃᐅᓯᖅ. 

ᐅᑯᐊ ᐃᓕᓐᓂᐊᒐᒃᓴᑦ ᐋᖅᑭᒃᑕᐅᓚᐅᖅᐳᑦ 
2016-17−ᒧᑦ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ, 
ᐃᖃᓗᒃᑑᑦᑎᐊᒥ:

ᐃᓗᓕᖏᑦ ᓄᓇᖃᖅᑳᖅᓯᒪᔪᑦ 
ᐅᖃᐅᓯᖏᑦ ᐊᓯᔾᔨᖅᐸᓪᓕᐊᔪᑦ 
(ᐅᑐᐱᕆ 17−ᒥ 22-ᒧᑦ, 2016) 
ᐱᒋᐊᕈᑎᑦ ᐃᓄᐃᑦ ᐊᓯᔾᔨᖅᐸᓪᓕᐊᓂᖏᑦ 
ᐊᒃᑐᐊᓂᓖᑦ ᓄᓇᖃᖅᑳᖅᓯᒪᔪᑦ 
ᐅᖃᐅᓯᖏᓐᓄᑦ ᐊᓯᔾᔨᖅᐸᓪᓕᐊᔪᓄᑦ 
ᐊᓯᐅᔨᔭᐅᕙᓪᓕᐊᔪᓄᓪᓗ, ᐅᑯᐊᓗ 
ᐊᒃᓱᕈᕐᓇᕐᔪᐊᖅᑐᐊᓗᐃᑦ ᐃᓱᒪᓕᕆᓂᕐᒧᑦ, 
ᖃᐅᔨᒪᔭᐅᑦᑎᐊᖅᑐᑦ ᐅᒃᐱᕐᓂᒃᑯᓪᓗ 
ᐊᒃᑐᐃᕙᒃᑐᑦ ᐃᓄᖕᓄᑦ, ᐃᓚᒌᓄᑦ, 
ᓄᓇᖅᑲᑎᒌᓄᑦ ᐊᒻᒪ ᐃᓕᖅᑯᓯᕆᔭᐅᔪᓄᑦ.

ᐱᒋᐊᕈᑎᑦ 
ᐅᖃᐅᓯᓕᕆᓂᕐᒧᑦ ᐅᖃᐅᓯᖅ 
ᓴᖅᑭᑎᑕᐅᒃᑲᓐᓂᕐᓂᖓᓄᑦ 
(ᐅᑐᐱᕆ 31-ᒥ ᓄᕕᐱᕆ 5, 
2016−ᒧᑦ ᑎᑭᓪᓗᒍ)
ᐱᒋᐊᕈᑎᑦ ᖃᐅᔨᓴᖅᑕᐅᑎᓪᓗᒋᑦ ᐅᖃᐅᓯᖅᑕᑦ 
ᐅᖃᐅᓯᓕᕆᓂᕐᓗ, ᐊᑐᐃᓐᓇᕈᖅᑎᓪᓗᒋᑦ 
ᑐᙵᕕᒃᓴᖓ ᑐᑭᓯᔾᔪᑎᒃᓴᑦ ᐅᖃᐅᓯᕐᒥᒃ 
ᓴᖅᑭᑎᑦᑎᒃᑲᓐᓂᕆᐊᕐᓂᕐᒧᑦ. ᐱᔾᔪᑕᐅᔪᑦ 
ᐃᓚᖃᖅᐳᑦ ᓂᐱᖃᐅᑎᑦ ᖃᓄᐃᑦᑑᓂᖏᓐᓄᑦ 
ᖃᓄᕐᓗ ᐊᒃᑐᐊᓂᖃᖅᑎᑦᑐᓐᓇᕐᒪᖔᑕ 
ᑎᑎᕋᐅᓯᕐᒧᑦ, ᐅᖃᓕᒫᕈᓐᓇᕐᓂᕐᒧᑦ, ᐅᖃᐅᓰᑦ 
ᑐᑭᖏᓐᓄᑦ, ᑎᑎᕋᐅᓯᑦ ᐋᖅᑭᒃᓯᒪᓂᕆᔭᖏᓐᓄᑦ 
ᐊᒻᒪ ᐅᖃᐅᓯᓕᕆᓂᕐᒧᑦ ᐱᔾᔪᑕᐅᕙᒃᑐᓄᑦ 
ᐅᖃᐅᓯᓕᕆᓂᕐᒧᑦ ᐃᓕᓐᓂᐊᖅᑕᐅᕙᒃᑐᓂᒃ.  

ᐱᓕᕆᐊᒃᓴᑦᑎᐊᕙᐃᑦ 
ᐅᖃᐅᓯᕐᒥᒃ 
ᓴᖅᑭᑎᑦᑎᒃᑲᓐᓂᕆᐊᕐᓂᕐᒧᑦ:  
ᐅᖃᐅᓯᖅᑕᖅ ᐊᒻᒪ ᓄᓇ 
(ᐅᑐᐱᕆ 24-ᒥ 29-ᒧᑦ, 2016)
ᖃᐅᔨᓇᓱᒡᓗᒋᑦ ᐅᖃᐅᓯᖅᑕᖅ ᐊᒃᑐᐊᓂᕆᔭᖓ 
ᓄᓇᒧᑦ ᐱᖁᓯᕆᔭᐅᔪᓪᓗ ᐊᒃᑐᐊᓂᓖᑦ 
ᐱᕈᖅᑐᓄᑦ, ᓂᕐᔪᑎᓄᑦ ᓂᕿᓄᑦ ᐊᒻᒪ 
ᐃᓅᓕᓴᐅᑎᓄᑦ, ᐊᒻᒪᓗ ᓄᓇᐅᑉ ᐱᓂᐊᕐᓂᖓ 
ᒪᓕᒡᓗᒍ ᖃᓄᐃᓐᓂᐅᔪᑦ ᑕᖅᑭᕆᒃᓯᒑᖓᓪᓗ 
ᐱᑐᕐᓂᓕᕌᖓᓪᓗ, ᐃᒪᐅᑉ ᐅᓕᑦᑕᕐᓂᖓ/
ᑎᓂᑦᑕᕐᓂᖓ, ᐊᕐᕌᒍᓕᒫᒥ ᓯᓚ 
ᖃᓄᐃᑉᐸᓪᓕᐊᓂᖓ ᓯᓚᓕᕆᓂᕐᓗ.

ᐅᖃᐅᓯᓕᕆᓂᕐᒥᒃ 
ᐃᓕᓐᓂᐊᕐᓂᖅ, ᐅᖃᐅᓯᕐᒥᒃ 
ᓴᖅᑭᑎᑦᑎᒃᑲᓐᓂᕆᐊᕐᓂᖅ 
ᐊᒻᒪ ᐃᓅᖃᑎᒌᓄᑦ 
ᐱᓕᕆᐊᖑᓂᐊᖅᑐᑦ (ᔭᓄᐊᕆ 30 
- ᕕᕗᐊᕆ 4, 2017)
ᖃᐅᔨᓴᖅᑕᐅᓂᖏᑦ ᐱᓪᓚᕆᒃᑐᑦ 
ᖃᕆᑕᐅᔭᒃᑯᓪᓗ ᐅᖃᐅᓯᓕᕆᓂᕐᒥᒃ 
ᐃᓕᓐᓂᐊᖅᑎᑦᑎᔾᔪᑏᑦ ᓄᓇᖃᖅᑳᖅᓯᒪᔪᑐᑦ 
ᐋᖅᑭᒃᓯᒪᓗᑎᒃ.  ᐃᓕᓐᓂᐊᖅᑕᐅᔪᒃᓴᑦ 
ᐅᑯᐊᖑᕗᑦ ᐅᖃᐅᓯᖅᑕᐃᑦ 
ᐅᑎᖅᑎᓪᓗᒋᑦ, ᓄᓇᖅᑲᖅᑳᖅᓯᒪᔪᑦ 
ᐃᓕᓴᐃᔾᔪᓯᖏᑦ ᐃᓕᓐᓂᐊᖅᑎᑦᑎᓂᕐᒧᓪᓗ 
ᖃᓄᐃᓕᐅᕈᑕᐅᔪᒪᔪᑦ, 
ᖃᓄᕐᓗ ᖃᓄᐃᓕᐅᕈᑕᐅᔪᒪᔪᑦ 
ᐊᒃᑐᐊᓂᖃᕆᐊᖃᕐᒪᖔᑕ ᓄᓇᓕᖕᓄᑦ 
ᐱᔭᐅᒋᐊᓕᖕᓄᑦ ᑐᕌᒐᕆᔭᐅᔪᓄᓪᓗ 
ᐱᐅᓯᕆᔭᐅᔪᓄᓪᓗ ᓄᓇᓕᖕᓄᑦ 
ᐊᒻᒪ ᓄᓇᓕᖕᒥᐅᑕᐅᖃᑕᐅᔪᓄᑦ 
ᐃᓕᓐᓂᐊᖅᑎᑦᑎᔪᓂᒃ ᐃᓕᓐᓂᐊᖅᑎᓂᒡᓗ.  
ᐊᒃᓱᕉᑎᖃᕐᓂᖅ ᖃᓄᐃᓕᐅᕈᑕᐅᔪᒪᔪᓂᒃ 
ᐊᐅᓚᔾᔭᒋᐊᕈᑎᒃᓴᑦ ᐃᓅᖃᑎᒌᓄᑦ 
ᒐᕙᒪᓕᕆᔨᒃᑯᓐᓄᓪᓗ ᐊᔭᐅᕈᑕᐅᕙᒃᑐᑦ 
ᐅᖃᐅᓯᓕᕆᓂᕐᒧᑦ ᐋᖅᑭᐅᒪᑎᑦᑎᓂᕐᒧᑦ ᐊᒻᒪ 
ᐆᒻᒪᖅᑎᑦᑎᓂᕐᒧᑦ. 

ᐱᔾᔪᑕᐅᔪᑦ, ᑐᙵᕕᖓᓗ ᐊᒻᒪ 
ᐊᔪᕈᓐᓃᖅᓴᖅᑕᐅᓲᑦ ᐅᖃᐅᓯᕐᒥᒃ 
ᓴᖅᑭᑎᑦᑎᒃᑲᓐᓂᕆᐊᕐᓂᕐᒧᑦ; 
(ᕕᕗᐊᕆ 6-ᒥ 11-ᒧᑦ, 2017)
ᐱᒋᐊᕈᑎᑦ ᐱᔾᔪᑕᐅᔪᓄᑦ, ᑐᙵᕕᖏᓐᓄᑦ 
ᐊᒻᒪ ᐊᔪᕈᓐᓃᖅᓴᐅᑕᐅᕙᒃᑐᓄᑦ 
ᐆᒻᒪᖅᑎᑕᐅᒃᑲᓐᓂᖅᑐᓄᑦ, ᐋᖅᑭᐅᒪᑎᑕᐅᔪᓄᑦ 
ᐊᒻᒪ ᓴᖅᑭᑎᑕᐅᒃᑲᓐᓂᕐᓂᖓᓄᑦ 
ᓄᓇᖃᖅᑳᖅᓯᒪᔪᑦ ᐅᖃᐅᓯᖏᑦ ᑲᓇᑕᒥ ᐊᒻᒪ 
ᓄᓇᕐᔪᐊᕐᒥ.  



15

ᐱᓕᕆᐊᒃᓴᑦᑎᐊᕙᐃᑦ 
ᐅᖃᐅᓯᕐᒥᒃ 
ᓴᖅᑭᑎᑦᑎᒃᑲᓐᓂᕆᐊᕐᓂᕐᒧᑦ:  
ᐅᖃᐅᓯᕆᙱᑕᒥᓂᒃ 
ᐃᓕᓐᓂᐊᖅᑎᑦᑎᔾᔪᑏᑦ 
ᐃᓕᓴᐃᔾᔪᑎᒃᓴᑦ 
ᐃᓕᓂᐊᕈᑎᒃᓴᓪᓗ (ᕕᕗᐊᕆ 
13-ᒥ 18−ᒧᑦ, 2017) 
ᐅᖃᐅᓯᕆᙱᑕᒥᓂᒃ ᐃᓕᓐᓂᐊᖅᑕᐅᕙᒃᑐᑦ 
ᓴᖅᑭᑦᑎᔾᔪᑕᐅᓲᖑᕗᑦ 
ᐊᒃᑐᐃᔾᔪᑕᐅᕐᔪᐊᕈᓐᓇᖅᑐᓂᒃ 
ᐊᕙᑎᑦᑎᓐᓄᑦ ᓄᓇᖃᖅᑳᖅᓯᒪᔪᑦ 

ᐅᖃᐅᓯᖏᑦ ᐃᓕᓴᖅᑕᐅᔪᓐᓇᕐᓗᑎᒃ 
ᐃᓕᓐᓂᐊᖅᑕᐅᔪᓐᓇᕐᓗᑎᒡᓗ. ᐅᑯᐊ 
ᐃᓕᓐᓂᐊᒐᒃᓴᑦ ᐱᒋᐊᕈᑎᖃᖅᐳᑦ 
ᐅᖃᐅᓯᖅᑕᕆᙱᑕᒥᒃ ᐃᓕᓐᓂᐊᖅᑎᑦᑎᓂᕐᒧᑦ 
ᐃᓕᑉᐸᓪᓕᐊᓂᕐᒧᓪᓗ ᑐᙵᕕᖏᓐᓂᒃ 
ᐱᐅᓯᖏᓐᓂᒡᓗ ᖃᐅᔨᓴᖅᐸᒃᖢᑎᒡᓗ 
ᐱᖓᓱᓂᒃ ᐅᖃᐅᓯᕆᙱᑕᒧᑦ 
ᐃᓕᓐᓂᐊᖅᑕᐅᕙᒃᑐᓂᒃ ᓴᖅᑭᑦᑎᓇᓱᒃᖢᑎᒃ 
ᑐᙵᕕᒋᔭᐅᔪᓂᒃ ᑐᒃᓯᕋᐅᑕᐅᕙᒃᑐᓄᑦ 
ᖃᓄᑐᐃᓐᓇᑦᑎᐊᖅ ᐱᔾᔪᑎᖃᖅᑐᓄᑦ 
ᐱᓕᕆᐊᕐᓄᓪᓗ. 

 
ᐃᖅᑲᓇᐃᔭᕐᕕᖕᒥ ᐅᖃᐅᓯᑐᖃᐅᑉ ᐊᑐᖅᑕᐅᓂᖓ
ᐱᔾᔪᑎᒋᓪᓗᒍ ᐊᖏᕈᑕᐅᓯᒪᔪᖅ 
ᓴᖅᑭᔮᖅᑎᑦᑎᓂᕐᒧᑦ ᐃᓄᒃᑎᑐᑦ 
ᐅᖃᐅᓯᕐᒥᒃ ᐃᖅᑲᓇᐃᔭᕐᕕᖕᒥᓗ 
ᐊᑐᖅᑕᐅᖃᑦᑕᕐᓂᐊᕐᓂᖓᓄᑦ 
ᒐᕙᒪᒃᑯᑦ ᐱᓕᕆᕕᖏᓐᓂ, ᐅᑯᐊ 
ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᑦ 
ᐊᒃᓱᕉᑎᖃᓚᐅᖅᑐᑦ ᐃᑲᔪᖅᑐᐃᓇᓱᒃᖢᑎᒃ 
ᐅᖃᐅᓯᓕᕆᓂᕐᒥᑦ ᐃᓕᓐᓂᐊᖅᑎᑦᑎᓂᕐᒧᑦ 
ᐊᑐᐃᓐᓇᕈᖅᑎᑕᐅᔪᓂᒃ ᓄᓇᕗᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᓄᑦ.

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ
ᐋᓐᓂᐊᖅᑐᓕᕆᓂᕐᒧᑦ ᑕᐃᒎᓯᕐᓂᒃ 
ᐃᓕᓐᓂᐊᖅᓯᓐᓈᑦ ᑲᑎᒪᓂᖅ 
ᐅᓇ ᐱᓕᕆᐊᖅ ᐊᑐᐃᓐᓇᐅᑎᑦᑎᕕᐅᔪᖅ 
ᑮᓇᐅᔭᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 
ᐱᐅᓯᒋᐊᖅᑕᐅᖁᓪᓗᒋᑦ ᑐᓴᐅᒪᔪᓕᕆᔾᔪᑎᒃᓴᑦ 
ᐱᔨᑦᑎᕋᐅᑎᓪᓗ ᐃᓄᖕᓄᑦ ᐃᓄᒃᑎᑑᖅᖢᑎᒃ.  
ᑖᓐᓇ ᐱᒻᒪᕆᐅᕗᖅ ᖃᐅᔨᒪᓂᐊᕐᓗᒋᑦ 
ᑕᒻᒪᖅᓯᒪᙱᑦᑐᑦ ᖃᐅᔨᓴᕈᑕᐅᖃᑦᑕᖅᓯᒪᔪᑦ 

ᑐᑭᓯᐊᓗᒋᓪᓗ ᐱᓂᐊᕐᓂᕆᔭᐅᔪᑦ 
ᐱᖃᖅᑎᑦᑎᔨᐅᔪᓄᑦ ᐱᔨᑦᑎᕋᖅᑕᖏᓐᓄᓪᓗ. 

ᑖᔅᓱᒧᖓ ᐱᓕᕆᐊᕐᒧᑦ ᐱᔾᔪᑎᒋᔭᐅᔪᖅ 
ᐊᑐᐃᓐᓇᕈᖅᑎᑦᑕᕆᐊᖃᖅᖢᑎᒃ 
ᒪᕐᕉᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᑕᐃᒎᓯᕐᓂᒃ ᐃᓕᓐᓂᐊᕐᓂᖅ ᐊᕐᕌᒍᑕᒫᑦ 
ᐃᒪᐃᓕᐅᖅᑎᑦᑎᓗᑎᒃ:  

• ᐱᐅᓯᒋᐊᖅᑎᑕᐅᓗᓂ 
ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᕋᐅᑎᑦ 
ᐃᓄᒃᑎᑑᖓᔪᑦ

• ᐅᓄᖅᓯᒋᐊᕐᓗᒋᑦ ᐅᖃᐅᓯᖅᑕᐃᑦ 
ᐊᑐᐃᓐᓇᐅᔪᑦ ᑐᓵᔨᓄᑦ  

• ᑐᓴᐅᒪᑎᑦᑎᔪᓐᓇᖅᓯᑦᑎᐊᒃᑲᓐᓂᕐᓗᑎᒃ 
ᑐᓵᔨᑦ ᐱᓕᕆᖃᑎᖃᓕᕌᖓᑕ 
ᐱᔨᑦᑎᕋᕐᓗᓂᒋᑦ ᐃᑲᔪᖅᑕᖏᑦ ᓲᕐᓗ 
ᐋᓐᓂᐊᕕᖕᒥ.  

ᐅᓇ ᐱᓕᕆᐊᖅ ᐃᓚᖃᓚᐅᕐᒥᔪᖅ 
ᕿᒥᕐᕈᔭᐅᓯᒪᔪᓂᒃ ᒫᓐᓇᓕᓴᕐᓂᒃ 
ᐱᔾᔪᑕᐅᕙᒃᑐᓂᒃ ᐅᖃᐅᓯᕐᓂᒃ 

ᑕᐅᒎᓯᓕᕆᓂᕐᒧᑦ ᐃᓕᓐᓂᐊᖅᓯᓐᓈᑦ 
ᑲᑎᒪᔪᓂᒃ ᓇᓗᓇᐃᖅᑕᐅᕙᒃᖢᑎᓪᓗ ᐊᓯᖏᑦ 
ᐱᕙᓪᓕᐊᑎᑕᐅᒋᐊᖃᖅᑐᑦ (ᓲᕐᓗ ᑎᒥᖏᑎᒍᑦ 
ᐊᒃᓱᕈᓗᐊᖅᑐᓄᑦ ᐃᑲᔪᖅᑕᐅᓂᖅ, ᓘᒃᑖᒧᑦ 
ᐃᑲᔪᖅᑕᐅᓪᓗᑎᒃ ᑐᖁᖃᑦᑕᖅᑐᑦ, ᑕᖅᑐᐃᑦ 
ᓴᓗᒻᒪᖅᓴᖅᑕᐅᑎᓪᓗᒋᑦ, ᐃᓱᒪᓕᕆᓂᖅ, 
ᐋᖓᔮᕐᓇᖅᑐᓂᒃ ᐊᑐᕐᓂᕐᓗᖃᑦᑕᕐᓂᖅ).  

2016-17-ᒥ ᐅᓇ ᐱᓕᕆᐊᖅ 
ᐃᓚᖓᒍᑦ ᑮᓇᐅᔭᖃᖅᑎᑦᑎᓚᐅᖅᐳᑦ 
ᐊᔾᔨᒌᙱᑦᑐᑦ  ᐃᖅᑲᓇᐃᔭᓚᐅᑲᒃᑐᓂᒃ 
ᐃᖅᑲᓇᐃᔭᐃᓐᓇᖅᑐᓂᒡᓗ ᑐᓵᔨᒧᑦ 
ᑎᑎᕋᖅᑎᒧᑦ ᐃᖅᑲᓇᐃᔮᒃᓴᓄᑦ ᑕᒪᐃᓐᓂᒃ 
ᐱᖓᓱᓂᑦ ᐊᕕᒃᑐᖅᓯᒪᔪᓂ ᐋᓐᓂᐊᕐᕕᖕᒥ 
ᑐᓵᔨᖃᕆᐊᖃᖃᑦᑕᖅᑐᑦ ᐱᑕᖃᓕᖁᓪᓗᒋᑦ 
ᐃᓄᒃᑎᑐᑐᐊᖅ ᐅᖃᐅᓯᓕᖕᓄᑦ ᐃᓐᓇᕐᓄᑦ.

ᐅᖃᐅᓯᕐᒥᒃ ᓴᖅᑭᔮᖅᑎᑦᑎᒃᑲᓐᓂᕐᓂᖅ ᐊᒻᒪ 
ᓴᖅᑭᑎᑦᑎᒃᑲᓐᓂᕆᐊᕐᓂᖅ
ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ
ᑖᓐᓇ ᐊᖏᕈᑕᐅᓯᒪᔪᖅ ᐃᑲᔪᖅᓱᐃᖁᓪᓗᒋᑦ 
ᒪᑭᑎᑦᑎᓇᓱᖕᓂᕐᒥᒃ ᓴᖅᑭᑎᑦᑎᒃᑲᓐᓂᕐᓂᕐᒥᓪᓗ 
ᐃᓄᒃᑐᑦ ᐅᖃᐅᓯᕐᓂᒃ, ᖃᔅᓯᑲᓪᓚᐅᔪᑦ 
ᐱᓕᕆᔭᐅᓚᐅᖅᑐᑦ 2016-17−ᒥ. 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᐱᓕᕆᕝᕕᖓ ᒪᕐᕉᖕᓂᒃ ᑲᒪᒋᔭᖃᓚᐅᖅᑐᑦ 
ᐊᖏᕈᑕᐅᓯᒪᔪᑎᒍᑦ. 

ᐃᓄᒃᑎᑑᖅᑐᓂᒃ 
ᐃᙱᐅᑎᓕᐅᕐᓂᖅ
ᐃᑲᔪᖅᓱᕐᓗᒋᑦ ᓄᓇᕗᒻᒥ 
ᐱᕈᖅᐸᓪᓕᐊᑐᐃᓐᓇᖅᑐᖅ ᓂᔾᔭᐅᓯᔭᖅᑎᑦ, 
ᐱᓗᐊᖅᑐᒥᒃ ᑮᓇᐅᔭᖃᖅᑎᑕᐅᓗᑎᒃ 
ᐃᓄᒃᑎᑐᑦ ᐃᙱᐅᓯᑦ ᓂᐱᓕᐅᖅᑕᐅᓯᒪᔪᑦ, 
ᐃᑲᔫᑕᐅᓪᓗᑎᒃ ᓴᖅᑭᓪᓗᒋᑦ 
ᐃᙱᖅᑎᓄᑦ  ᑎᑕᒃᑎᓄᓪᓗ 
ᓴᖅᑭᑕᐅᔪᓐᓇᖅᑐᑦ, ᐃᓕᓴᕈᑕᐅᔪᓐᓇᖅᑐᑦ, 
ᖃᐅᔨᖃᑎᒌᒍᑕᐅᔪᓐᓇᖅᑐᑦ ᐃᙱᐅᓯᖏᓐᓂᒃ 
ᖁᙱᐊᖅᑕᐅᔾᔪᓯᖏᓐᓄᓪᓗ ᐅᖃᐅᓯᖅᑕᕐᒥᒃ 
ᐃᓕᖅᑯᓯᕐᒥᒡᓗ ᓅᑦᑎᕙᓪᓕᐊᑎᓪᓗᒋᑦ. 

2013-2014−ᒥ ᐱᒋᐊᖅᖢᓂ, 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᐊᑐᐃᓐᓇᕈᖅᑎᑦᑎᓚᐅᖅᐳᑦ ᑮᓇᐅᔭᑎᒍᑦ 
ᐃᑲᔫᑎᒃᓴᓂᒃ ᐊᑭᖏᓐᓄᑦ ᑐᓴᕐᓈᒐᒃᓴᓂᒃ, 
ᐃᓚᒋᔭᐅᓪᓗᓂ ᓂᐱᓕᐅᖅᑕᐅᓪᓗᑎᒃ 
ᑐᓴᕐᓈᒐᒃᓴᓂᒃ ᓴᖅᑭᑕᐅᕙᓪᓕᐊᔪᓂᒃ, 
ᓂᐱᓕᐅᖅᑕᐅᔪᒃᓴᑦ ᐊᑭᖏᑦ, 
ᑲᑎᖅᓱᐃᕈᓘᔭᕐᓂᖅ, ᐋᖅᑭᒃᓱᐃᑦᑎᐊᕐᓂᖅ ᐊᒻᒪ 
ᓄᒃᑕᕐᓂᖅ ᓂᐱᓕᐅᕐᕕᓕᖕᓄᑦ.  

ᑮᓇᐅᔭᓕᐅᕐᓂᖅ ᓄᓇᕗᒻᒥ 
ᓂᔾᔭᐅᓯᔭᖅᑎᒃᑯᓐᓄᑦ ᑮᓇᐅᔭᑎᒍᑦ 
ᐃᑲᔪᖅᑐᐃᖃᑦᑕᖅᐳᑦ ᐃᓄᒃᑎᑐᑦ ᐅᖃᐅᓯᕐᒥᒃ 

ᐊᒻᒪ ᓴᖅᑭᑎᑦᑎᒃᑲᓐᓂᕐᓂᕐᒧᑦ ᐊᒻᒪ 
ᓄᓇᕗᑦ ᒐᕙᒪᒃᑯᑦ ᐱᓕᕆᐊᒃᓴᖓᑦ 
ᐅᖃᐅᓯᕗᑦ ᐱᓕᕆᐊᖑᑎᓪᓗᒍ, ᓈᒻᒪᓪᓗᓂ 
ᐸᕐᓇᐅᑎᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᖅ 
ᐊᒻᒪ ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ 
ᐱᖁᔭᖅ ᒪᓕᒃᖢᒋᑦ. 

ᐃᙱᖅᑏᑦ ᑮᓇᐅᔭᑎᒍᑦ ᐃᑲᔪᖅᑕᐅᖃᑦᑕᖅᑐᑦ 
ᐊᔾᔨᒌᖃᑦᑕᙱᑦᑐᑦ ᓴᖅᑭᑦᑎᕙᓪᓕᐊᔪᑦ 
ᐊᔪᙱᑦᑐᓂᒃ ᐃᙱᖅᑎᓂᒃ 
ᓇᑭᙶᕈᓘᔭᖅᑐᓂᒡᓗ ᓄᓇᕗᒻᒥ.  

2016-17−ᒥ ᐅᑯᐊ ᐃᙱᖅᑎᑦ 
ᓴᖅᑭᑉᐸᓪᓕᐊᔪᑦ ᑮᓇᐅᔭᑎᒍᑦ 
ᐃᑲᔪᖅᑕᐅᓚᐅᖅᐳᑦ:   
• ᐋᖅᓯᖅ, ᐃᕿᑉᐸᒋᑦ (ᐃᒡᓗᓕᒃ): 

ᐃᓚᒋᔭᐅᔪᑦ Kalabante circus troupe 
West Africa−ᒥᙶᖅᑐᑦ ᐃᖃᓗᖕᓂ  

• ᕇᑕ ᑭᓕᐅ ᒪᐃᒃ-ᒨᕕ, ᕇᑦ, 
(ᐸᓐᓂᖅᑑᖅ):  ᕇᑦ ᐃᙱᖅᑎᐅᓪᓗᓂ 
ᐃᙱᐅᑎᓂᒡᓗ ᑎᑎᕋᖅᐸᓪᓕᐊᓪᓗᓂ 
ᐱᕈᖅᓴᓂᑰᓪᓗᓂ ᐸᓐᓂᖅᑐᒥ (ᐸᖕᓂᖅᑑᖅ), 
ᓄᓇᕗᑦ.  ᐅᓇ ᐊᔪᙱᑦᑎᐊᖅᖢᓂ 
ᐃᙱᖅᑎ ᓄᓇᕐᔪᐊᕐᒥ ᓄᓇᓕᖕᓄᑦ 
ᐳᓚᕋᖃᑦᑕᖅᓯᒪᔪᖅ ᑲᑕᒡᔭᖅᐸᒃᖢᓂ, 
ᑯᑭᑕᐹᖅᐸᒃᖢᓂ ᐊᒻᒪ ᑎᑕᐅᑎᓄᑦ 
ᑎᑕᒃᐸᒃᖢᓂ, ᑎᑕᖃᑕᐅᖃᑦᑕᖅᓯᒪᔪᖅ 
ᐸᐃ ᒑᓚᖃᐅᑎᒃᑯᓐᓂ, IVA−ᒃᑯᓐᓂ, 
ᐃᓕᓴᐱ ᐊᐃᓴᒃ−ᒥ, ᐊᒻᒪ Twin 
Flames−ᑯᓐᓂ.  ᓇᓂᕈᓘᔭᖅ ᓄᓇᕗᒻᒥ 
ᖁᙱᐊᖅᑕᐅᖃᑦᑕᖅᓯᒪᔪᖅ ᑕᕆᐅᑉ 
ᐊᑭᐊᓄᑦ ᑎᑭᓱᖓᖅᖢᒍ ᓲᕐᓗ Scotland-
ᒧᑦ ᐊᒻᒪ Australia−ᒧᑦ

• ᐃᓄᒃᓱᒃ ᕿᓚᐅᔾᔭᖅᑎᖏᑦ 
(ᐃᖃᓗᖕᓂ): ᐅᑯᐊ ᑎᑕᒃᑏᑦ ᐃᓄᒃᑎᑐᑦ 
ᐃᙱᖃᑦᑕᖅᑐᑦ, ᑲᑕᒡᔭᖅᐸᒃᑭᓪᓗᑎᓪᓗ, 
ᕿᓚᐅᔾᔭᖅᐸᒃᖢᑎᒃ, ᒫᓐᓇᓕᓴᕐᓂᒡᓗ 
ᐃᓄᒃᑎᑐᑦ ᐃᙱᖅᐸᒃᖢᑎᑦ. 
ᐊᖏᕈᑕᐅᓯᒪᔪᑎᒍᑦ ᔭᒐᔾᔭᐃᕐᓗᒋᑦ 
ᐃᓄᐃᑦ ᐃᓕᖅᑯᓯᖏᑦ ᐃᙱᖃᑦᑕᕐᓂᒃᑯᑦ, 
ᐃᓚᒋᔭᐅᔪᑦ ᐊᒃᓱᕉᑎᖃᖃᑦᑕᖅᐳᑦ 
ᐆᒻᒪᖅᑎᑦᑎᒃᑲᓐᓂᕋᓱᒃᖢᑎᒃ ᐃᓄᐃᑦ 
ᐱᐅᓯᖏᓐᓂᒃ ᐱᒻᒪᕆᐅᒋᔭᖏᓐᓂᒡᓗ 
ᑭᒡᒐᖅᑐᕈᑎᒋᓂᐊᕐᓗᒋᑦ 
ᐃᓄᒃᑎᑑᕋᓗᐊᕐᓗᑎᒃ.

• ᑭᐊᓕ ᐊᒪᐅᔭᖅ ᕗᕇᓱ, ᓄᓕᐊᔪᒃ, 
(ᓴᓂᑭᓗᐊᖅ): ᐃᓅᓪᓗᓂ ᐃᙱᖅᑎ 
ᒪᑯᓂᖓ 'pop'/ᒧᒥᕐᓇᖅᑐᓂᒡᓗ 
ᖃᓪᓗᓈᑎᑐᑦ ᐃᓄᒃᑎᑐᓪᓗ. ᑭᐊᓕ 
ᐳᓚᕋᖅᐸᓪᓕᐊᓕᓚᐅᖅᓯᒪᕗᖅ 
ᐊᒥᐊᓕᒐᒥᐅᑦ ᐅᑭᐅᖅᑕᖅᑐᐊᑕ/
ᐅᐊᖕᓇᖓᓄᑦ ᐅᑭᐅᖃᖅᑎᓪᓗᒍ 
19−ᓂᒃ ᐃᙱᑲᑕᖃᑦᑕᓕᖅᑎᓪᓗᒍ 
'pop' ᐃᙱᐅᑎᓂᒃ ᐃᓄᒃᑎᑐᑦ 

ᐊᑐᖅᑐᒃᓴᒫᓄᑦ ᑐᖅᑯᐃᕝᕕᒃ ᓂᔾᔭᐅᓯᔭᕐᓂᕐᒧᑦ ᓄᓇᕗᒻᒥ ᑮᓇᐅᔭᖅᑑᑎᑦ: 
2016-17

ᐃᕿᑉᐹᒋᑦ: ᐋᖅᓯᖅ
ᕇᑦ: ᕆᑕ ᑭᓕᐅ ᒪᐃᒃ-ᒨᕕ
ᐃᓄᒃᓱᒃ ᕿᓚᐅᔾᔭᖅᑎᑦ
ᓄᓕᐊᔪᒃ:  ᑲᓕ ᐊᒪᐅᔭᖅ ᕗᕇᓱ
ᓴᐳᒻᒥᐅᑦ/ᐃᖅᑲᐅᒪᓂᐊᖅᐳᖓ ᐃᔾᔪᕐᓇᐃᑦᑐᖅ ᐲᑕᐅᑉ ᐃᙱᖅᑎᖏᑦ ᐱᖃᓐᓇᕆᔭᖏᓪᓗ



ᐊᕐᕌᒍᑕᒫᖅᓯᐅᑎᑦ 
ᐅᓂᒃᑳᓕᐊᑦ
2016-2017

ᑐᑭᓕᐅᖅᓯᒪᔪᓂᒃ ᓲᕐᓗ 'Diamonds' 
ᐃᙱᐅᓯᐅᖅᑕᐅᓂᑯ 'Rihanna-ᒧᑦ' ᐊᒻᒪ 
ᓯᕗᓪᓕᖅᐹᖅ ᐃᙱᐅᓯᐊᕆᓚᐅᖅᓯᒪᔮ 
ᑐᓴᕐᓈᒐᒃᓴᖅ ᓴᖅᑭᑎᓪᓗᒍ ᐃᓱᒪᒃᑯᑦ 
2014−ᒥ.  ᑭᐊᓕᐅᑉ ᑐᓴᕐᓈᒐᒃᓴᖓ 
ᓯᐊᑦᓇ, ᓴᖅᑭᑕᐅᓚᐅᖅᓯᒪᔪᖅ 
2017-ᒥ, ᓂᕈᐊᖅᑕᐅᓚᐅᖅᓯᒪᕗᖅ 
ᓄᓇᖃᖅᑳᖅᓯᒪᔪᑦ ᑐᓴᕐᓂᓛᕆᔭᐅᓪᓗᓂ 
ᐊᕐᕌᒍᒥ 2018-ᖑᑎᓪᓗᒍ Juno Awards−
ᖃᖅᑎᓪᓗᒋᑦ ᐊᒻᒪ ᑐᓴᕐᓂᕆᔭᐅᓛᖑᓪᓗᓂ 
'Pop' ᐃᙱᐅᑎᓂᒃ 2018-ᒥ 
ᓄᓇᖃᖅᑳᖅᓯᒪᔪᑦ ᑐᓴᕐᓈᒐᒃᓴᓂᒃ

• ᐃᔾᔪᕐᓇᐃᑦᑐᖅ ᐲᑕᑉ ᐃᙱᖅᑎᖏᑦ 
ᐱᖃᓐᓇᕆᔭᖏᓪᓗ, ᓴᐳᒻᒥᐅᑦ / 
ᐳᐃᒍᔾᔮᙱᓚᖓ (ᑰᒑᕐᔪᒃ): ᐅᑯᐊ 
ᐃᙱᖅᑏᑦ ᐱᓇᔪᑦᑎᐊᖏᓐᓇᖃᑦᑕᖅᑐᑦ 
ᐃᙱᖃᑎᒌᖕᓂᕐᒥᒃ. ᐃᙱᐅᑎᖃᖅᖢᑎᒃ 
ᑕᐃᔅᓱᒪᓂᓕᑕᕐᓂᒃ 1200−ᓕᓴᕐᓂᒃ 
2000-ᓕᓴᕐᓄᑦ, ᖃᔅᓯᑲᓪᓚᖕᓂᒃ 
ᐅᖃᐅᓯᖅᑕᒃᑯᑦ. ᓄᑖᖑᓪᓗᓂ ᕿᓪᓕᖅᑐᖅ 
ᑐᓴᕐᓈᒐᒃᓴᖅ, ᑕᐃᒎᓯᓕᒃ ᐃᖅᑲᐅᒪᑦᑎᐊᓕᕋᒪ 
− ᓴᐳᒻᒥᐅᑦ ᐃᔾᔪᕐᓇᐃᑦᑐᖅ ᐲᑕᐅᑉ 
ᐃᙱᖅᑎᖏᑦ ᐱᖃᓐᓇᕆᔭᖏᓪᓗ 
ᓂᐱᓕᐅᖅᑕᐅᓚᐅᖅᓯᒪᔪᖅ ᑯᒑᕐᔪᖕᒥ 

ᐃᓄᒃᑑᖅᑐᓂᒃ ᑕᕐᕆᔭᐅᓯᐅᕐᓂᖅ
2013-14−ᒥ 2016-17−ᒧᑦ, 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᐊᑐᐃᓐᓇᕈᖅᑎᑦᑎᓚᐅᖅᐳᑦ ᓄᓇᕗᒻᒥ 
ᑕᕐᕆᔮᒃᓴᓕᕆᔨᒃᑯᑦ ᐱᕙᓪᓕᐊᑎᑦᑎᔩᑦ 
ᑯᐊᐳᕇᓴᒃᑯᓐᓄᑦ $200,000 ᐊᕐᕌᒍᓕᒫᒧᑦ 
ᐃᓄᒃᑎᑐᑦ ᐅᖃᐅᓯᓕᖕᓄᑦ ᐊᔭᐅᕆᒋᐊᕈᑎᑦ 
ᑕᕐᕆᔭᐅᓯᐅᖅᓯᒪᔪᓄᑦ. ᑖᒃᑯᐊ ᑕᕐᕆᔭᐅᓯᐅᖅᑏᑦ 
ᐱᓕᕆᑦᑎᐊᖃᑦᑕᖅᑐᒻᒪᕆᐊᓘᓵᖅᐳᑦ ᐅᑭᐅᑦ 
ᑎᓴᒪᑦ ᐊᓂᒍᖅᑐᓂᒃ, ᐃᑲᔪᖅᓱᖅᑕᐅᓪᓗᑎᒃ 
ᖃᔅᓯᑲᓪᓛᓗᐃᑦ ᑕᕐᕆᔮᒃᓴᑦ ᐊᒻᒪ 
ᖃᕆᑕᐅᔭᒃᑯᑦ ᐊᔾᔨᓕᐅᖅᓯᒪᔪᑦ. 2016-
17−ᒥ ᐅᑯᐊ ᑕᕐᕆᔭᐅᓯᐊᑦ ᑮᓇᐅᔭᑎᒍᑦ 
ᐃᑲᔪᖅᑕᐅᓚᐅᖅᐳᑦ:
• ᓄᓇᕗᒻᒥ ᐱᙳᐊᕐᓂᖅ (ᐱᙳᐊᖅ)
• ᖁᕕᐊᓇᖅᑐᓕᐊᕆᐊᖅ (ᐃᖃᓗᖕᓂ 

ᑕᓯᓕᐊᕆᐊᖅ)
• ᐸᖅᓴᐃᔩᑦ (ᑭᖑᓪᓖᑦ)

• ᐃᓐᓇᐃᑦ ᐅᓂᒃᑳᖅᑐᐊᖏᑦ (ᑭᖑᓪᓖᑦ)
• ᐃᖃᓗᖕᓂ: ᑕᕐᕆᔮᒃᓴᖅ (Piksuk Media 

Inc−ᑯᓐᓂ)
• ᐅᑲᓕᖅ ᑲᓪᓚᓗ ᐃᖃᓪᓕᐊᖅᑑᒃ: (ᓈᑎᐊ 

ᒪᐃᒃ) 
• ᐅᒃᐱᒡᔪᐊᖅ ᐊᒻᒪ ᐊᕕᙵᖅ (ᐅᓘᓯ 

ᐋᑯᓗᒡᔪᒃ) 
• ᑕᑯᒋᓇᐃ (ᐃᓄᐃᑦ ᑕᑯᓐᓈᒐᒃᓴᓕᕆᔨᒃᑯᑦ) 
• ᖃᓄᕐᓕ ᑏᕖ (ᖃᓄᑭᐊᖅ)
• ᐃᓪᓕᓐᓂᖅ (ᐃᓄᐃᑦ 

ᑕᑯᓐᓈᒐᒃᓴᓕᕆᔨᒃᑯᑦ)
• ᖃᓄᕐᓕ 6 ᑏᕖ (ᖃᓄᕐᓕ 6)
• ᐊᓈᓇᐅᑉ ᑐᐱᐊ (ᑕᖅᑯᒃᑯᑦ) 
• ᐊᐹᐸ (ᐊᕐᓇᐃᑦ)
• ᑰᖏᓐᓇᐅᔭᖅᑐᖅ (ᐊᕐᓇᐃᑦ) 
• ᑕᑯᒋᓇᐃ (ᐃᓄᐃᑦ ᑕᑯᓐᓈᒐᒃᓴᓕᕆᔨᒃᑯᑦ) 
• ᐱᑐᖃᐃᑦ (ᐃᓄᐃᑦ ᑕᑯᓐᓈᒐᒃᓴᓕᕆᔨᒃᑯᑦ) 
• ᐊᖑᓇᓱᖃᑎᒋᔭᒃᑲ ᓯᕗᓕᕕᓂᒃᑲ 

(ᑭᖑᓪᓖᑦ) 



ᐊᕐᕌᒍᑕᒫᖅᓯᐅᑎᑦ 
ᐅᓂᒃᑳᓕᐊᑦ
2016-2017

ᐃᓕᖅᑯᓯᓕᕆᔨᒃᑯᑦ
ᓄᓇᓕᖕᓂ ᓈᓚᐅᑎᖃᕐᕕᖕᓄᑦ 
ᐊᐃᑦᑑᑎᑦ ᐃᑲᔫᑎᓪᓗ
ᑖᓐᓇ ᐱᓕᕆᐊᖑᔪᖅ 
ᐊᐃᑦᑑᓯᐊᖅᑖᖅᑎᑦᑎᕙᒃᐳᖅ ᓄᓇᓕᖕᓂ 
ᓈᓚᐅᑎᖃᕐᕕᖕᓂ ᓄᓇᕗᓕᒫᒥ. 
ᑮᓇᐅᔭᖅᑖᖅᑎᑦᑎᓪᓗᐊᑕᖅᐸᒃᑐᑦ ᓄᓇᓕᖕᓂ 
ᓈᓚᐅᑎᖃᕐᕕᖕᓄᑦ ᑐᓐᓂᖅᑯᑕᐅᕙᒃᑐᓄᑦ 
ᐃᓕᖅᑯᓯᓕᕆᔨᒃᑰᖓᕗᖅ ᑖᒃᑯᐊᓗ 
$150,000−ᓂᒃ ᑐᓂᓯᕙᒃᖢᑎᒃ 
ᐊᕐᕌᒍᑕᒫᑦ. ᐃᓄᐃᑦ ᐅᖃᐅᓯᖓᓂᒃ 
ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑮᓇᐅᔭᐃᑦ 
ᐃᑲᔪᖅᓱᐃᔾᔪᑕᐅᓚᐅᕆᕗᑦ ᓄᓇᓕᖕᓂ 
ᓈᓚᐅᑎᖃᕐᕕᖕᓂ.

2016-17−ᒥ, ᐅᑯᐊ ᓄᓇᓖᑦ 
ᐊᕐᕕᓂᓕᐅᓪᓗᑎᒃ ᓈᓚᐅᑎᖃᕐᕕᖏᑦ 
ᑮᓇᐅᔭᑎᒍᑦ ᐃᑲᔫᓯᐊᓚᐅᖅᑐᑦ:  

• ᓴᓂᕋᔭᒃ
• ᑭᒻᒥᕈᑦ
• ᓴᓂᑭᓗᐊᖅ
• ᓴᓪᓕᖅ
• ᐃᒡᓗᓕᒑᕐᔪᒃ
• ᕿᑭᖅᑕᕐᔪᐊᖅ

ᐃᓚᓕᐅᑎᓗᒍ, ᐃᑲᔫᑎᓂ 
ᐱᑎᑦᑎᔪᖃᓚᐅᖅᐳᖅ ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ ᑕᐅᕙᓂᓕᒫᖅ 
ᓄᓇᓕᖕᓂ ᓈᓚᐅᑎᖃᕐᕕᖕᓄᑦ 
ᐱᓕᕆᐊᖑᔪᒥ ᐃᑲᔪᖅᑐᐃᓪᓗᓂ ᐅᖃᐅᓯᕐᒥᒃ 
ᓴᖅᑭᑎᑦᑎᒃᑲᓐᓂᕐᓂᒧᑦ: 
• ᓈᓚᐅᑎᓄᑦ ᐊᐃᑦᑑᑎᑦ: $75,000
• ᐃᑲᔫᑎᑦ: $70,000

 
ᐃᓄᒃᑎᑐᑦ ᐅᖃᐅᓯᕐᒧᑦ ᐱᒋᐊᖅᑕᐅᓯᒪᔪᑦ 
ᓴᐳᒻᒥᔭᐅᓂᖓ ᓴᖅᑭᔮᖅᑎᑕᐅᓂᖓᓗ 
ᐃᓄᐃᑦ ᐃᓕᖅᑯᓯᖓ 
ᓇᓗᓇᐃᖅᑕᐅᓚᐅᖅᑐᖅ 
ᐱᒻᒪᕆᐅᓂᖅᐹᖑᓂᖓᓂᒃ ᓄᓇᕗᑦ 
ᐱᙳᖅᑎᑕᐅᑎᓪᓗᒍ, ᐅᖃᐅᓯᕐᓗ 
ᐃᓗᐊᓂ ᐊᑕᓪᓚᕆᖃᑕᐅᓪᓗᓂ ᐃᓄᐃᑦ 
ᐃᓕᖅᑯᓯᖏᓐᓄᑦ ᐃᓅᓯᖏᓐᓄᓗ. 
ᑮᓇᐅᔭᖅᑖᕈᑎᒋᖃᑦᑕᖅᑕᖓ ᓄᓇᕗᑦ 
ᒐᕙᒪᒃᑯᓐᓂ ᐱᔭᐅᖃᑦᑕᖅᑐᖅ ᑲᓇᑕᒥ−
ᓄᓇᕗᒻᒥ ᐊᖏᖃᑎᒌᒍᑎᒃᑯᑦ ᐅᐃᕖᑐᑦ 

ᐅᖃᐅᓯᓕᕆᓂᕐᒧᑦ ᐱᔨᑦᑎᕋᐅᑎᓂᒃ ᐊᒻᒪ 
ᐃᓄᒃᑐᑎᑦ ᐅᖃᐅᓯᕐᒧᑦ, ᐱᒻᒪᕆᐅᓪᓗᑎᒃ 
ᐃᑲᔫᑕᐅᕗᑦ ᐊᒃᓱᕉᑎᒌᓐᓇᖅᑕᑦᑎᓐᓄᑦ 
ᐃᑲᔪᖅᑐᐃᔾᔪᑎᒃᓴᑦ ᓄᓇᕗᒻᒥ 
ᓄᓇᓕᖕᓂ ᐱᓕᕆᐊᖑᔪᓄᑦ 
ᐱᓕᕆᖃᑎᖏᓐᓄᓪᓗ ᐃᓕᑕᕆᔭᐅᑎᓪᓗᒋᑦ, 
ᓴᖅᑭᑎᑕᐅᒃᑲᓐᓂᖅᑎᓪᓗᒍ, 
ᔭᒐᔾᔭᐃᖅᑕᐅᑎᓪᓗᒋᑦ, ᐊᑐᖅᑕᐅᑎᓪᓗᒋᑦ 
ᐊᒻᒪ ᐱᕙᓪᓕᐊᑎᑕᐅᑎᓪᓗᒋᑦ ᐃᓄᒃᑎᑐᑦ 
ᐅᖃᐅᓯᖅ. 

ᓄᓇᕗᑦ ᒐᕙᒪᖓ ᐊᖑᒻᒪᑎᔪᒪᓪᓗᓂ 
ᐱᓕᕆᓯᒋᐊᓚᐅᖅᐳᖅ ᐅᑯᖕᓂᙵ ᒪᕐᕉᖕᓂᒃ 
ᑎᑭᑕᐅᔪᒪᔫᖕᓂᒃ ᐱᔾᔪᑎᖃᖅᖢᑎᒃ ᐃᓄᒃᑎᑐᑦ 
ᐱᒋᐊᖅᑕᐅᓯᒪᔪᓂᒃ ᐊᖏᖃᑎᒌᒍᑎᒃᑯᑦ: 

1. ᐃᑲᔪᖅᑐᐃᔪᒪᓗᓂ 
ᔭᒐᑎᑦᑎᑦᑕᐃᓕᒪᓂᕐᒥᒃ, ᐊᑐᕐᓂᕐᒥᒃ, 
ᓴᖅᑭᔮᖅᑎᑦᑎᒃᑲᓐᓂᕐᓂᕐᒥᒡᓗ 
ᐃᓄᒃᑎᑑᖅᑐᓂᒃ ᓄᓇᓕᖕᓂ

2. ᐱᕕᖃᖅᑎᑦᑎᔪᒪᓂᖅ 
ᖃᐅᔨᓴᖅᑕᐅᓂᕐᒥᒃ ᕿᒥᕐᕈᓂᕐᒥᒡᓗ 
ᐃᓄᒃᑎᑐᑦ ᐱᔾᔪᑎᖃᖅᖢᓂ 
ᑎᑎᕋᖅᓯᒪᓂᖓᓂᒃ ᑕᕝᕙᓂ 
ᐊᖏᖃᑎᒌᒍᑎᒥ

2016-17-ᒥ ᑮᓇᐅᔭᓕᒫᑦ 
ᑕᕝᕙᖓᑦ ᐊᖏᖃᑎᒌᒍᑎᒥᙶᖅᑐᑦ 
ᐊᑐᖅᑕᐅᔪᐃᓐᓇᐅᓚᐅᖅᐳᑦ 
ᓯᕗᓪᓕᕐᒧᑦ ᐱᓇᓱᐊᖅᑕᐅᔪᒧᑦ. ᓄᓇᕗᑦ 
ᒐᕙᒪᒃᑯᑦ ᓇᓗᓇᕈᓐᓃᖅᑎᑦᑎᓯᒪᕗᑦ 
ᐊᓂᒍᐃᑦᑎᐊᖅᓯᒪᓂᖏᓐᓂᒃ 
ᖃᐅᔨᒪᔭᐅᓇᓱᒃᖢᑎᒃ ᐊᕐᕌᒍᖃᑎᒌᙱᑦᑐᑦ 
ᐅᖃᐅᓯᓕᕆᓂᕐᒧᑦ ᓅᑕᐅᖃᑦᑕᖅᑐᑦ 
ᐃᓐᓇᕐᓂᒃ ᒪᒃᑯᒃᑐᓄᑦ. ᐊᓯᖏᑦᑕᐅᖅ 
ᓯᕗᓂᑦᑎᓐᓂ ᐱᓇᓱᐊᒐᐅᓯᒪᔪᑦ 
ᐃᒪᐃᑦᑑᓯᒪᕗᑦ ᐅᓂᒃᑲᐅᓯᑐᖃᑦ 
ᐃᓄᐃᑦ ᓯᕗᓕᖏᓐᓂᙶᖅᑐᑦ 
ᐊᖅᑯᓵᖅᓯᒪᔭᖏᓪᓗ ᓂᐱᓕᐅᖅᑕᐅᖁᓪᓗᒋᑦ 
ᑕᕐᕆᔮᓕᐅᖅᑕᐅᖁᓪᓗᒋᓪᓗ 
ᐊᐅᓚᔫᑎᒍᑦ ᐊᒻᒪᓗ ᐱᕙᓪᓕᐊᖁᓪᓗᒍ 
ᑎᑎᖃᑎᒎᖓᓕᖅᑎᓪᓗᒋᑦ ᐃᓄᒃᑎᑐᑦ. 

ᐱᓇᓱᐊᖅᑕᐅᑉ ᐊᐃᑉᐸᖓ 
ᐃᑲᔪᖅᓱᐃᓂᐅᓚᐅᖅᐳᖅ 
ᑮᓇᐅᔭᖅᑐᙱᑦᑐᒃᑯᑦ ᓄᓇᕗᑦ ᒐᕙᒪᒃᑯᓐᓂᑦ. 
ᑕᐃᒪᐃᓐᓂᕐᒥᒍᑦ ᐃᓄᒃᑎᑑᖓᓂᖓ 

ᐊᖏᕈᑎᐅᑉ ᐃᑲᔪᖅᓱᐃᕗᖅ ᑐᕌᕆᔭᐅᔪᓄᑦ 
ᓄᓇᕗᒻᒥ ᐅᖃᐅᓯᓕᕆᓂᕐᒧᑦ 
ᒪᓕᒐᖏᓐᓂᒃ ᑕᐃᒪᐃᓕᐅᕐᓂᕐᒥᓂᓗ 
ᑲᒪᒋᔭᖃᐅᔮᕐᔪᒃᖢᓂ ᐊᐅᓚᑦᑎᓂᕐᒥᒃ 
ᐃᑲᔪᖅᑐᐃᔾᔪᑎᓂᒃ ᔭᒐᑎᑦᑎᑦᑕᐃᓕᒪᓂᕐᒧᑦ, 
ᐊᑐᕐᓂᕐᒧᑦ, ᓴᖅᑭᔮᖅᑎᑦᑎᒃᑲᓐᓂᕐᓂᕐᒥᓪᓗ 
ᐃᓄᒃᑎᑑᓕᖓᔪᓂᒃ ᓄᓇᓕᒃᑎᒍᑦ. 

ᐃᓕᖅᑯᓯᓕᕆᔨᒃᑯᑦ ᐊᑐᐃᓐᓇᕈᖅᑎᑦᑎᓲᖑᕗᑦ 
ᐊᐃᑦᑑᑎᓂᒃ ᐃᑲᔫᑎᓂᒡᓗ ᓄᓇᓕᖕᓄᑦ 
ᐊᒃᑐᐊᓂᓕᖕᓂᒃ ᐱᓕᕆᐊᖑᕙᓪᓕᐊᔪᒪᔪᓂᒃ 
ᐅᖃᐅᓯᖅ ᓴᖅᑭᑎᑕᐅᒃᑲᓐᓂᕐᓂᖓᓄᑦ, 
ᐃᑲᔫᑎᒃᓴᓄᑦ, ᐸᕐᓇᐅᑎᓄᑦ, ᐊᒻᒪ 
ᐱᕙᓪᓕᐊᑎᑦᑎᓂᕐᒧᑦ. 

ᑮᓇᐅᔭᓕᒫᑦ ᑖᒃᑯᓇᓂ ᑎᑭᑕᐅᓇᓱᐊᖅᑐᓂᒃ 
ᓴᓂᕐᕙᒃᑕᐅᔪᐃᓐᓇᐅᓚᐅᖅᐳᑦ 
ᐅᖃᐅᓯᓕᕆᓂᕐᒧᑦ 
ᐱᓕᕆᐊᖑᕙᓪᓕᐊᔪᒪᔪᓄᑦ 2016-
17−ᒥ. 24-ᖑᓚᐅᖅᐳᑦ ᓄᓇᓕᖕᓂ 
ᐱᓕᕆᐊᖑᕙᓪᓕᐊᔪᒪᔪᑦ 
ᐃᑲᔪᖅᓱᖅᑕᐅᓚᐅᖅᑐᑦ 
ᓴᖅᑭᑎᑦᑎᒃᑲᓐᓂᕐᓂᕐᒧᑦ, ᐊᑐᖅᑕᐅᓂᕐᒧᑦ ᐊᒻᒪ 
ᓴᖅᑭᔮᖅᑎᑦᑎᓂᕐᒧᑦ ᐃᓄᒃᑎᑐᑦ ᐅᖃᐅᓯᕐᒥᒃ 
ᓄᓇᓖᑦ ᒪᓕᒃᖢᒋᑦ. 

ᐃᒻᒪᖄ 3,270 ᐃᓄᐃᑦ ᓇᑭᙶᕈᓘᔭᖅᑐᑦ 
ᓄᓇᕗᒻᒥ ᐃᑲᔪᖅᑕᐅᓚᐅᖅᐳᑦ 
ᑖᒃᑯᓇᙵᑦ ᐱᓕᕆᐊᖑᕙᓪᓕᐊᔪᒪᔪᓂᒃ. 
ᐃᓚᖏᑦ ᐱᓕᕆᑎᑦᑎᔪᑦ 
ᐃᓄᒋᐊᖕᓂᖅᓴᐅᖃᑦᑕᓚᐅᖅᐳᑦ, 
ᐱᓗᐊᖅᑐᒥᒃ ᖁᕕᐊᓱᓗᒃᑎᑦᑎᑎᓪᓗᒋᑦ, 
ᖁᙱᐊᖅᑎᑦᑎᑎᓪᓗᒋᑦ ᐊᒻᒪ 
ᑕᕐᕆᔭᕐᓇᖅᑎᓪᓗᒍ. 470 ᐅᖓᑖᓂ 
ᐃᓄᖕᓂᒃ ᐃᓚᐅᔪᖃᓚᐅᖅᐳᖅ ᑖᒃᑯᓇᓂ 
ᐱᓕᕆᐊᓂᒃ (ᓄᓇᓕᖕᓂ ᐃᓕᓴᐃᔨᑦ/

ᐃᓐᓇᐃᑦ, ᐃᓕᓐᓂᐊᖅᑎᑦ, ᐅᖃᓕᒫᒐᓕᐅᖅᑎᑦ, 
ᖁᙱᐊᖅᑕᐅᔪᒃᓴᑦ, ᐊᓯᖏᓪᓗ).

ᐅᑯᐊ ᑎᑎᕋᖅᓯᒪᔪᑦ ᓇᐃᓈᖅᓯᒪᔪᑦ 
ᑕᒪᐃᓐᓂᒃ ᓄᓇᓕᖕᓂ 
ᐱᓕᕆᐊᖑᕙᓪᓕᐊᔪᒪᔪᑦ 
ᖃᓄᐃᓕᖓᓕᕐᓂᕆᓯᒪᔭᖏᓪᓗ 
ᐊᓂᒍᖅᑎᑕᐅᔪᑦ. 

ᐃᓄᐃᑦ ᐅᑭᐅᖅᑕᖅᑐᒥ 
ᑕᕐᕆᔭᐅᓯᓕᕆᓂᖅ: 
ᐅᑭᐅᖅᑕᖅᑐᒥᐅᑦ ᐃᓄᐃᑦ 
ᑕᕐᕆᔭᐅᓯᐅᖅᑎᑦ (ᑭᕙᓪᓕᕐᒥ 
ᐃᓄᐃᑦ ᑲᑐᔾᔨᖃᑎᒌᑦ, 
ᑲᖏᖅᖠᓂᖅ, ᓄᓇᕗᑦ) 

ᐃᓄᐃᑦ ᐅᑭᐅᖅᑕᖅᑐᒥ ᑕᕐᕆᔭᐅᓯᓕᕆᓂᖅ: 
ᐅᑭᐅᖅᑕᖅᑐᒥᐅᑦ ᐃᓄᐃᑦ ᑕᕐᕆᔭᐅᓯᐅᖅᑎᑦ 
ᐊᒻᒪ ᐃᓄᐃᑦ ᐅᖃᐅᓯᖓᓐᓄᑦ 
ᖃᓄᐃᓕᐅᕈᑕᐅᔪᒪᔪᑦ ᐃᓕᓐᓂᐊᖅᓯᓐᓈᑦ 
ᑲᑎᒪᓂᖅ ᐱᒋᐊᓚᐅᖅᐳᖅ ᓈᓚᐅᑎᒃᑯᑦ 
ᐅᖃᓕᒫᖅᖢᒍ ᒥᑎᐊᕐᔪᒃ ᐅᓂᒃᑳᖅ, 
ᑕᕐᕆᔮᒃᓴᖅ ᐊᕐᓇᖅ ᐱᓇᔪᑦᑎᐊᖅᖢᓂ 
ᔭᒐᑎᑦᑎᑦᑕᐃᓕᓪᓗᓂ ᐅᖃᐅᓯᕐᒥᒃ 
ᐃᓕᖅᑯᓯᕆᔭᐅᔪᒥᒡᓗ ᐃᓄᖕᓂᒃ 
ᓄᓇᕕᖕᒥ. ᖁᙱᐊᖅᑕᐅᑦᑎᐊᓚᐅᖅᑐᖅ, 

ᑐᑭᓯᑎᑕᐅᓚᐅᖅᐳᓪᓗ 
ᑭᕙᓪᓕᕐᒥᐅᑦ ᐅᖃᐅᓯᖓᑦ 
ᐊᓯᐅᔨᔭᐅᑐᐃᓐᓇᕆᐊᖃᓕᕐᓂᖓᓂᒃ. 

ᑕᒪᕐᒥᒃ ᖁᓕᐅᓪᓗᑎᒃ 
ᑎᑎᖅᑲᙳᖅᑎᑕᐅᓯᒪᔪᑦ ᑕᕐᕆᔮᒃᓴᓪᓗ 
ᑕᕐᕆᔭᖅᑕᐅᓯᒪᔪᑦ ᐅᑭᐅᖅᑕᖅᑐᒥᐅᑦ 
ᓄᓇᖃᖅᑳᖅᓯᒪᔪᑦ ᐅᖃᐅᓯᖏᓐᓂᒃ 
ᐅᖃᓪᓚᒃᖢᑎᒃ. ᐃᓱᒪᒋᔭᐅᓚᐅᕐᒥᔪᑦ 
ᐊᐅᓚᔾᔭᒋᐊᕈᑕᐅᓇᓱᒋᔭᐅᓪᓗᓂ 
ᐅᑭᐅᖅᑕᖅᑐᒥ ᓄᓇᖃᖅᑳᖅᓯᒪᔪᑦ 
ᐱᐅᓯᑐᖃᕕᓂᖏᓐᓂᒃ 
ᐅᖃᐅᓯᐅᖃᑦᑕᖅᓯᒪᑎᓪᓗᒋᑦ ᐃᓄᖕᓄᑦ 
ᑕᕐᕆᔭᐅᓯᐅᖅᑎᓄᑦ ᐅᑭᐅᖅᑕᖅᑐᒥᐅᓄᑦ 
(ᐊᓛᔅᑲ, ᑲᓛᖦᖡᑦ ᓄᓈᑦ, ᓄᓇᕗᑦ, ᐊᒻᒪ 
ᓄᓇᕕᒃ). 

ᐅᖃᐅᓯᓕᕆᓂᕐᒧᑦ ᖃᓄᐃᓕᐅᕈᑕᐅᔪᒪᔪᖅ 
ᐃᓕᓐᓂᐊᖅᓯᓐᓈᑦ ᑲᑎᒪᓂᖅ ᐅᓪᓗᕐᓄᑦ 
ᐱᖓᓱᑦ ᐊᒻᒪ ᐅᓪᓘᑉ ᓇᑉᐸᖓᓄᑦ 
ᐱᓕᕆᐊᖑᓚᐅᖅᐳᖅ. ᐃᓕᓐᓂᐊᖅᓯᓐᓈᖅᑐᑦ 
ᑲᑎᒪᑎᓪᓗᒋᑦ ᐃᓚᐅᕝᕕᐅᓚᐅᖅᐳᖅ 
ᐃᓕᖅᑯᓯᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ, 
ᐅᓂᒃᑳᑲᑕᒃᖢᑎᒃ ᑭᓱᑦ ᑮᓇᐅᔭᑎᒍᑦ 
ᐃᑲᔪᖅᑕᐅᓲᖑᖕᒪᖔᑕ ᐃᑲᔪᖅᑐᐃᔾᔪᑎᒃᓴᑦ 
ᓄᓇᓕᖕᓂ ᐅᖃᐅᓯᓕᕆᓂᕐᒧᑦ 
ᐱᓕᕆᐊᖑᕙᓪᓕᐊᔪᒪᔪᓄᑦ. ᑕᓪᓕᒪᑦ ᒪᒃᑯᒃᑐᑦ 
ᐊᑕᐅᓯᖅ ᑐᓵᙱᖦᖢᓂ (ᐊᒥᐊᓕᒐᕐᒥᐅᑦ 
ᑐᓵᙱᑦᑐᓄᑦ ᐆᒃᑐᕋᕐᓗᑎᒃ ᐅᖃᓪᓚᐅᓯᖅ 
ᐊᑐᖅᑕᐅᓪᓗᓂ) ᐊᒻᒪ 8−ᖑᓪᓗᑎᒃ ᐃᓐᓇᐃᑦ 
ᐃᓚᐅᓚᐅᖅᑐᑦ ᑖᒃᑯᓇᙵᑦ 7−ᖑᓪᓗᑎᒃ 
ᓄᓇᓕᖕᓂ ᑭᕙᓪᓕᕐᒥᖔᖅᑐᑦ. 

ᐃᓚᐅᔪᑦ ᐃᓱᒪᒋᔭᒥᓂᒃ 
ᑐᓴᖅᑎᑦᑎᑲᑕᓚᐅᖅᐳᑦ ᔭᒐᔾᔭᐃᖅᓯᓂᕐᒥᒃ 

ᐊᒻᒪ ᓴᖅᑭᑎᑦᑎᒃᑲᓐᓂᕐᓂᕐᒥᒃ ᑭᕙᓪᓕᕐᒥᐅᑦ 
ᐅᖃᐅᓯᖓᓂᒃ. ᐊᑐᓕᖁᔨᓚᐅᕐᒥᔪᑦ 
ᓄᓇᖅᑲᑎᒥᓄᑦ ᐊᕕᒃᑐᖅᓯᒪᔪᒥᓪᓗ. 
ᐃᒃᐱᖕᓇᕐᔪᐊᖅᑐᐊᓘᖃᑦᑕᓚᐅᖅᑐᖅ 
ᖃᖓᙳᕋᓗᐊᖅᑎᓪᓗᒍ ᐅᖃᐅᓯᖅᑕᖅ 
ᐊᓯᐅᔨᔭᐅᓯᒪᓗᐊᕐᓂᖓᓄᑦ ᐊᒻᒪ 
ᕿᒃᓵᒍᑕᐅᓂᖓᓄᑦ. ᐅᖃᐅᓯᓕᕆᓂᕐᒧᑦ 
ᖃᓄᐃᓕᐅᕈᑕᐅᔪᒪᔪᑦ 
ᑎᑎᖅᑲᙳᖅᑎᑕᐅᓯᒪᔪᑦ ᐱᔭᒃᓴᐅᔪᑦ 
ᐃᓄᒃᑎᑑᖓᓪᓗᑎᒃ.

ᐅᖃᓕᒫᖅᑎᑯᓗᐃᑦ 2 
(ᐃᓕᑕᖅᓯᓂᖅ− ᓄᓇᕗᒻᒥ 
ᐅᖃᐅᓯᓕᕆᔩᑦ ᑲᑎᒪᔨᖏᑦ, 
ᐃᖃᓗᒃᑑᑦᑎᐊᖅ, ᓄᓇᕗᑦ) 

ᐅᖃᓕᒫᕐᓗᒃ: ᐅᖃᓕᒫᕐᕕᒋᙵ 
ᓂᓪᓕᕐᕕᐅᔪᓐᓇᖅᖢᓂ ᑐᒃᓯᕋᐅᑕᐅᕗᖅ 
ᖃᕆᑕᐅᔭᒃᑯᑦ ᐱᔭᒃᓴᐅᓪᓗᑎᒃ ᓲᕐᓗ 
ᒪᑯᓄᖓ iOS ᖃᕆᑕᐅᔭᕋᓛᑦ ᐊᒻᒪ 
ᐅᖃᓘᑎᕋᓛᓄᑦ ᐊᔪᙱᑎᑕᐅᖁᓪᓗᒋᑦ 
ᓄᑕᖅᑲᑦ ᐃᓚᒌᓪᓗ ᐃᓚᐅᔪᓐᓇᖅᑎᓪᓗᒋᑦ 
ᐃᓄᒃᑎᑐᑦ ᐅᖃᓕᒫᕈᓐᓇᕐᓂᕐᒥᒃ ᐊᒻᒪ 
ᐅᖃᐅᓯᕐᒥᒃ ᐱᕙᓪᓕᐊᑎᑦᑎᓂᕐᒥᒃ. app−ᖓ 

ᓴᖅᑭᑕᐅᓚᐅᖅᓯᒪᓪᓗᓂ ᐃᓕᑕᖅᓯᓂᖅ 
ᐱᓕᕆᖃᑎᖃᖅᖢᑎᒃ ᐃᓱᒪᒋᔭᐅᑦᑎᐊᖅᓯᒪᔪᑦ 
ᓄᓇᕗᒻᒥ ᓴᓇᐅᒐᑦ ᖃᕆᑕᐅᔭᓕᕆᔨᒃᑯᓐᓂ 
ᐱᙳᐊᖅᑎᒍᑦ. 

ᐱᓕᕆᐊᖅ ᐃᑲᔫᑕᐅᔪᓐᓇᖅᐳᖅ ᓄᑕᖅᑲᓄᑦ 
ᐋᖅᑭᒍᑕᐅᓗᓂ ᑐᙵᕕᖃᑦᑎᐊᓕᕐᓗᑎᒃ 
ᐃᓄᒃᑎᑐᑦ ᐱᕙᓪᓕᐊᑎᑦᑎᓗᑎᒡᓗ 
ᐅᖃᓕᒫᕐᓂᖅ ᖁᕕᐊᒋᔭᐅᑦᑎᐊᓕᕐᓗᓂ, 
ᐱᓕᕆᐊᒃᓴᖃᖅᑎᓪᓗᒋᑦ ᐃᑲᔪᖅᑐᐃᔪᒥᒃ 
ᐱᓕᕆᐊᖑᐃᓐᓇᕈᓐᓇᕐᓗᑎᒃ 
ᐅᖃᐅᓯᓕᕆᓂᕐᒧᑦ ᐱᕙᓪᓕᐊᓂᐅᔪᑦ ᐊᒻᒪ 
ᐃᓅᓯᓕᒫᕐᒧᑦ ᐃᓕᓐᓂᐊᖅᑕᐅᔪᓐᓇᖅᑐᑦ. 
ᐱᕚᓪᓕᕈᑕᐅᓲᖑᖕᒥᔪᖅ ᐊᐃᓯᒪᒐᓗᐊᕐᓗᑎᒃ 
ᐃᓄᒃᑎᑐᑦ ᐅᖃᓪᓚᒍᓐᓇᕐᓂᖅᓴᐅᓕᕐᓗᑎᒃ. 
ᐅᑯᐊ ᖃᕆᑕᐅᔭᒃᑰᖅᓯᒪᔪᑦ ᐱᓕᕆᐊᒃᓴᑦ 
ᓄᑖᙳᕆᐊᖅᑕᐅᖏᓐᓇᖃᑦᑕᕐᓂᐊᖅᐳᑦ 
ᓄᑖᖑᓪᓗᑎᒃ ᐃᓄᒃᑎᑐᑦ ᐃᑲᔫᑎᒃᓴᑦ ᐊᒻᒪ 
ᐅᖃᓕᒫᒐᒃᓴᐃᑦ ᐃᓚᒌᓄᑦ. 

ᓄᑕᖅᑲᑦ ᐃᓄᒃᑎᑐᑦ 
ᐅᖃᕆᐅᓯᖃᕈᓐᓇᕐᓂᖅ  
(ᐃᓕᓴᖅᓯᕕᒃ, ᑲᖏᖅᑐᒑᐱᖕᒥ, 
ᓄᓇᕗᑦ).
ᓄᑕᖅᑲᐃᑦ ᐃᓄᒃᑎᑐᑦ 
ᐅᖃᐅᓯᖃᕈᓐᓇᕐᓂᕐᒥᒃ ᐱᓕᕆᐊᖑᔪᖅ 
ᓄᑕᖅᑲᓄᑦ ᐊᖓᔪᖅᑳᖏᓐᓄᓪᓗ 
ᐃᓕᓐᓂᐊᕌᓂᒃᓯᒪᓕᖅᑎᓪᓗᒋᑦ 
ᐅᖃᓕᒫᕆᐅᖅᓴᔾᔪᑕᐅᓲᖅ, 
ᐃᓕᖅᑯᓯᑐᖃᒃᑯᓪᓗ ᐱᓕᕆᐊᒃᓴᐅᕙᒃᑐᓂᒃ 
ᐱᓕᕆᔭᕆᐅᖅᓴᕙᒃᖢᑎᒃ ᓴᓇᑲᑕᒃᖢᑎᒃ, 
ᐃᓄᑐᖃᕐᓂᒃ ᐅᓂᒃᑳᕐᕕᐅᖃᑦᑕᖅᖢᑎᒃ, 
ᐱᙳᐊᕈᓯᑐᖃᕐᓂᒃ ᐱᙳᐊᕆᔭᖃᖅᐸᒃᖢᑎᒃ 
ᐊᒻᒪ ᓯᓚᐅᑉ ᖃᓄᐃᑉᐸᓪᓕᐊᓂᖓ ᒪᓕᒃᖢᒍ 
ᐱᓕᕆᕙᒃᑭᓪᓗᑎᒃ ᐱᖅᑯᓯᐅᕙᒃᑐᓂᒃ. 

ᐃᓕᓐᓂᐊᖅᑎᑕᐅᓂᖅ ᐃᓄᒃᑎᑐᐃᓐᓇᑦᑎᐊᖅ 
ᐃᖏᕐᕋᓲᖑᔪᖅ ᐅᓐᓄᒃᓴᒃᑰᕙᒃᖢᓂ 
ᑕᓪᓕᒪᐃᖅᖢᒍ ᐱᓇᓱᐊᕈᓯᐅᑉ 
ᐃᓗᐊᓂ ᐱᒋᐊᓲᖅ 3:30-ᒥᑦ 5:00−
ᒧᐊᕋᓱᖕᓂᖓᓄᑦ. ᑖᓐᓇ ᐱᓕᕆᐊᖑᔪᖅ 
ᐊᖓᔪᖅᑳᓂᒃ ᐃᓚᐅᑎᑦᑎᕗᖅ (ᓲᕐᓗ; 
ᑐᓴᒐᒃᓴᓂᒃ ᐊᖏᕐᕋᐅᔾᔨᓪᓗᑎᒃ ᓄᑕᖅᑲᐃᑦ 
ᐊᖓᔪᖅᑳᒥᓄᑦ, ᖃᓄᐃᓕᐅᖅᑐᖃᕐᓂᐊᕌᖓᑦ 
ᑐᓴᖅᑎᑦᑎᔾᔪᑎᖃᖅᐸᒡᓗᑎᒃ ᐊᒻᒪ 
ᖃᐅᔨᒪᔭᕆᐊᓕᖏᓐᓂᒃ ᖃᓄᒃᑲᓐᓂᖅ 
ᕿᑐᕐᖓᒥᓂᒃ ᐃᑲᔪᖅᓯᒃᑲᓐᓂᕈᓐᓇᕐᒪᖔᑕ 
ᐅᖃᓕᒫᕈᓐᓇᕐᓂᐅᑉ ᒥᒃᓵᓄᑦ), ᐊᒻᒪ 
ᐊᖓᔪᖅᑳᖑᔪᑦ ᐃᓚᐅᑎᑕᐅᓂᐊᕌᖓᑕ 
ᐱᓕᕆᓂᐊᖅᑎᓪᓗᒋᑦ ᑐᓴᖅᑎᑕᐅᕙᒃᑭᓪᓗᑎᒃ. 

ᐊᔪᕆᖅᓱᐃᒃᑲᓐᓂᕐᓂᕐᒧᑦ ᐱᒋᐊᖅᑎᑕᐅᔪᖅ 
ᓄᑕᖅᑲᓄᑦ ᐃᓕᓐᓂᐊᖅᑎᐅᔪᓄᓪᓗ 
ᐃᑲᔫᑎᒃᑲᓐᓂᓕᐊᖑᓯᒪᔪᖅ 
ᓄᑲᖅᖠᐅᓂᖅᓴᓄᑦ ᑐᕌᖓᔪᖅ, ᐃᓕᓴᖅᓯᕕᒃ 
ᐃᓕᓴᐃᔨᖁᑎᖏᓐᓄᑦ ᐱᕕᖃᕈᑕᐅᓕᓲᖑᔪᖅ 
ᐃᓕᓐᓂᐊᖅᑎᐅᔪᖅ ᐃᓄᑑᖃᑎᒋᔭᐅᓪᓗᓂ 
ᓵᙵᔭᐅᔪᓐᓇᖅᐸᒃᖢᑎᒃ 
ᐃᓕᓐᓂᐊᕈᑎᒃᓴᖏᓐᓄᑦ.

ᐃᓕᓐᓂᐊᕆᐅᖅᓴᓕᒑᔪᓄᑦ ᐊᖓᔪᖅᑳᖏᓐᓄᑦ 
ᐊᒻᒪ ᒥᑭᑦᑑᑎᓄᑦ ᐱᒋᐊᖅᑎᑕᐅᓚᐅᖅᓯᒪᔪᖅ 

ᐃᓕᓴᕆᔭᐅᓯᒪᓕᖅᑐᖅ ᐱᒻᒪᕆᐊᓘᓂᖓᓂᒃ 
ᐃᓕᓐᓂᐊᖅᐸᓪᓕᐊᓂᕐᒧᑦ 
ᒥᑭᑦᑐᓛᖑᓂᖏᓐᓂᒃ ᐃᑲᔫᑎᖃᕐᔪᐊᕐᓂᖓᓄᑦ. 
ᑎᑎᖅᑲᓕᕆᓂᕐᒥᒃ ᐅᖃᓕᒫᕈᓐᓇᕐᓂᕐᒥᒡᓗ 
ᐃᓕᓴᐃᔨᐅᕙᒃᑐᑦ ᐃᑲᔪᖃᑦᑕᖅᑐᑦ 
ᐃᓕᓐᓂᐊᕆᐅᖅᓴᓕᒑᔪᓂᒃ 
ᐃᓕᓴᐃᔨᐅᓂᐊᖅᑐᐃᑦ ᖃᓄᖅ 
ᐃᓕᑦᑎᕙᓪᓕᐊᔾᔪᑕᐅᔪᓐᓇᖅᑐᓂᒃ 
ᐃᓕᓐᓂᐊᕈᑎᒃᓴᓕᐅᕈᓐᓇᕐᒪᖔᑦ 
ᐊᒻᒪ ᖃᓄᖅ ᐃᓕᓴᐃᕙᖕᒪᖔᑕ 
ᓱᓕ ᐅᖃᓕᒫᕈᓐᓇᙱᑎᓪᓗᒋᑦ. 
ᐃᓕᓐᓂᐊᖅᑕᐅᔪᒃᓴᐃᑦ 
ᐸᕐᓇᒃᑕᐅᓯᒪᓂᖏᑦᑎᒍᑦ 
ᓴᖅᑭᔮᖅᑎᑦᑎᕐᔪᐊᖅᑐᑦ ᐃᓄᐃᑦ 
ᐃᓕᖅᑯᓯᖓᓂᒃ ᐅᓂᒃᑲᐅᓯᑐᖃᕕᓂᕐᓂᒡᓗ 
ᐊᑐᒐᔪᒃᑑᓪᓗᑎᒃ, ᓴᓇᐅᒐᓕᐅᕐᓂᒃᑯᑦ, 
ᐃᙱᐅᓯᒃᑯᑦ ᐊᒻᒪ ᐱᙳᐊᕐᓂᒃᑯᑦ 
ᐊᔪᕆᖅᓲᑎᒋᔭᐅᓪᓗᑎᒃ ᖃᓄᑎᒋ 
ᐊᑐᒐᒃᓴᐅᖕᒪᖔᑕ ᐅᖃᓕᒫᕆᐅᖅᓴᑎᑦᑎᓗᓂ. 

ᓈᓚᐅᑎ ᑐᓴᖅᑎᑦᑎᔾᔪᑎᑦᑎᐊᕙᐅᔪᖅ 
ᐃᓄᒋᐊᓄᑦ. ᐱᓇᓱᐊᕈᓯᖅ ᐊᑕᐅᓯᐊᖅᖢᒍ, 
ᓄᑕᖅᑲᓄᑦ ᐅᖃᓕᒫᖅᑎᑦᑎᖃᑦᑕᖅᐳᑦ 
ᑐᓴᖅᓴᐅᑎᑦᑎᓪᓗᑎᒃ ᐃᓕᓴᖅᓯᕕᒃ 
ᐃᓕᓴᐃᔨᖏᑦ ᐅᖃᓪᓚᒃᑎᐅᓪᓗᑎᒃ.  
ᑐᕌᒐᖃᓲᑦ ᐃᓕᓐᓂᐊᕆᐅᖅᓴᓕᒑᔪᓂᑦ 
(ᐅᓪᓗᒃᑯᑦ) ᐊᒻᒪ ᐊᖓᔪᒃᖠᐅᓂᖅᓴᐃᑦ 
ᓄᑕᖅᑲᑦ (ᐅᓐᓄᒃᑯᑦ 
ᓈᓚᐅᑎᒃᑰᑲᑕᒃᖢᑎᒃ). ᑖᓐᓇ 
ᓈᓚᐅᑎᒃᑯᑦ ᑐᓴᖅᓴᐅᔾᔪᑕᐅᖃᑦᑕᕐᓂᖓ 
ᐃᖏᕐᕋᑦᑎᐊᖅᐳᖅ ᐊᒻᒪᑦᑕᐅᖅ 
ᐱᙳᐊᖅᑎᑦᑎᕙᖕᒥᔪᑦ 
ᓵᓚᒃᓴᐅᓯᐊᒃᓴᖃᖅᐸᒃᖢᑎᒡᓗ 
ᐅᖄᓚᖃᑦᑕᖅᑐᓄᑦ. ᐱᙳᐊᕈᑕᐅᔪᑦ 

ᐅᕝᕙᓘᓃᑦ ᖃᓄᐃᓕᐅᖅᑎᑕᐅᔪᑦ ᓄᑕᖅᑲᓄᑦ 
ᐱᓕᕆᓐᓇᖅᑑᔪᖅ ᐃᓄᒃᑎᑐᑦ ᐅᖃᐅᓯᖓᓂᒃ 
ᐊᑐᕆᐊᓕᖕᓂᒃ ᑭᐱᙳᐃᔭᕈᑕᐅᓯᓐᓈᑦ 
ᐃᓕᑦᑎᕙᓪᓕᐊᔾᔪᑕᐅᖃᑦᑕᖅᑐᖅ 
ᑕᐃᒪᐃᒻᒪᓪᓗ ᐃᓚᒋᔭᐅᖃᑕᐅᓂᖏᓐᓄᑦ 
ᐱᕚᓪᓕᕈᑎᒃᓴᖃᓲᖑᓪᓗᑎᒃ. 
40−ᓂᒃ 55−ᓄᑦ ᑎᑭᖦᖢᒍ 
ᐃᓚᐅᖃᑕᐅᖃᑦᑕᖅᑐᑦ ᐊᔾᔨᒌᙱᑦᑐᓂᒃ 
ᐅᖃᓕᒫᕆᐅᖅᓴᑎᑦᑎᔪᖃᓕᕌᖓᑦ. 

ᑕᑯᒋᓇᐃ ᖃᕋᓴᐅᔭᒃᑯᑦ 
ᑕᑯᓐᓇᒐᒃᓴᑦ (ᐃᓄᐃᑦ 
ᑕᑯᓐᓇᒐᒃᓴᓕᕆᔩᑦ, ᐃᖃᓗᖕᓂ)

ᑕᑯᒋᓇᐃ ᖃᕆᓴᐅᔭᒃᑯᑦ 
ᑕᑯᓐᓇᒐᒃᓴᓕᐊᖑᓲᖅ 
ᖁᕝᕙᖅᓴᐃᔾᔪᑎᒋᔭᐅᓲᖑᓪᓗᓂ ᐃᓄᒃᑎᑐᑦ 
ᐅᖃᐅᓯᖓᓂᒃ ᐊᒻᒪ ᐊᑕᐅᑦᑎᒃᑯᑦ ᓇᖕᒥᓂᖅ 
ᐃᓅᓂᕐᒥᒃ ᐃᓕᓴᖅᓯᓯᒪᔾᔪᑕᐅᕙᒃᑭᓪᓗᓂ 
ᓄᑲᖅᖠᕐᓄᑦ. 

25 ᑕᕐᕆᔮᒃᓴᐃᑦ ᐋᖅᑭᒃᓱᖅᑕᐅᓚᐅᖅᓯᒪᔪᑦ 
ᐊᑐᓂ 15 ᒥᓂᑦᓯᓂᒃ 2016 
ᐊᒻᒪ 2017−ᖑᑎᓪᓗᒍ, ᑖᒃᑯᐊ 
ᑕᑯᓐᓇᒐᒃᓴᓕᐊᖑᓚᐅᖅᓯᒪᔪᑦ 
ᓄᑲᖅᖠᒃᐹᑯᓗᐃᑦ ᐃᓱᒪᒋᔭᐅᓪᓗᑎᒃ. 
ᑕᒪᒃᑯᐊ ᐱᔭᕆᐊᑭᑦᑑᖁᔨᓕᖅᑎᓯᒪᔪᑦ 

ᓇᓗᓇᐃᔭᕈᑕᐅᖃᑦᑕᖅᑐᑦ ᑕᐃᒍᓯᕐᓂᒃ, 
ᓇᐃᓴᐅᑎᓂᒃ ᐊᒻᒪ ᐃᓄᒃᑎᑐᑦ 
ᑎᑎᕋᐅᓯᖓᓂᒃ ᑐᕌᖓᓂᖅᓴᐅᓪᓗᑎᒃ 
ᖃᐅᔨᔭᕆᐅᓕᓵᖅᑐᓄᑦ. ᐃᓛᓐᓂᑯᑦ 
ᑐᓴᖅᓴᐅᑎᑦᑎᓲᖑᓪᓗᑎᒃ ᐃᓄᐃᑦ 
ᐱᙳᐊᕈᓯᑐᖃᕕᓂᖏᓐᓂᒃ, 
ᐅᕝᕙᓘᓃᑦ ᓴᓇᕐᕈᓯᐅᕐᓂᕐᒥᒃ ᖃᓄᕐᓗ 
ᐊᑐᖅᑕᐅᕙᖕᒪᖔᑕ. ᖃᕆᓴᐅᔭᒃᑯᑦ 
ᐃᓕᓐᓂᐊᕈᑎᓕᐊᕆᓯᒪᔪᑦ ᑕᑯᔭᒃᓴᐅᓲᑦ 
ᐅᕙᖓᑦ http://www.isuma.tv/
takuginai-web-series.

ᐃᓕᓐᓂᖅ  (ᐃᓄᐃᑦ 
ᑕᑯᓐᓇᒐᒃᓴᓕᕆᔩᑦ, ᐃᖃᓗᐃᑦ, 
ᓄᓇᕗᑦ) 
ᐃᓄᐃᑦ ᑕᑯᓐᓇᒐᒃᓴᓕᕆᔨᒃᑯᑦ 
ᐋᖅᑭᒃᓱᕐᓂᑯᖏᑦ ᐃᓕᓐᓂᖅ, ᖁᓕᓪᓗ 
ᐱᖓᓱᑦ ᑕᕐᕆᔮᒃᓴᓕᐊᖑᓯᒪᔪᑦ 
ᑕᑭᓂᖃᖅᖢᑎᒃ 60 ᒥᓂᑦᓯᓂᒃ 
ᐃᓄᒃᑎᑑᖅᑐᐃᑦ ᑕᒪᐃᓐᓂᒃ (ᖃᓪᓗᓈᑎᑐᑦ 
ᑎᑎᖅᑲᖃᖅᖢᑎᒃ ᐊᑖᒍᑦ) ᓄᓇᖃᖅᑳᖅᓯᒪᔪᑦ 
ᑕᓚᕖᓴᖓᑎᒍᑦ ᑕᑯᒃᓴᐅᑎᑕᐅᖃᑦᑕᓚᐅᖅᑐᑦ. 
ᑖᒃᑯᐊ ᑕᕐᕆᔮᒃᓴᓕᐊᖑᓯᒪᔪᓪᓕ 
ᐱᔾᔪᑎᓖᑦ ᐃᓕᓐᓂᐊᖅᑎᑦᑎᓂᕐᒥᒃ, 
ᐃᓕᑦᑎᕙᓪᓕᐊᓂᕐᒥᒃ ᐊᒻᒪᓗ 
ᖃᐅᔨᒪᓕᖅᑕᒥᒃ ᐊᓯᒧᑦ ᐃᓕᓴᐃᒃᑲᓐᓂᕐᓂᕐᒥᒃ. 
ᓴᖅᑭᑦᑎᓯᒪᒋᕗᖅ ᐃᓕᖅᑯᓯᖃᑎᒌᒃᑑᒐᓗᐊᑦ 
ᐊᔾᔨᒌᙱᓐᓂᖃᖅᐸᖕᓂᖏᓐᓂᒃ ᐊᒻᒪᓗ 
ᓇᔪᖅᑕᒥ ᐅᖃᐅᓯᖓᓂᒃ ᐊᑐᖅᐸᒃᖢᑎᒃ 
ᐃᒻᒥᒃᑰᖓᔪᓂᒃ ᓄᓇᖓᑕ ᐅᖃᐅᓯᖓᓂᒃ. 

ᐃᓕᓐᓂᖅᑕᕐᕆᔮᒃᓴᖓᒍᑦ 
ᓴᖅᑭᔮᖅᑎᑕᐅᖃᑦᑕᓚᐅᖅᑐᓪᓕ 
ᑭᒃᑯᑐᐃᓐᓇᑦᑎᐊᑦ ᓲᕐᓗ ᑲᑎᒪᔩᑦ 
ᒪᓕᒐᓕᐅᖅᑏᓪᓘᓃᑦ, ᐃᓄᑐᖃᐃᑦ, 
ᐅᖃᓕᒫᒐᓕᐅᖅᑏᑦ ᐊᒻᒪ 

ᑕᕐᕆᔭᐅᓯᐊᓄᑦ ᐊᓯᐊᙴᔭᖅᑏᑦ. ᐊᑐᓂ 
ᓴᖅᑭᔮᖅᑎᑕᐅᔪᐃᑦ ᐅᓂᒃᑳᖅᓯᒪᔪᑦ ᑭᓱᓂᒃ 
ᐱᕚᓪᓕᕈᑎᖃᖅᓯᒪᖕᒪᖔᑕ, ᑭᓱᓄᑦ 
ᐊᔪᕐᓇᖅᑐᖅᓯᐅᕈᑎᖃᕐᒪᖔᑕ ᐊᒻᒪᓗ 
ᖃᓄᐃᒻᒪᑦ ᐱᓇᔪᐊᖃᐃᓐᓇᕐᒪᖔᑕ 
ᐊᒃᓱᕈᐊᕆᓪᓗᓂᐅᒃ ᐃᓅᓯᖏᓐᓂᒃ. 

ᑖᒃᑯᐊ ᓴᖅᑭᔮᖅᑎᑕᐅᓕᕌᖓᑕ 
ᓄᓇᖏᑦᑕᐅᖅ ᐅᓂᒃᑲᐅᓯᐅᖃᑦᑕᓚᐅᕐᒥᔪᑦ 
ᓇᑭᙶᕐᒪᖔᑕ. ᑭᖑᓪᓕᕐᒥ ᑕᕐᕆᔮᒃᓴᖅ 
ᓴᖅᑭᒃᑳᖓ ᐊᓯᐊᓄᑦ ᓄᓇᓕᖕᓅᖃᑦᑕᓲᖅ, 
ᑕᐃᒫᒡᓕ
ᑭᓇᑐᐃᓐᓇᑦᑎᐊᖅ ᓇᒦᒃᑲᓗᐊᕈᓂ ᓄᓇᕗᒻᒥ 
ᐃᓚᐅᖃᑕᐅᔪᓐᓇᕐᒪᑦ ᓇᖕᒥᓂᕐᓗ ᓄᓇᖓᑕ 
ᐅᖃᐅᓯᖓᓂᒃ ᐅᖃᓪᓚᒃᖢᑎᒃ.

ᕿᑎᕐᒥᐅᑦ ᐃᓅᕼᐋᑦ ᐃᓄᒃᑐᑦ 
ᓴᖅᑭᑎᑦᑎᒃᑲᓐᓂᕐᓂᖅ, 
(ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ, 
ᐃᖃᓗᒃᑑᑦᑎᐊᖅ, ᓄᓇᕗᑦ) 

ᐱᓕᕆᐊᖑᓪᓗᓂ ᕿᑦᑎᕐᒥᐅᑦ 
ᐃᓄᐃᑦ ᑲᑐᔾᔨᖃᑎᒌᖓᓐᓄᑦ 
ᐃᓂᒃᓴᓕᐅᖅᑐᖃᓚᐅᖅᓯᒪᖕᒪᑦ 
ᐊᐅᔭᐅᑎᓪᓗᒍ ᐃᓄᒃᑎᑐᑦ ᐅᖃᐅᓯᖓᓂᒃ 
ᐃᓕᓴᐃᔨᐅᔪᓂᒃ ᐃᖏᕐᕋᑎᑦᑎᔪᓐᓇᖅᖢᑎᒃ 
ᐱᓇᓱᐊᕈᓯᖕᓄᑦ ᒪᕐᕈᖕᓄᑦ ᐅᖃᕆᐅᖅᓴᓂᕐᒥᒃ 

ᑕᒪᐃᓐᓂ ᓄᓇᓕᖕᓂ. ᑕᕝᕙᓂ  
ᐃᓕᓐᓂᐊᓯᓐᓈᑦ ᐊᔪᕈᓐᓃᖅᓴᖃᑦᑕᖅᖢᑎᒃ 
ᓂᐱᓂᒃ ᑕᐃᒍᓯᕐᓂᒡᓗ 
ᐅᖃᕆᐅᖅᓴᔾᔪᑕᐅᖃᑦᑕᓚᐅᖅᓯᒪᔪᖅ 
ᐃᒻᒥᓄᓪᓗ ᐃᓕᓐᓂᐊᖃᑎᒌᒃᑐᐃᑦ 
ᐃᑲᔪᖃᑦᑕᐅᑎᓕᖅᐸᒃᖢᑎᒃ ᐅᖃᖃᑎᒌᖕᓂᒃᑯᑦ 
ᐊᒻᒪ ᐱᓕᒻᒪᒃᓴᖃᑎᒌᒃᖢᑎᒃ. ᐊᑕᐅᓰᓐᓇᕐᓂᒃ 
ᐅᖃᕆᐅᖅᓴᓕᒻᒪᒃᓴᖅᐸᒃᖢᑎᒃ 
ᓂᐲᓪᓗ ᐊᔾᔨᒌᙱᓐᓂᖏᓐᓂᒃ 
ᐃᓕᓴᖅᓯᔪᓐᓇᖅᓯᓇᓱᒃᖢᑎᒃ ᐃᓄᒃᑐᑦ 
ᐅᖃᐅᓯᖓᓂᒃ ᑕᐃᒫᒃ ᑕᐃᒪ 
ᒪᒃᑯᒃᑐᐃᑦ ᐊᔾᔨᒌᙱᑦᑐᓂᒃ ᓂᐱᓂᒃ 
ᐅᖃᕈᓐᓇᖅᓯᓚᐅᖅᓯᒪᕗᑦ. 

ᒪᕐᕈᖕᓂᒃ ᐊᑐᓂ ᓄᓇᓖᑦ 
ᐃᓕᓴᐃᔨᖃᖃᑦᑕᓚᐅᖅᑐᐃᑦ ᐅᖃᐅᓯᓕᕆᔨᓂᒃ. 
ᐊᒡᒍᖅᑐᖅᖢᓂᔾᔪᒃ ᐱᕕᖃᕐᓂᕆᔭᑎᒃ 
ᐅᖃᕈᓐᓇᖅᓯᔭᕆᐅᖅᓴᓚᐅᖅᓯᒪᔪᑦ 
ᐊᒻᒪ ᑐᓂᔭᕆᐊᓕᖏᓐᓂᒃ 
ᐱᓕᕆᐊᒃᓴᖃᖅᑎᑕᐅᖃᑦᑕᓚᐅᖅᖢᑎᒃ 
ᑖᒃᑯᐊ ᑕᒪᕐᒥᒃ ᐃᓕᓐᓂᐊᖃᑕᐅᔪᐃᑦ. 
ᐃᒻᒪᖄ 50−ᐅᓪᓗᐊᖅᑐᑦ ᒪᒃᑯᒃᑑᑎᑦ 
ᐃᓕᓐᓂᐊᖃᑕᐅᓚᐅᖅᐳᑦ. 

ᐅᖃᐅᓯᓕᕆᓂᕐᒥᒃ 
ᐃᓕᓐᓂᐊᕌᓂᒃᓯᒪᓕᖅᑎᓪᓗᒋᑦ, 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᐃᓅᖃᑎᒌᖕᓂᒃ ᑲᑎᑎᑦᑎᓚᐅᖅᓯᒪᕗᑦ 
ᖁᕕᐊᓲᑎᖃᖅᖢᑎᒃ ᐊᒻᒪ ᑕᑯᖅᑯᔾᔨᓇᓱᒃᖢᑎᒃ 
ᖃᓄᐃᓕᐅᖅᑎᑦᑎᓯᒪᖕᒪᖔᑕ ᐊᑐᓂ 
ᓄᓇᓕᖕᓂ. ᒪᒃᑯᒃᑐᐃᑦ ᐃᓕᑦᑎᔭᒥᓂᒃ 
ᑕᑯᒃᓴᐅᑎᑦᑎᖃᑦᑕᓚᐅᖅᑐᑦ 
ᐅᖃᐅᓯᓕᕆᓂᕐᒥᒃ ᐱᙳᐊᕈᑎᑎᒍᑦ ᐊᒻᒪ 
ᐱᓕᕆᓂᕐᒥᒍᑦ ᐊᒻᒪ ᖁᕕᐊᓱᒃᖢᑎᒃ 
ᓄᓇᓕᖕᒥᐅᖑᖃᑎᒥᓄᑦ ᐊᔪᕆᖅᓲᔾᔨᕙᒃᖢᑎᒃ. 

ᕿᑎᕐᒥᐅᑦ ᐅᖃᐅᓯᕐᒥᒃ 
ᖁᕕᐊᓲᑎᖃᕐᓂᖓᑦ (ᕿᑎᕐᒥᐅᑦ 
ᐃᓄᐃᑦ ᑲᑐᔾᔨᖃᑎᒌᑦ, 
ᐃᖃᓗᒃᑑᑦᑎᐊᖅ, ᓄᓇᕗᑦ) 
2016−ᖑᑎᓪᓗᒍ, ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᖏᑦ ᓇᓪᓕᐅᓐᓂᖅᓯᐅᓚᐅᖅᓯᒪᕗᑦ 
ᐅᑭᐅᓂᒃ 40−ᓂᒃ ᐃᖏᕐᕋᓯᒪᓕᕐᓂᖏᓐᓂᒃ. 
ᑕᒪᓐᓇ ᖁᕕᐊᓲᑎᖃᕐᓂᖅ ᐱᖅᑯᓯᑐᖃᕐᓂᒃ 
ᐊᒻᒪ ᐅᖃᐅᓯᕐᒥᒃ ᖁᕕᐊᓲᑕᐅᓚᐅᖅᓯᒪᔪᖅ 
ᐃᓕᖅᑯᓯᑐᖃᕆᔭᐅᔪᓪᓗ ᓴᙱᔫᓂᖏᓐᓄᑦ, 
ᐊᒻᒪᑦᑕᐅᖅ ᖁᕕᐊᓲᑕᐅᓚᐅᕐᒥᔪᖅ 
ᕿᑎᕐᒥᐅᑦ ᐃᒻᒥᒃᑯᑦ ᐅᖃᐅᓯᖃᐅᕐᓂᖏᓐᓂᒃ: 
ᐃᓄᐃᓐᓇᖅᑐᓐ ᐊᒻᒪ ᓇᑦᑎᓕᖕᒥᐅᑐᑦ. 
ᖁᕕᐊᓲᑎᖃᓚᐅᖅᓯᒪᔪᑦ  ᔪᓚᐃ 9, 
2016−ᖑᑎᓪᓗᒍ, ᖁᙱᐊᕆᐊᖅᑐᑦ 100−
ᖏᓐᓃᓚᐅᖅᓯᒪᓪᓗᑎᒃ ᓄᓇᓕᖕᒥᐅᒐᓴᐃᑦ. 

ᐱᓕᕆᐊᖑᑎᓪᓗᒍ ᖃᐅᔨᔭᐅᓚᐅᖅᑐᐃᑦ 
ᐱᓯᑎᐅᓪᓗᑎᒃ ᖁᙱᐊᖅᑕᐅᖃᑕᐅᓚᐅᖅᑐᐃᑦ 
ᐃᙱᖃᑕᐅᓪᓗᑎᒃ, 8 ᑎᑕᒃᑏᑦ, 
ᐊᒋᐊᒐᖅᑎᒐᓴᐃᓪᓗ ᖃᔅᓯᒃᑭᐊᖅ, 
ᕿᓚᐅᔾᔭᖅᑏᑦ ᐊᒻᒪ ᑲᑕᔾᔭᖅᑏᑦ ᑖᒃᑯᓇᓂ 
ᑕᓪᓕᒪᓂᒃ ᓄᓇᓕᖕᓂᖔᓚᐅᖅᑐᑦ ᕿᑎᕐᒥᐅᓂ. 
ᕿᓪᓕᖅᑐᒧᑦ ᓂᐱᓕᐅᕆᔪᖃᓚᐅᖅᑐᖅ 
ᑕᕐᕆᔭᐅᓯᐅᖅᑕᐅᓪᓗᑎᒡᓗ ᑕᐃᒪᐃᒻᒪᑦ 
ᑐᓴᖅᓴᐅᑎᑕᐅᖃᑦᑕᕈᓐᓇᓕᖅᖢᑎᒃ 
ᓄᓇᓕᖕᓂ ᓈᓚᐅᑎᖃᕐᕕᖏᑦᑎᒍᑦ, 
ᐊᒻᒪ ᓄᑖᖅ ᒪᑭᑕᐅᓵᑦᑎᐊᓚᐅᖅᑐᖅ 
ᕿᑎᕐᒥᐅᑦ ᓄᓇᓕᖕᓂ ᓈᓚᐅᑎᖃᕐᕕᒃ 
(ᐱᒋᐊᓚᐅᖅᓯᒪᔪᖅ ᔫᓂ 2016). 
ᑕᕐᕆᔭᐅᓯᐊᖑᔪᖅ ᓂᐱᓕᐊᖑᓚᐅᖅᑐᕐᓗ 
ᑭᖑᕚᖑᔪᓄᑦ ᑐᓵᔭᐅᖃᑦᑕᕈᓐᓇᕐᓂᐊᓕᖅᑐᖅ 
ᓯᕗᓂᒃᓴᑦᑎᓐᓂ. 

ᐃᓄᒃᑎᑐᑦ ᐅᓂᒃᑳᖅᓯᒪᔪᖅ 
ᐅᖃᓕᒫᒐᖅ: ᓄᑕᕋᖅ 
ᐋᓐᓂᐊᖅᑐᖅ  (ᓄᓇᕗᒻᒥ 
ᒪᕐᕉᖕᓂᒃ ᐅᖃᐅᓯᓕᖕᓄᑦ 
ᐃᓕᓐᓂᐊᖅᑎᑦᑎᓂᕐᒧᑦ 
ᑲᑐᔾᔨᖃᑎᒌᑦ, ᐃᖃᓗᐃᑦ, ᓄᓇᕗᑦ)
ᑖᓐᓇ ᑮᓐᓇᐅᔾᔭᒃᓴᓇᓱᐊᕈᑕᐅᙱᖦᓗᓂ 
ᐅᖃᓕᒫᒐᓕᐊᖑᓚᐅᖅᑐᖅ ᐃᓄᒃᑎᑑᖓᔪᖅ 
ᓄᑕᖅᑲᓄᑦ ᑐᕌᖓᓪᓗᓂ ᓴᖅᑭᑕᐅᓂᑰᔪᖅ 
ᓄᓇᕗᒻᒥ ᒪᕐᕉᖕᓂᒃ ᐅᖃᐅᓯᓕᖕᓄᑦ 
ᐃᓕᓐᓂᐊᖅᑎᑦᑎᓂᕐᒧᑦ ᑲᑐᔾᔨᖃᑎᒌᖏᑦ. 
ᐅᓂᒃᑳᖅᓯᒪᔪᖅ ᓄᑕᕋᑯᓗᒃ 
ᒪᒥᑕᐅᔪᓐᓇᙱᑦᑐᒥᒃ ᐋᓐᓂᐊᖃᕐᓂᕐᒥᓄᑦ 
ᖃᓪᓗᓈᓄᑦ ᐋᓐᓂᐊᕕᓕᐊᕆᐊᖃᖅᖢᓂ. 

ᓄᑕᖅᑲᓄᑦ ᒪᒥᑕᐅᔪᓐᓇᙱᑦᑐᒥᒃ 
ᐋᓐᓂᐊᖃᖅᑐᓄᑦ ᑐᕌᖓᓪᓗᓂ, ᐅᕝᕙᓘᓃᑦ 
ᐱᖃᓐᓇᕆᔭᖃᕐᓂᖅᐸᑕ ᐋᓐᓂᐊᖅᑐᒥᒃ 
ᐃᓚᖃᕐᓂᕈᑎᒡᓘᓃᑦ ᖃᑕᙳᑎᖏᓐᓂᒃ 
ᒪᒥᓴᖅᑕᐅᔪᖃᖃᑦᑕᕐᓂᖅᐸᑦ, 
ᐊᑐᖅᑕᐅᒐᔪᙱᑦᑐᓂᒃ 
ᐊᔪᕐᓇᖅᑐᖅᓯᐅᕈᑎᖃᖅᑎᓪᓗᒋᑦ 
ᐅᑭᐅᖅᑕᖅᑐᕐᒥᐅᑕᐅᓂᕐᒥᓄᑦ 
ᖃᐅᔨᔭᕆᐅᑲᑕᒃᖢᑎᒃ ᖃᓪᓗᓈᑦ ᓄᓇᖓᓐᓄᑦ 
ᐋᓐᓂᐊᕕᓕᐊᖅᓯᒪᓪᓗᑎᒃ.

ᑖᓐᓇ ᐅᓂᒃᑳᓕᐊᑯᓗᒃ ᐱᐊᓂᒃᑎᓪᓗᒍᓕ 
ᑐᓄᐊᒍᑦ ᐱᓕᕆᐊᒃᓴᖃᖅᑐᖅ 
ᐊᖓᔪᖅᑳᖑᔫᑉ ᑲᒪᔨᐅᔪᓪᓘᓃᑦ ᕿᑐᕐᖓᒥᓂᒃ 
ᐱᓕᕆᖃᑎᒋᔪᓐᓇᖅᑖᓂᒃ ᓲᕐᓗ ᖃᓄᖅ 
ᐊᐱᖅᓱᕈᓐᓇᕐᒪᖔᖅ ᐋᓐᓂᐊᓯᐅᖅᑎᓄᑦ, 
ᐋᓐᓂᐊᓯᐅᖅᑎᓄᑦ ᐊᑐᖅᑕᐅᒐᔪᒃᑐᓂᒃ 
ᐅᕝᕙᓘᓃᑦ ᑕᐃᒍᓯᕐᓂᒃ ᒪᒥᓴᖅᑐᖃᖅᑎᓪᓗᒍ 
ᐊᖅᑯᓵᖅᑕᐅᒐᔪᒃᑐᓂᒃ ᐱᑕᖃᖅᖢᓂ, ᐊᒻᒪ 
ᓇᑭᒃᑲᓐᓂᖅ ᑐᓴᒐᒃᓴᖅᑕᖃᕐᒪᖔᖅ ᐊᒻᒪᓗ 
ᓇᓕᐊᒃ ᑎᒥᐅᔪᐃᑦ ᐃᑲᔪᕈᓐᓇᕐᒪᖔᑕ 

ᓇᓗᓇᐃᔭᖅᓯᒪᑦᑎᐊᖅᑐᖅ 
ᐃᑲᔪᖅᑕᐅᒃᑲᓐᓂᕆᐊᓕᖕᓄᑦ ᖃᓪᓗᓈᓂ 
ᒪᒥᓴᖅᑕᐅᔭᖅᑐᖅᓯᒪᔪᓄᑦ. 

ᐃᓄᒃᑐᑦ ᐃᓕᓴᐃᔨᐅᑯᑖᒃᓯᒪᔪᑦ 
ᐊᐱᕆᔭᐅᓚᐅᖅᓯᒪᖕᒪᑕ ᐸᓐᓂᖅᑑᒥ, 
ᑲᖏᖅᑐᒑᐱᖕᒥ, ᑲᖏᖅᖠᓂᕐᒥ ᐊᒻᒪᓗ 
ᐃᖃᓗᖕᓂ ᐋᖅᑭᒃᓱᐃᖁᔭᐅᓪᓗᑎᒃ 
ᐱᓕᕆᐊᒃᓴᐅᓂᐊᖅᑐᓂᒃ ᑕᒪᑐᒧᖓ. 

800−ᖑᔪᑦ ᐊᔾᔨᖏᓐᓂᒃ 
ᑐᓂᐅᖅᑲᖅᑕᐅᓚᐅᖅᑐᑦ ᓄᑕᕋᖅ 
ᐋᓐᓂᐊᖅᑐᖅᓄᓇᓕᓕᒫᑦ ᓄᓇᕗᒻᒥ 
ᐱᑎᑕᐅᓪᓗᑎᒃ. ᐃᓚᒋᔭᐅᖃᑕᐅᔪᑦ ᑕᕝᕙᓂ 
ᐱᓕᕆᐊᖑᔪᒥ ᐃᓄᒃᑎᑑᙱᓐᓇᑦᑎᐊᓚᐅᖅᑐᑦ 
ᑕᐃᒪᐃᒻᒪᓪᓗ ᓇᖕᒥᓂᖅ ᐅᖃᕈᓐᓇᕐᓂᖓᑦ 
ᐱᐅᓯᒋᐊᒃᑲᓐᓂᓚᐅᖅᓯᒪᓪᓗᑎᒃ.

ᐃᓄᒃᑎᑐᑦ ᐅᓂᒃᑳᖅᓯᒪᔪᖅ 
ᐅᖃᓕᒫᒐᖅ: ᑭᕕᐅᖅ (ᓄᓇᕗᒻᒥ 
ᒪᕐᕉᖕᓂᒃ ᐅᖃᐅᓯᓕᖕᓄᑦ 
ᐃᓕᓐᓂᐊᖅᑎᑦᑎᓂᕐᒧᑦ 
ᑲᑐᔾᔨᖃᑎᒌᑦ, ᐃᖃᓗᐃᑦ, ᓄᓇᕗᑦ)

ᑖᓐᓇ ᐱᓯᑎᒻᒪᕆᐊᓗᕕᓂᐅᔪᖅ 
ᐊᓕᐊᓇᐃᑦᑑᓪᓗᓂ ᐅᖃᓕᒫᒐᓕᐊᖑᔪᕕᓂᖅ 
ᐅᑭᐅᓕᖕᓄᑦ 7-ᒥ 12−ᒧᑦ ᑲᑎᑕᐅᓂᑰᔪᑦ 

ᐃᓐᓇᐃᑦ ᐊᐱᖅᓱᖅᑕᐅᖃᑦᑕᓚᐅᖅᑎᓪᓗᒋᑦ 
ᑭᕕᐅᖅ ᐊᒻᒪ ᐃᓄᐃᑦ ᐃᓐᓇᐃᑦ ᒥᒃᓵᓄᑦ. 
ᑐᓴᐅᒪᔭᐅᑦᑎᐊᖅᖢᓂ ᑖᓐᓇ ᐅᓂᒃᑳᖅᑐᐊᖅ 
ᓇᓂ ᓄᓇᒥ ᐃᒪᐃᑦᑑᓪᓗᓂ ᐊᒻᒪ ᐊᓯᐊᓂ 
ᐃᒪᐃᓕᐅᖔᖅᖢᓂ, ᓄᑖᓂᒃ ᐃᓚᔭᐅᓯᒪᓕᕐᒪᑦ 
ᐅᖃᓕᒫᕌᓂᒡᓗᒍ ᐱᓕᕆᐊᒃᓴᖃᕐᓇᖅᖢᓂ, 
ᑕᐃᒫᒡᓗ ᐃᓕᓐᓂᐊᖅᑐᐃᑦ 
ᕿᓂᖅᓴᒃᑲᓐᓂᕈᓐᓇᕋᔭᖅᖢᑎᒃ ᑭᕕᐅᖅ 
ᐅᓂᒃᑲᐅᓯᐅᓂᖓᓂᒃᓄᓇᖓᑕ 
ᐃᓐᓇᖁᑎᖏᓐᓂᒃ ᐊᐱᖅᓲᑎᖃᕐᓗᓂ ᑭᕕᐅᖅ 
ᐃᓅᓯᖓᑕ ᒥᒃᓵᓄᑦ. 

ᑖᓐᓇ ᐅᓂᒃᑳᖅᑐᐊᑐᖃᖅ ᓴᖅᑭᑎᑦᑎᔾᔪᑕᐅᕗᖅ 
ᐃᓄᖕᓄᑦ ᐃᓕᓐᓂᐊᖅᑐᓄᑦ ᖃᓄᑎᒋ 
ᐃᓄᒃᑐᑦ ᐅᖃᐅᓯᖓ ᑕᐃᒍᓯᖃᐅᖅᑎᒋᖕᒪᖔᖅ 
ᐊᒻᒪᓗ ᑎᑎᕋᖅᑕᐅᓂᖓᓄᑦ 
ᐋᖅᑭᒃᓯᒪᔭᕆᐊᓖᑦ. ᐊᖓᔪᖅᑳᖑᔪᑦ 
ᕿᑐᕐᖓᒥᓂᒃ ᐃᑲᔪᖅᓯᒃᑲᓐᓂᕈᓐᓇᕐᓂᐊᕐᒪᑕ 
ᖁᕝᕙᖅᓴᐃᔾᔪᑎᒋᓯᓐᓈᑦ ᐃᓄᒃᑎᑐᑦ ᑎᑎᕋᖅ/
ᐅᖃᓕᒫᕈᓐᓇᕐᓂᕐᒥᒃ ᐊᖏᕐᕋᖅᓯᒪᓗᑎᒃ 
ᐊᒻᒪᑦᑕᐅᖅ ᐃᓄᒃᑎᑐᑦ ᐃᓕᓴᐃᔨᐅᔪᓄᑦ 
ᐃᑲᔫᑕᐅᔪᓐᓇᕐᓂᐊᕐᒥᔪᖅ ᓇᒥᑐᐃᓐᓇᖅ 
ᓄᓇᕗᒻᒥ ᐃᓕᓐᓂᐊᖅᑐᓄᑦ ᐅᖃᐅᓯᓕᕆᓂᕐᒥᒃ.

ᐋᖅᑭᒃᓱᐃᔨᐅᔪᑦ ᑕᒪᑐᒥᖓ ᐅᖃᓕᒫᒐᕐᒥᒃ 
ᐃᓕᓴᐃᔨᐅᔪᑐᖃᐅᓚᐅᖅᑐᑦ ᐃᓄᒃᑎᑐᑦ 
ᒥᑦᑎᑕᒪᓕᖕᒥᖔᖅᑐᖅ, ᑲᖏᖅᑑᒑᐱᖕᒥᖔᖅᑐᖅ, 
ᑭᒻᒥᕈᒻᒥ, ᐊᒻᒪᓗ ᐃᖃᓗᖕᓂᖔᖅᑐᖅ. 
ᐃᓚᒋᔭᐅᖃᑕᐅᔪᑦ ᑕᕝᕙᓂ ᐱᓕᕆᐊᖑᔪᒥ 
ᐃᓄᒃᑎᑑᙱᓐᓇᑦᑎᐊᓚᐅᖅᑐᑦ 
ᑕᐃᒪᐃᒻᒪᓪᓗ ᓇᖕᒥᓂᖅ ᐅᖃᕈᓐᓇᕐᓂᖓᑦ 
ᐱᐅᓯᒋᐊᒃᑲᓐᓂᓚᐅᖅᓯᒪᓪᓗᑎᒃ. 800−
ᖑᔪᑦ ᐊᔾᔨᖏᓐᓂᒃ ᑐᓂᐅᖅᑲᖅᑕᐅᓚᐅᖅᑐᑦ 
ᓄᓇᓕᓕᒫᑦ ᓄᓇᕗᒻᒥ ᐱᑎᑕᐅᓪᓗᑎᒃ. 

ᐃᓄᒃᑎᑑᖅᑐᖅ 
ᓂᖅᔪᑎᓂᒃ ᐅᓂᒃᑳᖅᑐᖅ: 
ᐅᒥᖕᒪᒃ  (ᓄᓇᕗᒻᒥ 
ᒪᕐᕉᖕᓂᒃ ᐅᖃᐅᓯᓕᖕᓄᑦ 
ᐃᓕᓐᓂᐊᖅᑎᑦᑎᓂᕐᒧᑦ 
ᑲᑐᔾᔨᖃᑎᒌᑦ, ᐃᖃᓗᐃᑦ, ᓄᓇᕗᑦ)
ᑎᑎᕋᐅᔭᑦᑎᐊᖅᓯᒪᓪᓗᓂ ᑖᓐᓇ ᐅᖃᓕᒫᒐᖅ 
ᑎᑎᕋᖅᑕᐅᓂᑰᔪᖅ ᐅᑭᐅᓕᖕᓄᑦ 4-ᒥ 6−
ᒧᑦ, ᖃᐅᔨᓴᖅᑐᓕᕆᓂᒃᑯᑦ ᖃᐅᔨᒪᔭᐅᔪᓂᒃ 
ᓇᓗᓇᐃᖅᓯᓪᓗᑎᒃ ᓂᖅᔪᑏᑦ ᒥᒃᓵᓄᑦ 
ᐊᒻᒪ ᐃᓚᓕᐅᑎᓯᒪᖕᒥᔪᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐅᖃᐅᓯᖅᑕᖏᑎᒍᓪᓗ 
ᑐᑭᓯᓇᖅᓯᑎᓯᒪᓪᓗᓂ ᓄᑲᖅᖠᕐᓄᑦ. 

ᐃᓄᖕᓂᒃ ᐊᖑᓇᓱᒃᑎᐅᔪᓂᒃ ᐊᑐᕐᓂᑯᖏᓐᓂᒃ 
ᐅᓂᒃᑲᐅᓯᖃᕐᒥᔪᖅ ᖃᓅᓚᐅᖅᓯᒪᖕᒪᖔᕐᒥᓂᒃ 
ᐊᒻᒪᓗ ᐅᒥᖕᒪᐅᑉ ᑎᒥᖓᑕ ᑭᓲᖕᒪᖔᑕ 
ᓇᓗᓇᐃᔭᖅᓯᒪᒋᓪᓗᓂ ᑕᕝᕙᓂ 
ᐅᖃᓕᒫᒐᕐᒥ. ᓱᓕᑦᑕᐅᖅ, ᓄᑕᖅᑲᑦ 
ᐃᓕᓐᓂᐊᖅᑎᑕᐅᖃᑦᑕᖅᐳᑦ ᖃᓄᒃᑲᓐᓂᖅ 
ᐅᒥᖕᒪᐅᑉ ᓱᓇᒃᑯᑖᖏᑦ ᑭᓱᓕᐊᖑᓲᖑᖕᒪᖔᑕ. 

ᑖᓐᓇ ᐅᖃᓕᒫᒐᖅ ᐃᓄᒃᑎᑐᑦ ᐅᖃᐅᓯᖓᓂᒃ 
ᖁᕝᕙᖅᓴᐃᓯᓐᓈᖅᐳᖅ ᑕᐃᒎᓯᕐᓂᒃ ᐅᒥᖕᒪᐅᑉ 
ᓱᓇᒃᑯᑖᖏᓐᓂᒃ ᓴᖅᑭᑦᑎᓪᓗᓂ, ᖃᓄᖅ 
ᐊᑐᖅᑕᐅᕙᒃᑐᑐᖃᐅᖕᒪᖔᖅ ᑭᓱᖏᑦ, ᐊᒻᒪ 
ᐊᖑᓇᓱᒃᖢᑎᒃ ᖃᓄᖅ ᐱᔭᕐᓂᓛᖑᖕᒪᖔᑕ. 

ᑖᒃᑯᐊ ᐋᖅᑭᒃᓱᐃᔨᐅᔪᑦ ᐅᖃᓕᒫᒐᕐᒥᒃ 
ᐃᓕᓴᐃᔨᐅᔪᑐᖃᐅᓪᓗᑎᒃ 
ᐃᓄᒃᑎᑑᕈᓐᓇᖅᓯᓂᕐᒥᒃ ᐊᐅᓱᐃᑦᑐᒥᖔᖅᑐᖅ, 
ᐸᓐᓂᖅᑑᒥ, ᖃᐅᓱᐃᑦᑐᒥ ᐊᒻᒪᓗ 
ᐃᖃᓗᖕᓂ. 800−ᖑᔪᑦ ᐊᔾᔨᖏᓐᓂᒃ 
ᑐᓂᐅᖅᑲᖅᑕᐅᓚᐅᖅᑐᑦ ᓄᓇᓕᓕᒫᑦ 
ᓄᓇᕗᒻᒥ ᐱᑎᑕᐅᓪᓗᑎᒃ. 

ᐃᓄᒃᑎᑐᑦ ᐅᖃᓕᒫᒐᖅ: 
ᓄᓇᕗᒻᒥᐅᑦ 
ᖃᑕᙳᑎᒌᑦ  (ᓄᓇᕗᒻᒥ 
ᒪᕐᕉᖕᓂᒃ ᐅᖃᐅᓯᓕᖕᓄᑦ 
ᐃᓕᓐᓂᐊᖅᑎᑦᑎᓂᕐᒧᑦ 
ᑲᑐᔾᔨᖃᑎᒌᑦ, ᐃᖃᓗᐃᑦ, ᓄᓇᕗᑦ)
ᐅᖃᓕᒫᒐᖅ ᐅᓂᒃᑲᐅᓯᐅᓂᑰᔪᖅ 
ᐅᑭᐅᓕᖕᓄᑦ 5-ᒥ 7−ᒧᑦ. 
ᓄᑲᑉᐱᐊᑯᓗᒃ ᐃᓕᓐᓂᐊᕆᐊᖅᖢᓂ 
ᖁᕝᕙᓯᖕᓂᓕᒃ 2−ᒧᐊᕆᐅᕐᒪᑦ 
ᒪᓕᒃᑕᐅᓪᓗᓂ ᖃᓄᐃᑉᐸᓪᓕᐊᓂᖓ. 
ᐅᓪᓘᓂᖓᓂᓕ, ᐊᐅᔭᐅᑎᓪᓗᒍ 
ᐃᓕᓐᓂᐊᖃᑎᒋᔭᖏᑦ ᐅᓂᒃᑳᑲᑕᒃᖢᑎᒃ 
ᖁᕕᐊᓱᖃᑦᑕᓚᐅᕐᓂᖏᓐᓂᒡᓗ 
ᕿᑲᖅᑎᓪᓗᒋᑦ ᑐᓴᖅᖢᓂᒋᑦ, 
ᖃᐅᔨᓕᓚᐅᖅᐳᕐᓕ ᐱᖃᓐᓇᕆᔭᖏᑦ 
ᖃᑕᙳᑎᒌᓪᓗ ᐊᔾᔨᒌᒃᐸᙱᓐᓂᖏᓂ 
ᓲᕐᓗ ᐃᓕᖅᑯᓯᕆᔭᐅᒐᔪᙱᑦᑐᓂᒃ 
ᖃᑕᙳᑎᒌᖑᓪᓗᑎᒃ, ᑭᓯᐊᓂᓕ 
ᖃᑕᙳᑎᒌᑦ ᐃᓚᒌᓪᓗ ᐊᑕᐅᓯᕐᒥᒃ 
ᐱᓯᒪᔪᐃᓐᓇᐅᓲᖑᓂᖏᓐᓂᒃ: ᓇᒡᓕᖕᓂᖅ. 

ᐊᑖᑕᒥᖕᓄᑐᐊᖅ ᐊᓈᓇᒥᖕᓄᑐᐊᕐᓘᓃᑦ 
ᐱᕈᖅᓴᔭᐅᔪᑦ ᖃᑕᙳᑎᒌᑦ, ᑎᑎᖅᑲᑎᒍᑦ 
ᑎᒍᐊᖅᑕᐅᔪᑦ, ᐊᒻᒪ ᓄᑕᖅᑲᐃᑦ 
ᐃᑦᑐᖏᓐᓄᑦ ᓂᖏᐅᙱᓐᓄᓪᓗ 
ᐱᕈᖅᓴᔭᐅᔪᕕᓃᑦ ᐅᕝᕙᓘᓃᑦ ᐊᓯᖏᓐᓄᑦ 
ᑲᒪᒋᔭᐅᖃᑦᑕᕐᓂᑯᐃᑦ, ᑖᓐᓇ ᐅᖃᓕᒫᒐᖅ 
ᐅᓂᒃᑳᖅᑐᖅ ᖃᑕᙳᑎᒌᖑᔪᑦ ᐃᓚᒌᓪᓗ 
ᐊᔾᔨᒌᙱᑦᑑᑎᐊᓘᓂᖏᓐᓂᒃ ᑕᐃᒫᑦᑎᐊᖅ 
ᓄᓇᕗᒻᒥᐅᑐᑦ.

ᓄᓇᕗᒻᒥᐅᑦ ᖃᑕᙳᑎᒌᑦᒪᒃᐱᖅᑐᒐᖃᖅᑐᖅ 
32−ᓂᒃ ᑕᖅᓯᖅᓱᖅᓯᒪᔪᓂᒃ 

ᑎᑎᕋᐅᔭᖃᖅᖢᓂ ᐅᖃᓕᒫᒐᐅᔪᖅ. 
ᑖᓐᓇ ᐃᓕᑦᑎᕙᓪᓕᐊᓂᕐᒧᑦ ᑐᕌᖓᓪᓗᓂ 
ᐅᖃᓕᒫᒐᐅᔪᖅ ᖃᑕᙳᑎᒌᓄᑦ 
ᐃᑲᔪᖅᓯᕈᑕᐅᓪᓗᓂ ᐅᖃᓕᒫᕆᐅᖅᓴᓂᕐᒧᑦ 
ᐊᒻᒪ ᐃᓄᒃᑐᑦ ᐅᖃᐅᓯᓕᕆᓂᕐᒥᒃ 
ᐃᓕᓐᓂᐊᕐᕕᖕᓂ ᓄᓇᕘᓕᒫᒥ. 800−ᖑᔪᑦ 
ᐊᔾᔨᖏᓐᓂᒃ ᑐᓂᐅᖅᑲᖅᑕᐅᓚᐅᖅᑐᑦ 
ᓄᓇᓕᓕᒫᑦ ᓄᓇᕗᒻᒥ ᐱᑎᑕᐅᓪᓗᑎᒃ. 

ᐃᓄᒃᑎᑐᑦ ᐅᖃᓕᒫᒐᖅ: 
ᐊᑭᓚᐅᑉ ᐊᐅᓪᓛᕐᓂᕆᔭᖓ 
(ᓄᓇᕗᒻᒥ ᒪᕐᕉᖕᓂᒃ 
ᐅᖃᐅᓯᓕᖕᓄᑦ 
ᐃᓕᓐᓂᐊᖅᑎᑦᑎᓂᕐᒧᑦ 
ᑲᑐᔾᔨᖃᑎᒌᑦ, ᐃᖃᓗᐃᑦ, ᓄᓇᕗᑦ)

ᑖᓐᓇᓕ ᑕᐅᑐᙳᐊᖅᑕᒥᒍᑦ ᐃᓱᒪᒋᔭᒥᓂᒃ 
ᐅᓂᒃᑳᙳᐊᓕᐅᖅᓯᒪᔪᖅ ᓄᑕᖅᑲᓄᑦ  
ᐅᑭᐅᓕᖕᓄᑦ 6-ᒥ 8−ᒧᑦ ᑎᐴᓚ 
ᕗᐊᑉᔅᑐᒧᑦ ᑎᑎᕋᖅᑕᐅᓚᐅᖅᓯᒪᔪᖅ 
ᖃᒪᓂ’ᑐᐊᕐᒥᐅᑕᒃᓴᔭᖕᒧᑦ  
ᓂᕕᐊᖅᓵᙳᐊᑯᓗᖕᒥᒃ 
ᐅᓂᒃᑲᐅᓯᖃᖅᑐᖅ ᐅᖓᓯᒃᑐᓕᐊᖅᑐᒥᒃ 
ᓂᕿᒃᓴᕆᓂᐊᖅᑕᖏᓐᓂᒃ ᐊᐃᒃᖠᖅᑐᖅ 
ᓄᓇᒋᔭᐅᔪᒥᒃᑕᐅᖅ ᐊᓯᖏᓐᓄᑦ; 
ᐃᓕᓐᓂᐊᖅᑎᑦᑎᔾᔪᑎᐅᔪᖅ 

ᐃᓄᒃᑐᑦ ᑐᑭᖓᓂᒃ 
ᑕᐅᓕᑦᑐᖅ(“ᐊᐅᓚᐃᓐᓇᕋᓗᐊᖅᖢᓂ 
ᐃᒃᐱᒋᔭᒃᑯᑦ, ᑭᓯᐊᓂ ᐅᐸᒐᓱᒃᑕᒧᑦ 
ᑎᑭᑉᐸᓪᓕᐊᖅᑰᔨᓇᓂ”). 

ᐊᓈᓇᑦᑎᐊᖓᑕ ᐃᑲᔪᖅᖢᓂᐅᒃ ᑕᕐᓂᖓᑕ 
ᐱᔪᓐᓇᕐᓂᖓᒍᑦ ᐊᒻᒪᓗ ᓇᖕᒥᓂᖅ 
ᐃᓱᒪᑐᔫᓂᕐᒥᓄᑦ ᐊᔪᙱᒃᑭᓪᓗᓂ, 
ᐊᑭᓚᐅᑉ ᐊᑯᓂᐊᓗᒃ ᐅᐸᒐᓱᒃᑕᕋᓗᐊᓂ 
ᐊᓕᐊᓇᐃᑑᓕᖅᑎᑉᐸᐅᒃ.

ᑖᓐᓇ ᐅᓂᒃᑳᖅᑐᐊᙳᐊᑯᓗᒃ ᐊᔪᕆᖅᓲᔾᔨᔪᖅ 
ᐃᓄᐃᑦ ᕿᑐᕐᖓᑯᓗᖏᓐᓂᒃ ᐊᒻᒪ 
ᐃᓄᒃᑎᑐᑦ ᐃᓕᓴᐃᔨᐅᕙᒃᑐᓂᒃ 
ᐃᓄᐃᑦ ᐃᓕᖅᑯᓯᑐᖃᕆᔭᖓᓂᒃ 
ᖃᐅᔨᒪᓂᒃᑯᑦ ᕿᓄᐃᓵᕈᓐᓇᕆᐊᖃᕐᓂᕐᒥᒃ 
ᐊᒻᒪ ᐱᓇᔪᐃᓐᓇᕐᓂᒃᑯᑦ 
ᐊᔪᕐᓇᕈᓐᓃᖃᑦᑕᕐᓂᖓᓂᒃ. 800−ᖑᔪᑦ 
ᐊᔾᔨᖏᓐᓂᒃ ᑐᓂᐅᖅᑲᖅᑕᐅᓚᐅᖅᑐᑦ 
ᓄᓇᓕᓕᒫᑦ ᓄᓇᕗᒻᒥ ᐱᑎᑕᐅᓪᓗᑎᒃ.

ᐅᓂᒃᑳᖅᑐᐊᓕᐊᖑᓯᒪᔪᖅ 
ᑕᑭᔫᓪᓗᓂ: ᑕᐃᒃᑯᐊ ᓯᓚᒃᑯᑦ 
ᐅᓪᓚᒃᐸᒃᑐᑦ (ᓄᓇᕗᒻᒥ 
ᒪᕐᕉᖕᓂᒃ ᐅᖃᐅᓯᓕᖕᓄᑦ 
ᐃᓕᓐᓂᐊᖅᑎᑦᑎᓂᕐᒧᑦ 
ᑲᑐᔾᔨᖃᑎᒌᑦ, ᐃᖃᓗᐃᑦ, ᓄᓇᕗᑦ)
ᑕᐃᒃᑯᐊ ᓯᓚᒃᑯᑦ ᐅᓪᓚᒃᐸᒃᑐᑦ 
ᐊᒃᓱᕈᒃᓇᖅᖢᓂ ᐱᓇᔪᒃᑳᓗᐊᑦ 
ᐊᓕᐊᓇᐃᑦᑑᓪᓗᓂ ᐅᖃᓕᒫᒐᓕᐊᖑᓯᒪᔪᖅ 
ᐃᓄᐃᑦ ᐅᓂᒃᑳᖅᑐᐊᑐᖃᙱᓐᓂᒃ 
ᒪᓕᒃᓯᒪᔪᖅ ᑎᑎᕋᖅᑕᐅᓂᑰᓪᓗᓂ 
ᐃᖃᓗᖕᓂ−ᓄᓇᖃᖅᑐᒧᑦ ᐊᕕᐊᖅ 
ᔮᓐᔅᑕᓐᒧᑦ. ᔮᓐᔅᑕᓐ ᐃᑲᔪᖅᑎᖃᓚᐅᖅᑐᖅ 
ᐅᓂᒃᑳᓕᐅᖅᑎᒥᒃ ᐊᒻᒪᓗ ᐃᓄᒃᑐᑦ 

ᐅᖃᐅᓯᖓᓂᒃ ᐱᓕᕆᔨᐅᔪᒥᒃ 
ᐋᖅᑭᑦᑎᐊᖅᓯᒪᖁᓪᓗᓂᐅᒃ ᐃᒃᐱᖕᓇᕐᓗᓂᓗ 
ᐃᓚᐅᓐᓇᖁᓪᓗᓂᐅᒃ ᑖᓐᓇᓗ 
ᐃᓄᒃᑎᑐᑦ ᑕᐃᒎᓯᕐᓂᒃ ᐊᑐᑦᑎᐊᖅᓯᒪᔪᖅ 
ᑕᒻᒪᙵᙱᑦᑐᓂᓘ ᑎᑎᕋᖅᓯᒪᑦᑎᐊᖅᖢᓂ. 

ᖃᓪᓗᓈᑑᖅᑐᓂᒃ 
ᐅᖃᓕᒫᒐᒃᓴᖃᐅᕕᒡᔪᐊᖅᖢᓂ 
ᐅᓄᙱᑦᑐᑯᓗᖕᓂᒃ ᐃᓄᒃᑎᑑᖅᑐᖃᖅᖢᓂ, 
ᑖᓐᓇᓕ ᐃᓄᖕᓄᑦ ᒪᒃᑯᒃᑐᓄᑦ 
ᐃᓄᒃᑐᓪᓗ ᐃᓕᓴᐃᔨᐅᕙᒃᑐᓄᑦ 
ᐅᖃᓕᒫᒐᒃᓴᑦᑎᐊᕙᐅᔪᖅ, ᖁᕕᐊᓇᖅᖢᓂ, 
ᐅᑭᐅᖏᓐᓄᑦ ᓈᒻᒪᒃᓯᓕᖅᓯᒪᔪᖅ, 
ᐃᓄᒃᑑᖓᔪᖅ ᐅᖃᓕᒫᒐᖅ. 

ᑕᖅᓯᖅᓱᖅᓯᒪᙱᑦᑐᓂᒃ ᑎᑎᕋᐅᔭᖃᒐᓛᒃᑐᖅ 
ᖃᔅᓰᓐᓇᕐᓂᒃ ᐃᓄᒃᑎᑐᑦ 
ᐅᖃᐅᓯᖓᓂᒡᓗ ᐃᓕᓐᓂᐊᖅᑐᓄᑦ 
ᐃᑲᔫᑎᑦᑎᐊᕙᐅᓪᓗᓂ ᐅᖃᕆᐅᖅᓴᓂᕐᒧᓪᓗ 
ᐱᓕᒻᒪᒃᓴᐅᑎᑦᑎᐊᕙᐅᔪᖅ ᐊᑯᓪᓕᕐᒥ 
ᐃᓕᓐᓂᐊᖅᑎᓄᑦ, ᖁᕝᕙᓯᖕᓂᖅᓴᒥ 
ᐃᓕᓐᓂᐊᖅᑐᓄᑦ, ᓯᓚᑦᑐᖅᓴᕐᕕᖕᒥ 
ᐃᓕᓐᓂᐊᖅᑐᓄᑦ ᓄᓇᕗᒻᒥᐅᓕᒫᓄᑦ 
ᑐᕌᖓᔪᖅ. 800−ᖑᔪᑦ ᐊᔾᔨᖏᓐᓂᒃ 
ᑐᓂᐅᖅᑲᖅᑕᐅᓚᐅᖅᑐᑦ ᓄᓇᓕᓕᒫᑦ 
ᓄᓇᕗᒻᒥ ᐱᑎᑕᐅᓪᓗᑎᒃ. 

ᐃᓄᒃᑎᑐᑦ ᐅᓂᒃᑳᖅᓯᒪᔪᖅ 
ᐅᖃᓕᒫᒐᖅ: ᐊᕐᓇᖅ 
ᒥᖅᑯᓕᖏᐊᖅ (ᓄᓇᕗᒻᒥ 
ᒪᕐᕉᖕᓂᒃ ᐅᖃᐅᓯᓕᖕᓄᑦ 
ᐃᓕᓐᓂᐊᖅᑎᑦᑎᓂᕐᒧᑦ 
ᑲᑐᔾᔨᖃᑎᒌᑦ, ᐃᖃᓗᐃᑦ, ᓄᓇᕗᑦ)

ᑖᓐᓇ ᐅᓂᒃᑳᖅᑐᐊᑐᖃᐅᔪᖅ 
ᕿᑎᕐᒥᐅᓂᖔᖅᑐᖅ ᑐᕌᖓᔪᖅ 
ᐅᑭᐅᓕᖕᓄᑦ 5-ᒥ 8−ᒧᑦ ᐅᖃᓕᒫᒐᐅᖕᒥᔪᖅ. 
ᐅᓂᒃᑲᐅᓯᖃᖅᑐᖅ ᐃᓂᖁᓇᖅᑐᑯᓗᖕᒥᒃ, 
ᑐᙵᓇᖅᖢᓂ, ᒪᒃᑯᒃᑑᔪᖅ ᐊᕐᓇᖅ 
ᖃᐅᔨᒪᙱᑕᖓᓂᒃ ᐊᐳᖅᓯᓪᓗᓂ 
ᓄᓇᐃᓐᓇᕐᒥ ᑭᓯᐊᓂᓕ ᐃᓚᖓ ᑎᒥᖓ 
ᐃᓅᓪᓗᓂ ᐃᓚᖓ ᒥᖅᑯᓕᖏᐊᙳᖅᖢᓂ. 
ᐊᕌᒍᒐᓴᖕᓄᑦ ᐃᓄᑑᓪᓗᓂ ᐃᓅᑯᑖᒃᑐᖅ 
ᐊᓯᖃᕋᓂ ᑕᐃᒪᓕ ᐃᑦᑐᐊᓗᖕᒥᒃ 
ᐊᖑᑎᒥᒃ ᑕᑯᓐᓂᕋᒥ ᑖᔅᓱᒪ ᐊᖑᑎᐅᑉ 
ᑐᙵᓇᓈᖅᓯᒐᒥᐅᒃ ᐱᓇᔪᕈᓘᔭᓕᕋᒥ 
ᐅᑎᖅᑎᖦᖢᓂᐅᒃ ᐃᓄᓪᓚᑦᑖᖑᓂᕐᒧᑦ; 
ᑖᓐᓇᑦᑕᐅᖅ ᐊᖑᑎ ᓴᙱᔪᐊᓘᓕᕆᓪᓗᓂ 
ᒪᒃᑯᒃᓯᒃᑲᓐᓂᖅᖢᓂᓗ ᐃᑦᑑᖅᑲᐅᔫᒐᓗᐊᖅ. 

ᑖᓐᓇ ᐱᑦᑎᐊᕐᓂᕐᒧᑦ ᑐᕌᖓᔪᖅ 
ᐊᑐᐃᓐᓇᐅᓲᖅ ᐸᐃᕆᕝᕕᖕᓂ, 
ᐃᓕᓐᓂᐊᕆᐅᖅᓴᕐᕕᖕᓂ, ᐊᒻᒪ ᓄᑲᖅᖠᕐᓂ 

ᐃᓕᓐᓂᐊᕐᕕᐅᔪᓂ ᓄᓇᕗᓕᒫᒥ 
ᐅᖃᓕᒫᒐᒃᓴᐅᔪᖅ. ᐋᖅᑭᒃᓱᐃᔨᐅᓚᐅᖅᑐᑦ 
ᑖᓱᒥᖓ ᐅᓂᒃᑳᕐᒥᒃᐊᕐᓇᖅ 
ᒥᖅᑯᓕᖏᐊᖑᔪᖅᐱᓕᕆᓕᒪᔫᓪᓗᑎᒃ 
ᐃᓕᓴᐃᔨᐅᔪᑦ ᖁᕐᓗᖅᑐᕐᒥᖔᖅᑐᖅ, 
ᑲᖏᖅᑑᒑᐱᖕᒥᖔᖅᑐᖅ, ᑲᖏᖅᖠᓂᕐᒥ 
ᐊᒻᒪᓗ ᐃᖃᓗᖕᓂ. 800−ᖑᔪᑦ ᐊᔾᔨᖏᓐᓂᒃ 
ᑐᓂᐅᖅᑲᖅᑕᐅᓚᐅᖅᑐᑦ ᓄᓇᓕᓕᒫᑦ 
ᓄᓇᕗᒻᒥ ᐱᑎᑕᐅᓪᓗᑎᒃ. 

ᐃᓄᒃᑎᑐᑦ ᕿᕋᑕᔫᓪᓗᓂ 
ᖄᖓ ᐅᖃᓕᒫᒐᖅ: 
ᒪᒪᖅᑐᖅ  (ᓄᓇᕗᒻᒥ 
ᒪᕐᕉᖕᓂᒃ ᐅᖃᐅᓯᓕᖕᓄᑦ 
ᐃᓕᓐᓂᐊᖅᑎᑦᑎᓂᕐᒧᑦ 
ᑲᑐᔾᔨᖃᑎᒌᑦ, ᐃᖃᓗᐃᑦ, ᓄᓇᕗᑦ)
ᑖᓐᓇᓕ ᓄᑕᕋᒻᒪᕆᑯᓗᖕᓄᑦ 
ᑐᕌᖓᔪᖅ ᐅᖃᓕᒫᕆᐅᖅᓴᓕᓵᖅᑐᓄᑦ. 
ᐃᓕᓐᓂᐊᕆᐅᖅᓴᓂᖅ ᐱᒻᒪᕆᐊᓘᖕᒪᑦ 
ᑕᐃᒪᐃᒻᒪᑦ ᑎᓯᔪᓂᒃ ᐊᓕᒃᓴᕋᐃᙱᑦᑐᓂᒃ 
ᐅᖃᓕᒫᒐᓕᐅᖃᑦᑕᖅᐳᑦ ᓄᑕᕋᑯᓗᖕᓄᑦ 
ᑲᑕᐃᔭᐅᖃᑦᑕᕋᓗᐊᕐᓗᑎᒃ 
ᓱᕋᒃᑎᑲᐅᑎᒋᔾᔮᒋᒻᒪᑕ. 

ᐅᓂᒃᑳᖑᔪᕐᓕ ᓇᑦᑎᖅᓯᐅᕆᐊᖅᖢᑎᒃ 
ᐅᐱᕐᖔᒃᑯᑦ ᐅᓪᓗᐃᓐᓇᕐᒥ. 
ᓄᑲᑉᐱᐊᑯᓗᒃ ᐊᒻᒪ ᐃᑦᑐᖓ 
ᐅᐱᕐᖔᒃᑯᑦ ᓯᓚᑦᑎᐊᕙᐅᑎᓪᓗᒍ 
ᓇᑦᑎᖅᓯᐅᕆᐊᓯᒋᐊᕐᓂᖅᐴᒃ 
ᐅᖅᓱᐊᖅᑎᓪᓗᒍ ᓯᓚᓗ ᐅᖅᑰᓪᓗᓂ. 
ᓄᑲᑉᐱᐊᑯᓗᒃ ᑕᖃᓯᒪᓕᖅᖢᓂ ᑳᓕᖅᖢᓂᓗ 
ᑖᖅᓯᕙᓪᓕᐊᓕᖅᖢᓂᓗ, ᐊᓱᐃᓛᒃ ᓇᑦᑎᖅᐴᒃ, 
ᐱᓚᒃᖢᓂᐅᒃ, ᓂᕆᓪᓗᑎᒡᓗ ᑕᕝᕙᖓᑦ 
ᓇᑦᑎᖅᑕᒥᓂᒃ. ᓄᑲᑉᐱᐊᖅ ᐃᙱᓕᖅᖢᓂ  
ᑕᐃᔭᒥᒃ ᒪᒪᖅᑐᖅ ᖃᑕᙳᑎᖏᓐᓂᒡᓗ 

ᓄᓇᓕᖕᒥᐅᓂᒡᓗ ᓂᕆᖃᑎᖃᓕᖅᖢᓂ. 

ᑖᓐᓇᓕ ᓴᖅᑭᑕᐅᓇᓱᐊᖅᑎᓪᓗᒍ 
ᑲᑐᔾᔭᐅᓚᐅᖅᓯᒪᔪᖅ 
ᐃᓕᓴᐃᔨᙳᕆᐅᖅᓴᔪᓄᑦ ᐅᑭᐅᖅᑕᖅᑐᕐᒥ 
ᓯᓚᑦᑐᖅᓴᕐᕕᖕᒦᑦᑐᓄᑦ ᐊᒻᒪ 
ᐃᓕᓐᓂᐊᕆᐅᖅᓴᕕᖕᒥ ᐃᓕᓴᐃᔨᙳᕐᓂᕐᒧᑦ 
ᐃᓕᓐᓂᐊᖅᑐᓄᑦ ᐋᖅᑭᒃᓱᖅᑕᐅᓚᐅᖅᓯᒪᔪᖅ, 
ᐊᒻᒪᓗ ᐅᖃᐅᓯᓕᕆᔨᐅᔪᓄᑦ 
ᖃᐅᔨᓴᖅᑕᐅᓪᓗᓂ ᐃᓕᓴᐃᔨᒻᒪᕆᐅᔪᓄᓪᓗ 
ᑲᒪᒋᔭᐅᓂᑰᓪᓗᓂ. ᐅᓄᖅᑐᓕᐅᖅᑕᐅᓗᓂ 
800−ᓂᒃ ᑕᒪᐃᓐᓂᓕᒫᑦᑎᐊᖅ ᐸᐃᕆᕝᕖᑦ 
ᐃᓕᓐᓂᐊᕆᐅᖅᓴᕝᕖᓪᓗ , ᐅᖃᓕᒫᒐᖃᕐᕖᑦ 
ᐊᒻᒪ ᐃᓕᓐᓂᐊᕐᕕᒐᓴᖕᓄᑦ ᓄᓇᕗᒻᒥ 
ᐱᑎᑕᐅᔪᐃᓐᓇᐅᓂᐊᖅᖢᑎᒃ. 

ᐃᒡᓗᓕᒑᕐᔪᖕᒥᖔᖅᑐᖅ 
ᓄᑕᖅᑲᓄᑦ ᐅᖃᓕᒫᒐᒃᓴᖅ 
ᓄᓇᕗᒻᒥ ᒪᕐᕉᖕᓂᒃ 
ᐅᖃᐅᓯᓕᖕᓄᑦ 
ᐃᓕᓐᓂᐊᑎᑦᑎᓂᕐᒧᑦ 
ᑲᑐᔾᔨᖃᑎᒌᑦ, ᐃᖃᓗᐃᑦ, ᓄᓇᕗᑦ
ᑐᓃᑦ ᐅᑭᐅᖅᑕᖅᑐᕐᒥᐅᑕᐅᓚᐅᖅᓯᒪᓂᖏᓐᓄᑦ 
ᐅᓂᒃᑲᐅᓯᐅᒐᔪᒃᑐᑦ ᐅᑭᐅᖅᑕᖅᑐᕐᒥᐅᓄᑦ. 
ᑐᓃᑦ ᓴᙱᔪᐊᓘᓐᓂᕐᒪᑕ ᓱᒃᑲᔪᐊᓘᓪᓗᑎᒡᓗ 
ᑕᐃᒫᒃ ᑕᐅᑐᙳᐊᖅᑕᐅᖃᑦᑕᖅᓯᒪᕗᑦ 
ᑭᖑᕚᒍᔪᒐᓴᖕᓄᑦ ᐅᓂᒃᑳᖅᑎᓄᑦ. ᑖᓐᓇ 
ᑐᓴᐅᒪᔭᐅᑦᑎᐊᖅᑐᖅ ᐃᒡᓗᓕᒑᕐᔪᖕᒥᐅᓄᑦ 
ᐅᔭᕋᒃᑕᖃᐅᕐᒪᑦ ᑐᐱᕐᕕᕕᓂᕐᓂᒃ 
ᑕᑯᔭᐅᔪᓐᓇᖅᑐᑦ ᓱᓕ ᐅᓪᓗᒥ ᓄᓇᖓᑦᑕ 
ᓯᓚᑎᑦᑎᐊᖓᓂ. 

ᑖᓐᓇ ᐅᖃᓕᒫᒐᒃᓴᖅ 
ᐃᓕᓐᓂᐊᕈᑕᐅᔪᓐᓇᖅᑐᖅ 
ᐊᑐᐃᓐᓇᐅᑦᑎᐊᖅᑐᖅ ᖃᔅᓯᑐᐃᓐᓇᕐᓂᒃ 

ᐅᑭᐅᓕᖕᓄᑦ. ᓄᓇᕗᒻᒥᐅᑦ ᖃᑕᙳᑎᒌᑦ  
ᒪᒃᐱᖅᑐᒐᖃᖅᑐᖅ 48−ᓂᒃ, 
ᑕᖅᓯᖅᓱᖅᓯᒪᔪᓂᒃ ᑎᑎᕋᐅᔭᖃᖅᖢᓂ 
ᐅᖃᓕᒫᒐᐅᔪᖅ. ᐅᖃᓕᒫᒐᑦᑎᐊᕙᐅᔪᖅ 
ᐃᓚᓕᐅᑎᔪᖅ ᐃᓄᒃᑎᑑᖅᑐᓄᑦ 
ᐅᖃᐅᓯᓕᕆᓂᕐᒥᒡᓗ ᐊᑐᒐᒃᓴᐅᒋᓪᓗᓂ 
ᓄᑲᖅᖠᕐᓄᑦ ᐊᒻᒪ ᐊᑯᓪᓕᕐᒦᑦᑐᓄᑦ 
ᐃᓕᓐᓂᐊᖅᑐᓄᑦ ᓄᓇᕗᓕᒫᒥ. 800−ᖑᔪᑦ 
ᐊᔾᔨᖏᓐᓂᒃ ᑐᓂᐅᖅᑲᖅᑕᐅᓚᐅᖅᑐᑦ 
ᓄᓇᓕᓕᒫᑦ ᓄᓇᕗᒻᒥ ᐱᑎᑕᐅᓪᓗᑎᒃ. 

ᓄᑲᖅᖠᕐᓄᑦ ᐊᖑᓇᓱᒃᑎᓄᑦ 
ᑕᐃᒎᓰᑦ ᐊᕐᕕᐊᕐᒥᑦ 
ᐃᓅᓯᖃᑦᑎᐊᖅᑐᓕᕆᔨᑦ, ᐊᕐᕕᐊᑦ, 
ᓄᓇᕗᑦ) 
ᒪᒃᑯᒃᑐᐃᑦ ᐅᖃᐅᔾᔪᖅᓱᖅᑕᐅᕙᒍᓐᓃᕐᒪᑕ 
ᖃᓄᖅ ᑐᑭᖃᕐᒪᖔᖅ ᐊᖑᓇᓱᒃᑎᐅᓪᓗᓂ/
ᐱᖃᖅᑎᑦᑎᔨᐅᓪᓗᓂ ᐃᓄᓪᓚᕇᑦ 
ᐱᖅᑯᓯᑐᖃᖓᒍᑦ ᐃᓕᖅᑯᓯᑐᖃᒃᑯᓪᓘᓃᑦ. 
ᐃᓄᑐᖃᐃᑦ ᑐᙵᓱᒃᑎᑕᐅᓚᐅᖅᓯᒪᓪᓗᑎᒃ 
ᐃᓕᓐᓂᐊᕈᑎᒃᓴᓕᐅᖁᔭᐅᓪᓗᑎᒃ 
ᖃᐅᔨᒪᔭᐅᔭᕆᐊᓕᖕᓂᒃ ᐃᓕᓴᐃᔩᑦ 
ᒪᓕᒍᓐᓇᕋᔭᖅᑕᖏᓐᓂᒃ 
ᐃᓕᖅᑯᓯᓕᕆᓂᕐᒥᒃ ᐱᓕᒻᒪᒃᓴᐃᓕᕌᖓᑕ 

ᖃᔅᓯᑐᐃᓐᓇᐅᒐᓗᐊᖅᐸᑕ ᐅᑭᐅᖏᑦ. 8-10; 
11-13; 14-16. 

ᐃᓗᓕᖃᕐᒥᔪᑦᑕᐅᖅ 
ᐃᓕᓐᓂᐊᕈᑎᒃᓴᓕᐊᖑᔪᓂ ᐃᓄᑐᖃᐃᑦ 
ᐅᖃᐅᓯᕆᖃᑦᑕᓚᐅᖅᑕᖏᑦ ᓄᓇᒥ 
ᐱᕈᖅᑐᐃᑦ ᖃᓄᖅ ᓂᕿᐅᖕᒪᖔᑕ 
ᐃᖢᐊᖅᓴᐅᑕᐅᔪᓐᓇᕐᒪᖔᑕᓘᓃᑦ 
ᐅᕝᕙᓘᓃᑦ ᑭᓱᓄᑦ ᐊᑑᑎᖃᕈᓐᓇᕐᒪᖔᑕ 
ᐊᔾᔨᒌᙱᑦᑐᓪᓗ ᐱᕈᖅᑐᐃᑦ ᓇᓕᐊᒃ 
ᖃᖓᒃᑯᑦ ᐊᕝᕗᖅᑕᐅᕙᖕᒪᖔᑕ ᖃᓄᕐᓗ 
ᓱᕈᖅᑎᑦᑕᐃᓕᒪᔭᕆᐊᖃᕐᒪᖔᑕ. 
ᐊᕐᕕᐊᑦ ᐊᖑᓇᓱᒃᑎᖁᑎᖏᑦ 
ᒪᒃᑯᒃᑐᐃᑦ ᖃᔅᓯᑲᓪᓚᐅᓪᓗᑎᒃ 
ᓄᓇᓕᐊᖅᖢᑎᑦ ᐱᕈᖅᑐᓂᒃ  ᐊᕝᕗᖅᑐᐃᑦ 
ᖃᓄᕐᓗ ᑕᐃᒍᓯᖃᕐᒪᖔᑕ ᐊᑐᓂ 
ᓇᓗᓇᐃᔭᕋᓱᓕᖅᖢᓂᒋᑦ ᑭᓱᑯᑦᑎᐊᓄᓪᓗ 
ᖃᐅᔨᒪᔾᔪᑎᖃᕈᓐᓇᕐᒪᖔᑕ 
ᐊᖏᒡᓕᕙᓪᓕᐊᓂᖏᓐᓂᒃ ᐱᕈᐊᓂᖕᓂᖏᓐᓄᑦ.  
ᑖᒃᑯᐊ ᑕᐃᒎᓯᑦ ᖃᐅᔨᔭᖏᑦ ᐊᑐᖅᑕᐅᓗᑎᒃ 
ᑕᕐᕆᔮᒃᓴᓕᐅᕈᑕᐅᓂᐊᖅᑐᑦ ᐃᓕᓐᓂᐊᕐᕕᖕᓂ 
ᑕᕐᕆᔭᖅᑕᐅᖃᑦᑕᕈᓐᓇᕐᓂᐊᖅᑐᒥᒃ, 
ᐊᒻᒪ ᐊᖑᓇᓱᒃᑎᙳᖅᐸᓪᓕᐊᔪᓄᑦ 
ᐱᓕᒻᒪᒃᓴᖅᑎᑕᐅᓕᒑᔪᓄᑦ. 

ᓯᕗᓕᑦᑕ ᐊᖑᓇᓱᒃᐸᒃᑕᖏᑦ 
(ᓄᓇᕗᒻᒥ ᓇᖕᒥᓂᖅᓱᖅᑐᑦ 
ᑕᓚᕖᓴᓕᕆᔨᒃᑯᑦ, ᐃᒡᓗᓕᒃ, 
ᓄᓇᕗᑦ)
ᓯᕗᓕᑦᑕ ᐊᖑᓇᓱᒃᐸᒃᑕᖏᑦ 
ᐱᒋᐊᖅᑎᑕᐅᓚᐅᖅᓯᒪᔪᖅ 
ᐃᑲᔪᖅᑐᒥᒃ ᐊᓯᐅᑎᑦᑎᑦᑕᐃᓕᒪᓂᕐᒧᑦ, 
ᐅᓂᒃᑲᐅᓯᐅᓂᖏᑎᒍᑦ ᐊᒻᒪ 
ᖁᕝᕙᖅᓴᐃᔾᔪᑕᐅᒋᓪᓗᓂᐅᒃ ᐃᓄᐃᑦ 
ᐅᖃᐅᓯᖏᑦ ᐃᓕᖅᑯᓯᖏᓂᒡᓗ 
ᓄᓇᕗᒻᒥᐅᑕᓪᓗᑎᒃ ᑲᓇᑕᒥ. ᑖᓐᓇ 
ᑕᕐᕆᔮᒃᓴᖅ ᐱᔾᔪᑎᖃᖅᐳᖅ ᐃᓄᐃᑦ 
ᖃᐅᔨᒪᔭᑐᖃᖏᑕ ᑐᙵᕕᖏᓐᓂᒃ 
ᐱᓗᐊᖅᑐᒥ ᐱᔨᑦᓯᕐᓂᖅ. 

ᐋᔩᖃᑎᒌᖕᓂᖅ, ᐱᓕᕆᖃᑎᒌᖕᓂᖅ, ᐊᒻᒪ 
ᖃᓄᖅᑑᕐᓂᖅ. ᐃᑲᔪᖅᓱᐃᓲᖅ ᑐᕌᒐᒃᓴᖏᓐᓂ 
ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ  
ᐱᖁᔭᕐᒥᒃᓴᙱᒃᑎᒋᐊᕐᓗᒍᓗ 
ᐊᑐᖅᑕᐅᓂᖓ, ᐱᕙᓪᓕᐊᑎᑕᐅᓂᖓ 
ᓴᖅᑭᑎᑕᐅᒃᑲᓐᓂᖁᓪᓗᒍᓗ ᐃᓄᒃᑐᑦ 
ᓄᓇᕗᒻᒥ.

ᑲᑎᙵᙱᓗᐊᓕᕐᓂᖏᓐᓂᒃ ᐃᓄᑐᖃᐃᑦ 
ᒪᒃᑯᒃᑐᐃᓪᓗ ᐊᖅᑯᑎᒋᔭᐅᓪᓗᓂ 
ᑲᑎᑉᐹᓪᓕᕐᓂᕐᒧᑦ ᑕᒪᒃᑯᐊ ᖃᐅᔨᒪᔭᑐᖃᐅᔪᑦ 
ᐃᓕᓐᓂᐊᖅᑎᑦᑎᔾᔪᑕᐅᓪᓗᑎᒃ 
ᓄᑲᖅᖠᕐᓄᑦ, ᐊᑕᐅᑦᑎᒃᑯᑦᑕᐅᖅ 
ᓇᖕᒥᓂᖅ ᐃᓕᖅᑯᓯᑐᖃᒥᓂᒃ 
ᐊᓯᐅᔨᕙᓪᓕᐊᓂᖅ ᐊᒻᒪ ᑭᓇᐅᓂᕐᒥᒃ 
ᐃᓕᓴᖅᓯᓇᓱᖕᓂᕐᒥᒃ ᐱᔾᔪᑎᖃᖅᖢᓂ 
ᓯᕗᓂᒃᓴᐅᓂᐊᖅᑐᒥ ᓯᕗᓕᑦᑕ 
ᐊᖑᓇᓱᒃᐸᒃᑕᖏᑦᐱᔪᓐᓇᕐᓂᖃᕐᓂᕐᒥᒃ 
ᓴᙱᒃᑎᒋᐊᖅᓯᖃᑕᐅᕗᑦ ᓄᑖᓂᒃ 
ᑐᓴᐅᑎᓂᒃ ᐊᑐᖅᖢᑎᒃ ᓇᖕᒥᓂᖅᓱᖅᖢᑎᒃ 

ᐃᓕᖅᑯᓯᑐᖃᕐᒥᓂᒃ ᑕᑯᖅᑯᔾᔨᓯᓐᓈᑦ. 
ᑲᑐᔾᔨᖃᑎᒌᒃᖢᑎᒃ, ᐃᓄᑐᖃᐃᑦ 
ᒪᒃᑯᒃᑐᐃᓪᓗ ᖃᐅᔨᓚᐅᖅᐳᑦ ᖃᓄᖅ 
ᑕᒪᒃᑯᐊ ᖃᕆᓴᐅᔭᕋᓛᖑᓕᖅᑐᑦ 
ᐊᑐᕐᓗᒋᑦ ᐃᓕᖅᑯᓯᑐᖃᕐᒥᒃ 
ᐃᓕᓐᓂᐊᖅᑎᑦᑎᔾᔪᑕᐅᔪᓐᓇᕐᒪᖔᑕ, 
ᓄᑖᖑᓂᖅᐹᖑᔪᖅ ᐱᓕᕆᔾᔪᑎ 
ᓄᑕᐅᙱᑦᑐᒥᒃ ᐃᓕᖅᑯᓯᑐᖃᓕᕆᔾᔪᑎᒋᓪᓗᒍ 
ᓄᓇᓕᖕᓄᑦ ᑕᑯᔭᐅᔪᒃᓴᒥᒃ. ᑐᕌᒐᖃᖅᐳᑦ 
ᐃᓅᔾᔪᓯᑦᑎᓐᓂᒃ ᐃᑭᐊᖅᑭᕕᒃᑯᑦ 
ᐊᑐᕈᓐᓇᕐᓗᑎᒃ, ᐅᓪᓗᒥᓕᓴᑦ ᐃᓄᒃᑎᑐᑦ 
ᐃᑭᐊᖅᑭᕕᒃᑰᕈᑎᑦ ᐋᖅᑭᒋᐊᖅᓯᒪᔪᑦ 
ᐃᓄᖕᓄᑦ ᐃᑲᔫᑕᐅᖁᓪᓗᒍ ᐅᓪᓗᒥ 
ᓄᓇᕐᔪᐊᑦᑎᓐᓂ ᓯᕗᓂᒃᓴᒥᓗ. 

ᐋᖅᑭᒃᓱᖅᑕᐅᓪᓗᓂ ᐊᒻᒪ ᑐᑭᒧᐊᒃᑕᐅᔪᖅ 
ᓴᖅᑲᓕᐊᓯ ᑯᓄᖕᒧᑦ, ᑖᒃᑯᐊ ᐃᑭᐊᖅᑭᕕᒃᑯᑦ 
ᑕᑯᒃᓴᐅᖃᑦᑕᖅᑐᑦ ᐃᑲᕐᕋᕐᒥᒃ ᐊᑕᐅᓯᕐᒥᒃ 
ᑕᑭᑎᒋᔪᐃᑦ ᓄᓇᓕᖕᓂ ᐊᔾᔨᒌᙱᑦᑐᓂ 
ᐊᔾᔨᓕᐅᕆᕙᒃᖢᑎᒃ ᑕᒪᐃᓐᓂ 
ᐊᒡᒍᖅᑐᖅᓯᒪᔪᓂ ᓄᓇᕗᒻᒥ ᑖᒃᑯᐊᓗ 
ᒪᕐᕈᐃᓂᒃ ᐃᓐᓇᑐᖃᖁᑎᖃᖅᖢᑎᒃ 
ᐊᒻᒪ ᒪᕐᕈᐃᓂᒃ ᒪᒃᑯᒃᑐᖁᑎᖃᖅᐸᒃᖢᑎᒃ 
ᐊᖑᓇᓱᒋᐊᖅᖢᑎᒃ, ᐃᑦᑕᕐᓂᓴᓂᒃ 
ᑐᓴᖅᑎᑕᐅᕙᓪᓕᐊᓪᓗᑎᒃ, ᖃᐅᔨᒪᔭᐅᔪᓂᒃ 
ᐊᒻᒪ ᖃᓄᖅ ᐱᖅᑯᓯᖃᖅᐸᖕᒪᖔᑕ 
ᐊᖑᓇᓱᒍᓯᖏᓐᓂᒃ ᑕᐃᑲᓂ ᓄᓇᒥ. 
ᑕᓪᓕᒪᐃᑦ ᐃᓄᐃᑦ ᐃᓕᓐᓂᐊᓚᐅᖅᑐᑦ 
ᑕᕐᕆᔭᐅᓯᐅᕐᓂᕐᒥᒃ ᐋᖅᑭᒃᓱᐃᔪᓐᓇᕐᓂᕐᒥᒡᓗ 
ᑕᕐᕆᔮᒃᓴᓂᒃ. 

ᑖᒃᑯᐊ ᐃᓄᐃᑦ ᐃᑭᐊᖅᑭᕕᒃᑯᑦ ᑕᑯᔮᒃᓴᐅᔪᑦ 
ᐅᑯᐊᖑᔪᑦ: 
• ᐊᕐᕙᒐᓱᖕᓂᖅ 
• ᐃᖃᓗᒐᓱᖕᓂᖅ ᒪᑦᑎᑦᑕᐅᑎᓄᑦ/

ᒥᑭᒋᐊᕐᓄᑦ

• ᓇᓐᓂᐊᕐᓂᖅ
• ᓇᑦᑎᐊᕕᓂᕋᓱᖕᓂᖅ
• ᑐᒃᑐᓯᐅᕐᓂᖅ

ᑕᕐᕆᔮᒃᓴᐃᑦ ᑕᕝᕙᖔᖅᑐᑦ 
ᓄᓇᓕᖕᓂ ᑕᓚᕖᓴᖃᐅᑎᒃᑯᑦ 
ᓴᖅᑭᑎᑕᐅᖃᑦᑕᕐᓂᐊᓚᐅᖅᑐᑦ 
ᐃᓄᒃᑎᑑᖅᑐᒥᒃ ᕿᔾᔭᓪᓗᒐᐅᑎᖃᖅᑐᓄᑦ 
ᑕᕐᕆᔭᐅᓯᐅᖅᑕᐅᕌᓂᒃᑳᖓᑕ, 
ᑕᑯᒃᓴᐅᔪᓐᓇᖅᓯᓪᓗᓂ ‘ᖃᓄᖅ 
ᑕᕐᕈᔭᐅᓯᐅᖅᐸᓪᓕᐊᓲᖑᖕᒪᖔᑕ’ 
ᐊᒻᒪᓗᑦᑕᐅᖅ ᑕᑯᔭᐅᖃᑦᑕᕈᓐᓇᕐᒥᔪᖅ 
ᓄᓇᓕᖕᓂ ᖃᕆᓴᐅᔭᖁᑎᖏᑦ 
ᓄᑖᙳᕆᐊᖅᓯᒪᒃᐸᑕ ᑐᓴᐅᑎᖏᑕ 
ᑕᕐᕆᔭᐅᑎᖏᑕᓘᓃᑦ ᐱᔪᓐᓇᕐᓂᖃᖅᐸᑕ 
ᑖᒃᑯᓂᖓ ᐃᑭᐊᖅᑭᕕᒃᑯᑦ 
ᑕᑯᔭᒃᓴᐅᓕᖃᑦᑕᖅᑐᓂᒃ. 

ᑲᐅᒡᔭᒡᔫᑉ ᐅᓂᒃᑳᖓ ᐅᓈᖅ 
ᐃᓕᖅᑯᓯᓕᕆᕝᕕᒃ, ᐃᖃᓗᐃᑦ, 
ᓄᓇᕗᑦ 
ᑖᓐᓇ ᐋᖅᑭᒃᓱᐊᖑᕙᓪᓕᐊᑎᓪᓗᒍ 
ᓂᐱᒃᓴᓕᐅᖅᑐᖃᓚᐅᖅᑐᖅ 
ᓄᑕᖅᑲᓄᑦ ᑐᕌᖓᔪᓂᒃ 8−ᖑᓪᓗᑎᒃ 
ᐃᙱᐅᑏᑦ ᑐᓴᕐᓈᒐᒃᓴᓕᐅᖅᖢᑎᒃ. 
ᐱᕚᓪᓕᕈᑎᑦᑎᐊᕚᓘᓚᐅᖅᑐᖅ ᑖᓐᓇ 
ᓴᖅᑭᑕᐅᑎᓪᓗᒍ ᓲᖃᐃᒻᒪ ᓄᑕᖅᑲᓄᑦ 
ᑐᕌᖓᔪᑦ ᐅᓄᖅᓯᒋᐊᒃᑲᓐᓂᓚᐅᕐᒪᑕ, 
ᐊᑕᐅᑦᑎᒃᑯᓪᓗ ᐅᓂᒃᑳᖅᑐᐊᕈᓯᑐᖃᐃᑦ 
ᐳᐃᒍᖅᑕᐅᔾᔭᐃᖅᖢᑎᒃ ᐃᓄᐃᑦ 
ᐃᓄᑐᖃᖁᑎᖏᓐᓄᑦ. 

ᐃᓄᒃᑎᑐᑦ ᐅᖃᐅᓯᖓᓂᒃ 
ᑐᖅᑯᖅᑐᐃᓂᖅ ᑐᒡᓕᐊ (ᐅᓈᖅ 
ᐃᓕᖅᑯᓯᓕᕆᕝᕕᒃ, ᐃᖃᓗᐃᑦ, 
ᓄᓇᕗᑦ)
ᓯᕗᓪᓕᖅ ᑐᖅᑯᖅᑐᐃᕙᓪᓕᐊᓂᐅᓚᐅᖅᑐᖅ 
ᐃᖏᕐᕋᑦᑎᐊᓚᐅᖅᓯᒪᔪᖅ. ᐅᑭᐅᖑᔪᕐᓕ, 
ᑲᑎᖅᓱᐃᕙᓪᓕᐊᔪᑦ ᐃᓄᒃᑎᑑᖅᑐᓂᒃ 
ᑲᔪᓯᕙᓪᓕᐊᖏᓐᓇᓚᐅᖅᐳᑦ ᐊᒻᒪ ᓄᑖᓂᒃ 
ᐱᕈᖅᑎᑦᑎᓪᓗᑎᒃ ᐃᓕᓐᓂᐊᖅᑎᑦᑎᓂᕐᒧᑦ 
ᖃᐅᔨᕚᓪᓕᕈᑎᒃᓴᓂᒃ. ᐃᑭᐊᖅᑭᕕᖕᒥᒃ 
ᒪᒃᐱᖅᓯᓚᐅᖅᑐᐃᑦ ᖃᕆᓴᐅᔭᓕᕆᔪᑦ 
ᑕᑯᒋᐊᕈᓐᓇᖅᑕᖓᓂᒃ ᐃᓄᒃᑎᑐᑦ 
ᐃᓕᖅᑯᓯᓕᕆᔪᓂᒃ ᐊᒻᒪ ᐃᙱᐅᑎᖃᐅᖅᖢᓂ 
ᑭᒃᑯᑐᐃᓐᓇᕐᓄᑦ ᐊᑐᖅᑕᐅᔪᓐᓇᖅᖢᓂ 
ᐱᔭᕆᐊᑭᑦᑑᓪᓗᓂᓗ. ᐃᑭᐊᖅᑭᕕᒃ 
ᐊᑕᐅᑦᑎᒃᑰᖃᑕᐅᑲᐅᑎᒋᓐᓇᖅᑐᖅ 
ᐅᑭᐅᑐᐃᓐᓇᕐᒥ ᒪᑭᑕᓂᐊᓚᐅᖅᓯᒪᓪᓗᓂ, 
ᐅᑭᐅᓂᒃ ᒪᕐᕈᖕᓂᒃ ᐃᖏᕐᕋᓕᖅᑐᖅ 
ᐊᑕᐅᑦᑎᒃᑰᑲᐅᑎᒋᓐᓇᖅᖢᓂ. 
ᑕᑯᒋᐊᖅᑕᐅᔪᓐᓇᖅᑐᖅ ᐅᑯᐊ ᓇᕿᑦᑕᕐᓗᒋᑦ 
www.inuktitutonline.com. 

ᐃᓄᒃᑎᑐᑦ ᐅᖃᕈᓐᓇᖅᓯᓗᑎᑦ 
ᓂᔾᔭᐅᑎᒃᑰᕐᓗᑎᑦ (ᐅᓈᖅ 
ᐃᓕᖅᑯᓯᓕᕆᕝᕕᒃ, ᐃᖃᓗᐃᑦ, 
ᓄᓇᕗᑦ) 
ᐃᓄᒃᑎᑐ ᐅᖃᕈᓐᓇᖅᓯᓗᑎᑦ 
ᓂᔾᔭᐅᑎᒃᑰᕐᓗᑎᑦ ᐱᓕᕆᐊᖑᓂᖓᒍᑦ 
ᐊᑲᐅᓈᓚᐅᖅᑐᖅ ᐃᓕᓐᓂᐊᕐᓂᕐᒧᑦ 
ᐃᓱᒪᒃᓴᖅᓯᐅᕈᑎᒃᓴᒃᑲᓐᓂᕐᓂᒃ 
ᐃᓕᑦᑎᔾᔪᑎᒃᓴᒃᑲᓐᓂᕐᓂᕐᓗ 
ᐱᔭᕆᐊᖃᕐᓂᖏᓐᓄᑦ.  ᖁᓕᓂᒃ 
ᐃᓕᓐᓂᐊᖅᑎᑦᑎᓂᕐᒧᑦ ᐊᔪᕆᖅᓲᔾᔨᔾᔪᑎᒃᓴᓂᒃ 
ᐋᖅᑭᒃᓯᔪᖃᓚᐅᖅᓯᒪᔪᖅ 

ᓂᔾᔭᐅᑎᓂᖔᖅᑐᓂᒃ. 
ᐃᓕᓐᓂᐊᖅᑎᑦᑎᔾᔪᑎᒃᓴᐃᑦ 
ᐋᖅᑭᒃᓱᖅᓯᒫᓂᓕᖅᑐᑦ ᐊᒻᒪᓗ  
ᑐᓂᐅᖅᑲᖅᑕᐅᔪᓐᓇᖅᓯᓂᐊᓕᖅᖢᑎᒃ 
ᐃᑭᐊᖅᑭᕕᒃᑯᓪᓗ ᐱᔭᒃᓴᐅᓂᐊᓕᖅᑐᑦ ᐊᒻᒪᓗ 
ᐅᖃᓕᒫᒐᓕᐊᖑᓂᐊᕆᓪᓗᓂ. 

ᓄᓇᕗᒻᒥᐅᑦ 
ᑐᓴᕐᓂᖅᑐᓕᐅᖅᑏᑦ (ᑐᐊ 
ᓴᐃᒪᓐᓴᓐ ᐊᒻᒪ ᑲᓕ ᕗᕇᓱ, 
ᐃᖃᓗᐃᑦ, ᓄᓇᕗᑦ) 
ᑐᕌᒐᕆᔭᐅᓗᐊᖅᑐᕐᓕ ᑕᕝᕙᓂ 
ᖃᓄᖅ ᓄᓇᓕᖕᒥᐅᓂᒃ 
ᐱᓕᕆᖃᑎᖃᑲᐅᑎᒋᔪᓐᓇᕐᒪᖔᑕ, 
ᑲᔾᔮᕆᔭᖏᑦ ᐊᓕᐊᓇᐃᒋᔭᙱᓐᓂᒡᓗ 
ᒪᒃᑯᒃᑐᐃᑦ ᐱᕈᖅᑎᑦᑎᖃᑎᒋᓗᒋᑦ 
ᐃᙱᐅᓯᐅᕈᓐᓇᖅᓯᓂᕐᒥᒃ 
ᐊᒻᒪ ᓂᔾᔭᐅᓯᔭᕈᓐᓇᖅᓯᓂᕐᒥᒃ, 
ᐊᑕᐅᑦᑎᒃᑯᑦᑕᐅᖅ ᐊᔪᕈᓐᓃᖅᓴᓚᐅᕆᕗᑦ 
ᓇᖕᒥᓂᖅᓱᕈᓐᓇᖅᓯᓂᕐᒥᒃ ᐊᒻᒪ 
ᐱᓕᕆᔾᔪᑎᓂᒃ ᐊᔪᕈᓐᓃᖅᓴᖅᖢᑎᒃ 
ᓲᕐᓗ ᑎᑕᒃᑎᓄᑦ ᐊᑐᖅᑕᐅᕙᒃᑐᓂᒃ 
ᐱᔭᕆᐅᖅᓴᓪᓗᑎᒃ ᐊᒻᒪᑦᑕᐅᖅ ᐊᓯᖏᑦᑎᒍᑦ 
ᓄᓇᓕᖕᓂ ᐱᓕᕆᑎᑦᑎᖃᑦᑕᕆᓪᓗᑎᒃ.

ᓄᓇᓕᖕᓂ ᐱᓕᕆᑎᑦᑎᒑᖓᒥᒃ 
ᐃᓄᒃᑎᑐᑦ ᐅᖃᐅᓯᖓ 
ᐊᑐᖅᑕᐅᑦᑎᐊᙱᓐᓇᖃᑦᑕᓚᐅᖅᑐᖅ 
ᑕᒪᓐᓇᓗ ᐱᐅᔫᓪᓗᓂ ᐃᓚᐅᖃᑕᐅᔪᓄᑦ, 
ᐃᓗᒃᑯᑦ ᐱᔪᒪᓂᖅᑖᕐᓇᖅᖢᓂ, 
ᖁᕝᕙᕆᐊᕐᓇᖅᖢᓂ, ᐃᒻᒥᓂᒡᓗ 
ᐅᒃᐱᕈᓱᓕᕐᓇᖅᖢᓂ, ᐊᒻᒪᑦᑕᐅᖅ 
ᐃᖅᑲᓇᐃᔮᖃᕈᓐᓇᕐᓂᕐᒧᑦ 
ᐱᓕᒻᒪᒃᓴᓚᐅᕆᓪᓗᑎᒃ, 
ᐃᙱᐅᑎᒥᒃ ᑎᑎᕋᕈᓐᓇᖅᓯᓪᓗᑎᒃ, 

ᑐᓴᐅᑎᓕᕆᔪᓐᓇᖅᓯᓪᓗᑎᒃ 
ᖃᕆᓴᐅᔭᓕᒃᑎᒍᑦ, ᑐᓴᒐᒃᓴᓕᐅᖅᑐᓕᕆᓂᖅ, 
ᐊᒻᒪᓗ ᓴᓇᐅᒐᓕᕆᓂᕐᒧᑦ/
ᑎᑎᖅᑐᒐᓕᕆᓂᕐᒧᑦ. 

ᓄᓇᕗᒻᒥᐅᑦ ᑐᓴᕐᓂᖅᑐᓕᐅᖅᑏᑦ, 
ᐃᖏᕐᕋᑎᑦᑎᓚᐅᖅᑐᐃᓪᓕ ᑐᐊ 
ᓴᐃᒪᓐᓴᓐ ᐃᖃᓗᖕᒥᐅᑕᖅ ᐊᒻᒪᓗ 
ᑲᓕ ᕗᕇᓱ ᓴᓂᑭᓗᐊᕐᒥᐅᑕ, 
ᑕᒪᕐᒥᒃ ᓄᓇᕗᒻᒥᐅᑕᐅᔪᐃᓐᓇᐅᔫᒃ 
ᓂᔾᔭᐅᓯᔭᖅᐸᒃᖢᑎᒃ ᐃᓕᓴᕆᔭᐅᓯᒪᓕᖅᑐᐃᑦ, 
ᐊᐅᓪᓚᖃᑦᑕᓚᐅᖅᑐᑦ ᑲᖏᖅᑐᒑᐱᖕᒧᑦ, 
ᒥᑦᑎᒪᑕᓕᖕᒧᑦ, ᐊᒻᒪ ᕿᑭᖅᑕᕐᔪᐊᕐᒧᑦ. 
ᓴᓂᕋᔭᖕᒧᑦ ᐃᒡᓗᓕᖕᒧᓪᓗ 
ᑎᑭᑦᑐᓐᓇᓚᐅᙱᒻᒪᑕ ᑕᐃᒃᑯᓄᖓᑦᑕᐅᖅ 
ᐸᕐᓇᒃᓯᒪᒐᓗᐊᕆᓪᓗᑎᒃ ᑭᓯᐊᓂᓕ 
ᐊᑕᐅᑦᑎᒃᑰᕈᔾᔨᔪᓄᑦ ᐊᓯᖏᓐᓄᓪᓗ 
ᐊᔪᓕᓚᐅᖅᓯᒪᔪᐃᑦ ᑕᐃᑯᙵᕆᐊᒃᓴᖅ. 

ᑖᒃᑯᐊ ᐃᙱᐅᑎᓂᒃ 
ᑎᑎᕋᕈᓐᓇᖅᓯᔭᕆᐅᕐᓂᕐᒧᑦ 
ᐱᓕᒻᒪᒃᓴᕐᓂᐅᓚᐅᖅᑐᑦ ᐊᒻᒪ 
ᓂᕆᖃᑎᒌᖕᓂᐅᖃᑦᑕᓚᐅᖅᑐᑦ 
ᐅᐸᒃᑕᐅᖃᑦᑕᓚᐅᖅᓯᒪᔪᑦ 196−ᓄᑦ, 950 
ᐃᓄᐃᑦ ᖁᙱᐊᕆᐊᖅᖢᑎᒃ ᑎᑕᒃᑐᓂᒃ, 
280 ᑕᕐᕆᔭᖅᑎᑦᑎᑎᓪᓗᒋᑦ ᐃᓚᐅᔪᑦ 
ᐊᒻᒪᓗ 1250 ᐱᐊᓂᒃᐸᓪᓕᐊᓕᖅᑎᓪᓗᒋᑦ 
ᖁᙱᐊᕆᐊᖅᑐᕕᓂᐅᔪᑦ 
ᓂᔾᔭᐅᓯᔭᖅᑐᓂᒃ. 80%−ᒋᓪᓗᐊᖅᑕᖏᑦ 
ᐃᓚᐅᖃᑕᐅᔪᑦ ᐊᑯᓐᓂᐊᓂ 10 ᐊᒻᒪ 20 
ᐅᑭᐅᖃᖃᑦᑕᓚᐅᖅᑐᑦ. 

ᐃᙱᐅᑎᓕᐅᖃᑦᑕᓚᐅᖅᑐᑦ ᑕᓪᓕᒪᐃᑦ 
ᐊᒻᒪ ᖁᓖᑦ ᐊᑯᓐᓂᐊᓂ ᐃᓄᒃᑎᑑᖓᔪᓂᒃ 
ᐊᑐᓂ ᐱᓕᒻᒪᒃᓴᐃᕝᕕᒋᔭᖏᓐᓂᒃ, 
ᐊᑕᐅᓯᖅ ᐃᓛᓐᓂ ᒪᕐᕈᖕᓂᒃ ᖃᓪᓗᓈᑎᑐᑦ 
ᐃᙱᐅᓯᐅᖅᖢᑎᒃ, ᐊᒻᒪᓗ ᐃᒻᒪᖄ 20−

ᓂᒃ 50−ᓄᑦ ᑎᑭᖦᖢᒍ ᐃᙱᖃᑦᑕᖅᖢᑎᒃ 
ᑎᑕᖃᑦᑕᓚᐅᖅᖢᑎᒡᓗ ᐱᐊᓂᒍᑎᖃᓕᕌᖓᒥᒃ 
ᐊᑐᓂ ᓄᓇᓕᖕᓃᖦᖢᑎᒃ. 

ᐅᔾᔨᕈᓱᑦᑎᐊᕋᓱᐃᓐᓇᓚᐅᖅᑐᑦ 
ᐃᙱᐅᑎᓕᐊᕆᔭᖏᑦ, ᑲᑐᑎᓪᓗᓂᔾᔪᒃ 
ᑎᑎᕋᓚᐅᖅᓯᒪᔭᑎᒃ ᐱᓕᒻᒪᒃᓴᕐᓂᖃᖅᑎᓪᓗᒋᑦ, 
ᑎᑎᕋᖅᓯᒪᓚᐅᖅᑐᑦ ᓄᓇᖓᑦᑕ 
ᓇᔪᖅᑕᖓᑕ ᐅᖃᐅᓯᖓᓂᒃ ᐊᑐᖅᖢᑎᒃ. 
ᑕᐃᒪᐃᓕᐅᓕᕌᖓᒥᒃ ᐅᖃᐅᓯᓕᕆᓂᕐᒥᒃ 
ᐱᔾᔪᑎᖃᓕᖃᑦᑕᓚᐅᕐᒪᑕ ᑖᒃᑯᐊ 
ᐃᓚᐅᖃᑕᐅᔪᑦ ᐅᖃᐅᓯᓕᕆᓕᖅᐸᒃᖢᑎᒃ, 
ᑕᐃᒪᐃᓕᐅᓯᓐᓇᖅᖢᑎᒃ 
ᐃᓕᓐᓂᐊᖃᑦᑕᓚᐅᖅᑐᑦ ᐅᖃᐅᓯᓕᕆᓂᕐᒥᒃ. 
ᑕᒪᐃᓐᓂᓕᒫᖅ ᖃᕆᓴᐅᔭᓕᕆᔾᔪᑏᑦ ᐊᒻᒪ 
ᐱᓕᒻᒪᒃᓴᕈᑕᐅᓚᐅᖅᑐᑦ ᐊᑐᐃᓐᓇᐅᓚᐅᖅᑐᑦ 
ᐃᓄᒃᑎᑐᑦ ᐊᒻᒪ ᖃᓪᓗᓈᑎᑐᑦ. 

ᐃᓐᓇᐃᑦ ᓂᐱᖏᑦ: ᐃᓄᒃᑐᑦ 
ᑲᑎᒪᖃᑎᖃᓕᕐᓂᖅ ᓂᐱᓄᑦ 
ᐃᓐᓇᐃᑦ ᓂᐱᖏᓐᓄᑦ 
(ᐃᖓᓚᖓᐃᑦᑐᒃᑰᕐᕕᓕᕆᔩᑦ, 
ᐃᖃᓗᐃᑦ, ᓄᓇᕗᑦ)
ᐃᙵᓚᖓᐃᑦᑐᒃᑰᕐᕕᓕᕆᔩᑦ 
ᐱᒋᐊᖅᑎᑦᑎᓚᐅᕐᒪᑕ ᐱᕕᖃᕐᓇᖅᑐᒥᒃ 
ᐃᓄᖕᓄᑦ ᐃᓕᓴᕆᔭᐅᔾᔪᑎᑖᕋᓱᒃᑐᓄᑦ 
ᓯᓚᑦᑐᖅᓴᕐᕕᖕᒥᑦ ᐃᓕᓐᓂᐊᕈᓐᓇᖅᓯᓪᓗᑎᒃ 
ᐃᓄᑐᖃᐃᑦ ᓂᐱᙱᓐᓂᒃ ᓈᓚᒃᐸᒃᖢᑎᒃ 
ᓂᐱᓕᐊᖑᓯᒪᔪᕕᓂᕐᓂᒃ ᓰᐲᓰᒃᑯᓐᓄᑦ 
ᑐᖅᑯᖅᑕᐅᓯᒪᔪᓂᒃ. ᐱᓇᔫᑎᖃᓚᐅᖅᑐᓪᓕ 
ᐃᓄᐃᑦ ᖃᐅᔨᒪᓂᑐᖃᙱᓐᓂᒃ 
ᓇᓗᓇᐃᔭᐃᔪᒪᓪᓗᑎᒃ ᑖᒃᑯᓇᖓᑦ 
ᐊᒥᐊᒃᑰᔪᓂᒃ ᖃᐅᔨᒪᓂᖃᖅᑐᓂᒃ ᐃᓄᐃᑦ 
ᐃᓕᖅᑯᓯᑐᖃᙱᓐᓂᒃ ᐱᖅᑯᓯᖏᓐᓂᒡᓘᓃᑦ 
ᒪᑭᑦᑎᒃᑲᓐᓂᕋᓱᐊᕈᑎᒋᓪᓗᒍ ᐊᒻᒪ 

ᐃᓕᓐᓂᐊᖅᑎᑦᑎᔾᔪᑎᐅᖃᑦᑕᕐᓂᐊᕐᒪᑕ. 

ᑕᒪᓐᓇ ᑐᐊᕕᕐᓇᒐᓚᒃᑑᓪᓗᓂ 
ᐱᓕᕆᐊᖑᕙᓪᓕᐊᔪᖅ 
ᐳᐃᒍᔾᔭᐃᕈᑎᒋᔭᕆᐊᖃᕐᓂᖓᓄᑦ ᐃᓄᒃᑎᑐᑦ 
ᐅᖃᐅᓯᖅᑕᖏᓐᓂᒃ ᐊᓯᐅᓚᐅᙱᓐᓂᖏᓐᓂ, 
ᓲᖃᐃᒻᒪ ᐃᓄᑐᖃᐃᑦ ᐅᓄᖅᑑᓂᖅᓴᐅᔪᑦ 
ᐊᐅᓪᓚᑲᑕᒍᓐᓇᙱᒻᒪᑕ. ᐱᓕᕆᐊᖑᑎᓪᓗᒍ 
ᓱᓕ ᑕᐃᒪ ᓂᐱᑐᖃᐃᑦ ᕿᓪᓕᖅᑐᓄᑦ 
ᖃᕆᓴᐅᔭᓄᐊᕈᓐᓇᖅᓯᑎᑕᐅᓚᐅᖅᖢᑎᒃ 
ᐊᒻᒪ ᑭᓇᐅᖕᒪᖔᖅ ᑭᓱᒥᒃ ᐅᖃᐅᓯᖃᕐᒪᖔᖅ 
ᓇᓗᓇᐃᔭᖅᑕᐅᓪᓗᑎᒃ ᓂᐱᑐᖃᐃᑦ 200−
ᖑᓪᓗᐊᖅᑐᑦ ᐊᐱᖅᓱᒐᐅᓪᓗᑎᒃ ᑭᐅᒪᔪᑦ 
ᐃᓗᓕᖃᐅᖅᑐᐊᓘᖕᒪᑕ ᐅᖃᐅᓯᕐᓂᒃ 
ᐃᓕᓐᓂᐊᕈᑎᒃᓴᓂᒃ ᑕᐃᒪᐃᓐᓂᖓᓄᑦ 
ᓯᕗᓪᓕᐅᑎᔭᕆᐊᖃᖅᑎᑕᐅᔪᑦ. 

ᐃᓄᙳᐃᓂᖅ ᐊᒻᒪ ᐅᖃᐅᓯᕐᒧᑦ 
ᐃᕙᕝᕕᒃ (ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᖏᑦ, ᐃᖃᓗᒃᑑᑦᑎᐊᖅ, 
ᓄᓇᕗᑦ) 
ᓄᑕᖅᑲᓂᒃ ᐱᕈᖅᓴᐃᓂᕐᒧᑦ 
ᐃᓕᓐᓂᐊᒐᐅᔪᖅ ᐱᕈᖅᑎᑕᐅᓂᑰᔪᖅ 
ᐃᓄᑐᖃᕐᓄᑦ ᓄᓇᕗᒻᒥᐅᑕᓄᑦ ᐊᒻᒪ 
ᐃᓚᒋᔭᐅᓚᐅᕐᒥᔪᑦ ᖃᐅᔨᒋᐊᖅᑏᑦ 
ᐋᓐᓂᐊᖅᑐᓕᕆᓂᕐᒧᑦ ᐱᓕᕆᔨᖏᑦ. 
ᐱᕚᓪᓕᕈᑎᑦᑎᐊᕚᓘᔪᖅ ᕿᑐᕐᖏᐅᓕᓵᖅᑐᓄᑦ 
ᐱᔪᓐᓇᕐᓂᖅᑖᖅᑎᑦᑎᕙᖕᓂᖓᓄᑦ, 
ᐊᑐᖅᑕᐅᖃᑦᑕᖅᓯᒪᓕᖅᑐᖅ ᖃᔅᓰᖅᖢᓂ 
ᖃᐅᔨᓴᐅᑕᐅᓪᓗᓂ ᑕᒪᐃᓐᓂ ᐊᒡᒍᖅᑐᖅᓯᒪᔪᓂ 
ᓄᓇᕗᒻᒥ. 

ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᖏᑕ ᐃᓄᓕᕆᓂᕐᒧᑦ 
ᐃᓕᖅᑯᓯᓕᕆᓂᕐᒧᓪᓗ ᐱᓕᕆᕝᕕᖓ 

ᑮᓇᐅᔭᖅᑖᕈᓐᓇᖅᓯᓚᐅᖅᓯᒪᖕᒪᑕ 
ᐃᓕᓴᐃᔨᓄᑦ ᐱᓕᒻᒪᒃᓴᕈᑕᐅᓪᓗᓂ 
ᐃᓕᓴᐃᔪᓐᓇᕐᓂᐊᖁᓪᓗᒋᑦ ᐃᓄᙳᐃᓂᕐᒥᒃ 
ᓄᑕᕋᓛᖃᓕᖅᑐᓄᑦ. ᓄᓇᓕᖕᓂ 
ᑐᓴᐅᒪᑎᑦᑎᔨᐅᔪᑦ ᐃᖅᑲᓇᐃᔭᖅᑐᐃᑦ, 
ᐃᓄᑐᖃᕐᒥᒃ, ᒪᒃᑯᒃᑐᒥᒃ, ᐊᕐᓇᐃᑦ ᐊᖑᑏᓪᓗ 
ᑲᑎᙵᕙᒃᑐᓂ ᐊᒻᒪ ᐃᓚᐅᖃᑕᐅᓪᓗᑎᒃ 
ᓄᓇᓕᖃᑦᑎᐊᖅᑐᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᑦ ᑭᓱᓂᒃ ᖃᐅᔨᒪᔭᒥᓂᒃ 
ᑕᑯᖅᑯᔾᔨᖃᑦᑕᐅᑎᓂᕐᒧᑦ ᐊᒻᒪ 
ᑭᒃᑯᑦ ᐃᓚᐅᖃᑕᐅᔪᒪᓇᔭᕐᒪᖔᑕ 
ᑐᓴᕋᓱᒃᖢᑎᒃ ᐊᑎᓕᐅᖃᑕᐅᖁᔨᓪᓗᑎᒡᓗ. 
ᐱᓕᒻᒪᒃᓴᖃᑕᐅᔪᑦ ᐊᖏᕈᑎᒋᔭᒥᓂᒃ 
ᐊᑎᓕᐅᕆᐊᖃᓚᐅᖅᑐᑦ ᐊᖏᕐᕋᒥᓄᑦ 
ᐅᑎᕈᑎᒃ ᐃᓕᓐᓂᐊᖅᑎᑦᑎᓛᕐᓂᕐᒥᓂᒃ 
ᑕᒪᑐᒥᖓ ᐱᓕᒻᒪᒃᓴᐅᑎᖄᓂᕐᓂᕐᒥᓄᑦ ᐊᓯᒧᑦ 
ᐃᓕᓐᓂᐊᖅᑎᑦᑎᔾᔪᑎᒋᓗᓂᒋᑦ. 

ᐱᓕᒻᒪᒃᓴᕐᓂᕐᒧᑦ ᐱᓕᕆᐊᖑᓚᐅᖅᑐᖅ ᒫᔨ 
6-ᒥ 10−ᒧᑦ, 2017−ᒥ ᐃᖃᓗᒃᑑᑦᑎᐊᕐᒥ 
ᐃᓚᐅᔪᑦ ᐊᕙᑎᐅᓚᐅᖅᖢᑎᒃ. 
ᐱᓕᒻᒪᒃᓴᐃᔪᓐᓇᖅᓯᓂᕐᒧᑦ 
ᐃᓕᓴᕆᔭᐅᔾᔪᑎᑖᓚᐅᖅᑐᐃᑦ 
ᐃᓄᙳᐃᓂᕐᒥᒃ ᐃᓕᓴᐃᔨᐅᓂᕐᒧᑦ 
ᑕᐃᒪᓗ ᐊᖏᕐᕋᕈᑎᒃ ᓄᓇᒥᖕᓄᑦ 
ᐃᓕᓐᓂᐊᖅᑎᑦᑎᓛᖅᑐᒃᓴᐅᑕᐅᕗᑦ. 

ᑰᒑᕐᔪᖕᒥᓕ, ᑕᒪᓐᓇ ᐃᖏᕐᕋᓚᐅᖅᓯᒪᔪᖅ 
ᒫᔨ 21-ᒥ 27−ᒧᑦ, 2017−ᒥ 
ᐃᓚᐅᖃᑕᐅᓪᓗᑎᒃ ᒪᒃᑯᒃᑐᐃᑦ 
ᕿᑐᕐᖓᖃᓕᓵᕐᓂᑯᐃᑦ 8−ᖑᓪᓗᑎᒃ ᐊᒻᒪ 
ᕿᑐᕐᖓᖃᖅᑐᑐᖃᐃᑦ ᑐᓴᕈᒪᓂᕐᒥᓄᑦ 
ᖃᓄᐃᓕᐅᖅᑐᓂᒃ ᑕᑯᔭᖅᑐᖃᑦᑕᓚᐅᕐᒥᔪᑦ 
ᓄᓇᓕᖕᒥᐅᑕᑐᐃᓐᓇᐃᑦ. ᑕᓗᕐᔪᐊᓂ 
ᐃᖏᕐᕋᑎᑕᐅᓚᐅᖅᓯᒪᓪᓗᓂᓕ ᒫᔨ 26-ᒥ 

31−ᒧᑦ, 2017−ᒥ ᐱᖓᓱᑦ ᐃᓕᓴᐃᔨᐅᓪᓗᑎᒃ 
ᐊᒻᒪ 8 ᐃᓄᑐᖃᐃᑦ ᐃᑲᔪᖅᐸᒃᖢᑎᒃ ᖃᓄᖅ 
ᐱᕙᓪᓕᐊᔭᕆᐊᖃᕐᒪᖔᖏᓐᓂᒃ ᐊᒻᒪᑦᑕᐅᖅ 
ᐅᓂᒃᑳᖅᑐᐊᖃᑦᑕᓚᐅᕐᒥᔪᐃᑦ ᐅᓐᓄᑯᑦ. 

ᖁᕐᓗᖅᑐᖅ, ᐃᖃᓗᒃᑑᑦᑎᐊᖅ, ᐊᒻᒪ 
ᐅᖅᓱᖅᑑᖅ ᐃᖏᕐᕋᑎᑦᑎᔪᓐᓇᓚᐅᙱᒻᒪᑕᓕ 
ᐱᓕᒻᒪᒃᓴᐃᓂᕐᒥᒃ ᑕᒪᑐᒥᖓ 
ᓂᕆᐅᓇᙱᑦᑐᓄᑦ 
ᐊᔪᕐᓇᖅᑐᖅᓯᐅᕈᑎᖃᓕᓚᐅᖅᓯᒪᖕᒪᑦ 
ᑭᖑᕙᕆᐊᖅᓯᔭᕆᐊᖃᓕᕆᓪᓗᑎᒡᓗ ᑕᐃᒫᒃ 
ᑕᐃᒪ ᑕᓗᕐᔪᐊᓂ ᐱᓕᒻᒪᒃᓴᕈᑕᐅᓂᐊᖅᑐᖅ 
ᐱᕕᖃᖅᑎᑕᐅᓂᖅᓴᐅᓂᐊᓕᓚᐅᖅᓯᒪᓪᓗᓂ.

ᐊᕕᒃᑐᖅᓯᒪᔪᓂ  ᑎᒥᐅᔪᑦ
ᒪᓕᒐᓕᕆᔨᒃᑯᑦ
ᒪᓕᒐᓕᕆᔨᒃᑯᓐᓄᑦ ᑐᑭᓕᐅᕆᔨᒃᑯᑦ ᑐᓵᔩᓪᓗ 
(ᐃᖅᑲᖅᑐᐃᕕᓕᕆᔨᒃᑯᓐᓂ ᐊᒻᒪ ᒪᓕᒐᓕᕆᔨᒃᑯᓐᓂ)
ᒪᓕᒋᐊᓕᑦ ᑐᓵᔨᓄᑦ ᐱᔨᑦᑎᕋᐅᑎᑦ ᐱᔭᕆᐊᖃᓪᓚᕆᒃᑐᖅ ᐃᓚᒋᔭᐅᓪᓗᓂ 
ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᑦ ᐱᔨᑦᑎᕋᐅᑎᖏᓐᓄᑦ. ᖃᐅᑕᒫᑦ 
ᑐᓵᔨᖃᕆᐊᖃᓲᖑᖕᒪᑕ.

ᑮᓇᐅᔭᐃᑦ ᐃᓚᐃᓐᓇᖏᑦ ᐊᑐᖅᑕᐅᓚᐅᖅᐳᑦ ᐋᖅᑭᒋᐊᕈᑕᐅᓪᓗᑎᒃ 
ᐱᖓᓱᑦ ᐃᓄᒃᑎᑐᑦ ᒪᓕᒐᓕᕆᓂᕐᒧᑦ ᑐᑭᓕᐅᕆᔨᑦ ᑮᓇᐅᔭᓕᐊᖏᓐᓄᑦ 
ᑕᒪᑐᒪᓂ ᑮᓇᐅᔭᓕᕆᓐᓇᒥ ᐊᕐᕌᒍᒥ, ᐊᒻᒪᓗᑦᑕᐅᖅ ᑳᓐᑐᓛᒃᑕᐅᓯᒪᔪᑦ 
ᑐᓵᔨᑦ ᐱᔨᑦᑎᕋᐅᑎᖏᓐᓄᑦ. ᑕᒪᕐᒥᑦᑎᐊ ᒪᓕᒐᐃᑦ ᓴᖅᑭᑎᑕᐅᔪᑦ 
ᒪᓕᒐᓕᐅᕐᕕᖕᒥ ᑎᑎᕋᖅᑕᐅᓯᒪᕗᑦ ᖃᓪᓗᓈᑎᑐᑦ, ᐅᐃᕖᑐᑦ, ᐃᓄᒃᑎᑐᓪᓗ 
ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᖏᑦ ᒪᓕᒃᖢᒋᑦ.

ᑲᑎᖅᓱᖅᓯᒪᔪᑦ ᐊᓯᔾᔨᖅᑕᐅᔪᑦ ᐱᖁᔭᕐᓄᑦ ᒪᓕᒋᐊᓕᖕᓄᓪᓗ 
ᑎᑎᖅᑲᙳᖅᑎᑕᐅᖃᑦᑕᕐᒥᔪᑦ ᖃᓪᓗᓈᑎᑐᑦ, ᐅᐃᕖᑐᑦ ᐊᒻᒪ ᐃᓄᒃᑎᑐᑦ. 
ᒪᓕᒐᒃᓴᓕᕆᔨᒃᑯᑦ ᐃᑭᐊᖅᑭᕕᖓᑦ ᑎᑎᕋᖅᓯᒪᓕᖅᑎᑦᑎᖃᑦᑕᖅᐳᑦ 
ᑕᒪᐃᓐᓂᒃ ᒪᓕᒐᒃᓴᓕᐊᓂᑦ ᐃᓄᒃᑎᑑᖓᓪᓗᑎᒃ.

ᐅᖃᐅᓯᕐᓄᑦ ᐱᔨᑦᑎᕋᐅᑎᑦ 
ᑭᒃᑯᓕᒫᓄᑦ

2016-17−ᒥ 421-ᓂᒃ 
ᒪᒃᐱᖅᑐᒐᖅᑕᖃᓚᐅᖅᐳᖅ ᒪᓕᒐᓕᐊᖑᔪᒪᔪᓂᒃ 
ᓇᓗᓇᐃᖅᑕᐅᓚᐅᖅᑐᓂᒃ ᒪᓕᒐᓕᐅᕐᕕᖕᒥ 
ᐃᓄᒃᑎᑐᑦ ᐊᒻᒪ ᒪᕐᕉᓪᓗᑎᒃ ᑲᑎᖅᓱᖅᓯᒪᔪᑦ 
ᐱᑕᖃᖅᐸᒌᖅᑐᑦ ᒪᓕᒐᓕᐊᖑᔪᒪᔪᑦ 
ᑐᑭᓕᐅᖅᑕᐅᓗᑎᒃ ᐃᓄᒃᑎᑐᑦ. ᑮᓇᐅᔭᑦ 
ᐊᑐᖅᑕᐅᓚᐅᕆᕗᑦ ᐊᑭᓕᖅᓱᐃᔾᔪᑕᐅᖁᓪᓗᒋᑦ 
ᐊᒻᒪᓗ ᐃᑲᔫᓯᐊᕈᑎᖏᓐᓅᖓᔪᓄᑦ 
ᐃᖅᑲᖅᑐᐃᕕᖕᒥ ᑐᓵᔨᐅᕙᒃᑐᑦ ᐊᒻᒪᓗ 
ᑐᓵᔨᐅᑎᑕᐅᑲᐃᓐᓇᖃᑦᑕᖅᑐᑦ. 

ᐊᐃᑦᑖᖑᒐᓗᐊᖅ, ᑐᑭᓯᒋᐊᒐᒃᓴᒃᑲᓐᓃᑦ 
ᑖᒃᑯᓄᖓ ᐅᓂᒃᑲᐅᓯᕐᓄᑦ 
ᐊᑐᐃᓐᓇᐅᙱᑲᓚᐅᕐᒪᑕ 
ᐱᔪᓐᓇᕐᓂᖃᙱᓐᓂᖏᓐᓄᑦ ᒫᓐᓇ 
ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᑦ 
ᑐᑭᓯᒋᐊᕈᑎᖏᑦ (ᐃᖅᑲᖅᑐᐃᕕᓕᕆᔨᒃᑯᓐᓂ 
ᖃᐅᔨᒋᐊᕈᑎᒃᓴᑦ ᖃᕆᑕᐅᔭᒃᑯᑦ ᑎᑎᕋᖅᓯᒪᔪᑦ) 
ᖃᐅᔨᒋᐊᕈᑎᒃᓴᐅᓗᑎᒃ ᐃᖅᑲᖅᑐᐃᕕᖕᒥ 
ᖃᕆᑕᐅᔭᒃᑯᑦ ᑐᖅᑯᖅᑕᐅᓯᒪᔪᑦ ᑐᙵᕕᒋᓗᒋᑦ 
ᐅᖃᐅᓯᖅᑕᕆᔭᐅᔪᑦ ᐃᖅᑲᖅᑐᐃᕕᒃᑯᑦ 
ᐱᓕᕆᐊᖑᔪᓂᒃ.

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑎᒥᖓᑦ (QEC)
ᐱᐅᓯᕚᓪᓕᖅᑎᑦᑎᓂᖅ 
ᐱᔨᑦᓯᖅᑕᐅᔪᓂᒃ 
ᑐᓴᐅᒪᑎᑦᑎᓂᕐᒥᓪᓗ ᐃᓄᒃᑎᑐᑦ 
ᐅᖃᐅᓯᖅᑕᒃᑯᑦ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᑦ 
ᑖᑯᓐᓇᖅᑐᑦ ᐊᑐᓐᓇᐅᑎᑦᑎᓗᑎᑦ 
ᓄᓇᓕᖕᓄᑦ ᓄᓇᕗᒻᒥ ᐊᑦᑕᓇᙱᑦᑐᓂᑦ, 
ᑕᑎᒋᔭᐅᔪᓐᓇᑦᑎᐊᖅᑐᓂᑦ, ᐅᑎᖅᑕᖅᑐᓂᑦ 
ᒪᑭᒪᔾᔪᑎᒃᓴᒃᑯᑦ ᐆᒻᒪᖅᑯᑎᓕᕆᓂᒃᑯᑦ 

ᐱᔨᑦᑎᕋᕐᓂᑯᓪᓗ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᐱᓕᕆᓚᐅᖅᓯᒪᕗᑦ ᐅᑯᓂᖓ 
ᐱᓕᕆᐊᖑᕙᓪᓕᐊᔪᒪᔪᓂᒃ 2016-17−ᒥ: 
• ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐃᓄᒃᑎᑑᖅᓯᒪᔪᑦ ᐱᓕᕆᐊᒧᑦ 
ᓇᓕᖅᑲᑦ: ᐋᖅᑭᒃᓯᒪᓂᕆᔭᖏᑦ 
ᑎᑎᕋᖅᓯᒪᓂᕆᔭᖏᓪᓗ 

• ᐃᓄᒃᑎᑑᖅᓯᒪᓗᑎᒃ ᐹᒥᐅᑕᑦ ᓂᕕᙵᑖᑦ 
ᐊᑭᓕᖅᓱᐃᔨᓄᑦ ᖃᐅᔨᒃᑲᐃᔾᔪᑎᑦ: 
ᐋᖅᑭᒃᓯᒪᓂᕆᔭᖓ, ᑎᑎᕋᖅᓯᒪᓂᕆᔭᖓ 
ᐊᒻᒪ ᐊᐅᓪᓚᖅᑎᑦᑎᓂᕐᒧᑦ  

• ᐃᓄᒃᑎᑐᑦ ᑐᑭᓕᐅᖅᓯᒪᔪᑦ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔮᓄᑦ 
ᒪᓂᓴᐅᑎᑦ 

• ᑎᑎᕋᖅᓯᒪᔪᑦ ᑐᑭᓕᐅᖅᑕᐅᒋᐊᓕᑦ 
ᐊᒥᐊᓕᒐᕐᒥᐅᑦ ᐅᐊᖕᓇᖓᑕ 
ᐃᖅᑲᓇᐃᔭᕐᕕᖕᒥ ᐊᑦᑕᕐᓇᖅᑕᐃᓕᒪᓂᕐᒧᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᓪᓗ 
ᐱᓇᓱᐊᕈᓯᖅ ᐅᖃᓪᓚᒋᐊᖅᑐᖅᖢᑎᒃ 
ᐳᓚᕋᖅᑐᓄᑦ

• ᐊᑭᓕᖅᓱᐃᔨᓄᑦ ᓄᓇᓯᐅᑎᖏᓐᓄᑦ 
ᓄᖅᑲᖔᕐᕖᑦ ᑐᑭᓕᐅᖅᓯᒪᓗᑎᒃ ᐊᒻᒪ 
ᓇᖕᒥᓂᖁᑎᒋᔭᐅᔪᒧᑦ ᓇᓕᖅᑲᖓ 
ᓴᖅᑭᔮᕐᓗᓂ 

• ᐋᖅᑭᒃᓯᒪᓂᕆᔭᖓ ᐊᕐᕌᒍᓕᒫᖅᓯᐅᑦ 
ᐅᓂᒃᑳᖅ

• ᐊᑐᓕᖅᑎᑕᐅᓂᖏᑦ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᖃᕆᑕᐅᔭᒃᑯᑦ 
ᐊᑎᖏᑦ/ᑭᓱᓕᕆᔨᐅᖕᒪᖔᑕᓗ 
ᓇᓕᖅᑲᖏᑦ ᑕᒪᐃᓐᓂᒃ 
ᐃᓕᑕᕆᔭᐅᓯᒪᔪᒃᑯᑦ ᐅᖃᐅᓯᖅᑕᒃᑯᑦ 

• ᐱᕙᓪᓕᐊᑎᑦᑎᓗᑎᒃ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ 
ᑐᓴᐅᒪᖃᑦᑕᐅᑎᓂᕐᒧᑦ ᐸᕐᓇᐅᑎᒥᒃ 



41

• ᐊᑭᓕᖅᓱᐃᔨᓄᑦ ᐊᑭᓕᖅᑕᐅᔪᒃᓴᑦ 
ᐅᓂᒃᑳᖏᑦ ᑎᓴᒪᓂᒃ ᐅᖃᐅᓯᖅᑕᒃᑯᑦ 
ᓄᑖᕐᒥ ᐃᑭᐊᖅᑭᕕᖕᒥ 

• ᖃᕆᑕᐅᔭᒃᑯᑦ ᐊᔾᔨᓕᐅᖅᓯᒪᔪᑦ 
ᐃᑭᐊᖅᑭᕕᖕᒥ ᐃᓗᓕᖅᑕᖏᑦ 

• ᓴᓇᕝᕕᖕᒥᑦ ᐊᑦᑕᕐᓇᕐᓂᖓᓂᒃ 
ᓇᓗᓇᐃᒃᑯᑕᑦ 

• ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᐊᑦ 
ᓈᓚᐅᑎᒃᑯᑦ ᑐᙵᓱᒃᑎᑦᑎᔾᔪᑏᓪᓗ 
ᐅᖃᐅᓯᐅᓗᑎᒃ ᑕᒪᐃᓐᓂᒃ 
ᐅᖃᐅᓯᖅᑕᒃᑯᑦ

• ᓇᓗᓇᐃᔭᐅᑎᑦ ᐃᓄᒃᑎᑐᑦ 
ᐅᖃᐅᓯᓕᖕᓄᑦ ᐱᓕᒻᒪᒃᓴᐅᑎᒃᓴᑦ 
ᐃᖅᑲᓇᐃᔭᖅᑎᓄᑦ 

• ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᐊᕐᕌᒍᓕᒫᖅᓯᐅᑦ ᐅᓂᒃᑳᖅ: 
ᑐᑭᓕᐅᖅᓯᒪᔪᑦ ᐊᒻᒪ ᐋᖅᑭᒃᓯᒪᓂᕆᔭᖓ 
(ᐃᓄᒃᑎᑐᑦ) 

• EnergyWise ᐱᓕᕆᐊᕐᒧᑦ ᐱᓕᕆᔾᔪᑏᑦ 
ᐅᖃᐅᓯᐅᓗᑎᒃ ᑕᒪᐃᓐᓂᒃ 
ᐅᖃᐅᓯᖅᑕᒃᑯᑦ

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ
ᐱᐅᓯᒋᐊᖅᓯᒪᔪᖅ ᐃᓯᕈᓐᓇᕐᓂᖅ 
ᒐᕙᒪᒃᑯᑦ ᐃᖅᑲᓇᐃᔭᕐᕕᖏᑦᑕ 
ᐱᔨᑦᑎᕋᐅᑎᖏᓐᓄᑦ 
ᐃᓄᒃᑎᑑᖅᓯᒪᓗᑎᒃ
ᐱᓕᕆᐊᖅ ᑐᕌᒐᖃᖅᐳᖅ 
ᐱᐅᓯᒋᐊᖅᑕᐅᖁᓪᓗᒍ ᐃᓯᕈᓐᓇᕐᓂᖅ 
ᐊᖏᕐᕋᕆᔭᐅᔪᓄᑦ ᐊᒻᒪ ᐃᒡᓗᓕᕆᔨᒃᑯᑦ 
ᐱᔨᑦᑎᕋᐅᑎᖏᓐᓄᑦ ᖃᐅᔨᒪᓗᒋᑦ 
ᑎᑎᕋᖅᑎᑦ ᐊᒻᒪ ᐊᑭᓕᖅᓱᐃᔨᓄᑦ 
ᐱᔨᑦᑎᕋᐅᑎᑦ ᐊᑐᐃᓐᓇᐅᕙᒡᓗᑎᒃ ᐃᓄᒃᑎᑐᑦ, 
ᖃᐅᔨᒃᑲᐃᔾᔪᑏᓪᓗ, ᐅᔾᔨᖅᓱᖁᔨᔾᔪᑏᓪᓗ ᐊᒻᒪ 
ᓇᓗᓇᐃᔭᐅᑎᑦ ᐊᑐᐃᓐᓇᕈᖅᑎᑕᐅᔪᑦ ᐃᒡᓗᒧᑦ 
ᐊᑭᓕᖅᓱᐃᔨᓄᑦ.  ᑮᓇᐅᔭᑦ ᐊᑐᖅᑕᐅᓲᖑᖕᒥᔪᑦ 
ᐃᑲᔪᖅᑐᐃᔾᔪᑕᐅᓪᓗᑎᒃ ᐱᓕᒻᒪᒃᓴᖅᑐᓄᑦ, 
ᐃᓕᓐᓂᐊᖅᓯᓐᓈᑦ ᑲᑎᒪᔪᓄᑦ ᐊᒻᒪ 
ᑐᑭᓕᐅᕆᓂᕐᒧᑦ ᐱᐅᓯᒋᐊᖅᓯᒪᔪᓂᒃ ᐃᓄᒃᑎᑐᑦ 
ᐅᖃᐅᓯᕐᒥᒃ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓄᑦ. 

ᐃᓚᓕᐅᑎᓗᒋᑦ ᖁᓛᓃᑦᑐᓄᑦ ᐱᓕᕆᐊᓄᑦ, 
2016-17−ᒥ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
ᐊᕐᕌᒍᓕᒫᖅᓯᐅᑦ ᐅᓂᒃᑳᖓ ᐊᒻᒪ 
ᐊᑐᖅᑕᐅᔪᒃᓴᐅᑕᐅᔪᑦ ᐱᓕᕆᐊᖑᓂᐊᖅᑐᓄᑦ 
ᐅᓂᒃᑳᑦ ᑐᑭᓕᐅᖅᑕᐅᓚᐅᖅᐳᑦ ᐃᓄᒃᑎᑐᑦ.

 
ᕼᐋᒻᒪᓚᒃᑯᑦ ᐱᔨᑦᑎᕋᐅᑎᖏᑦ
ᓄᓇᓕᖕᓂ ᒐᕙᒪᒃᑯᓐᓂᓪᓗ 
ᐱᔨᑦᑎᕋᖅᑎᒃᑯᑦ 
ᐅᑯᐊ ᑎᑎᕋᖅᓯᒪᔪᑦ ᐱᓕᕆᐊᖑᕙᓪᓕᐊᔪᒪᔪᑦ 
ᐱᓕᕆᐊᖑᓚᐅᖅᐳᑦ ᓄᓇᓕᖕᓂ 
ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓄᑦ.

ᓄᓇᓕᖕᓂ ᐃᓄᒃᑎᑐᑦ 
ᐅᖃᐅᓯᕐᓂᒃ ᐱᓕᒻᒪᒃᓴᖅᑎᑦᑎᓂᖅ 
ᑮᓇᐅᔭᑦ ᑖᔅᓱᒧᖓ ᐱᓕᕆᐊᒧᑦ 
ᐊᑐᐃᓐᓇᕈᖅᑎᑕᐅᓚᐅᖅᐳᑦ 
ᕼᐋᒻᒪᓚᒃᑯᓐᓄᑦ ᐃᓕᓐᓂᐊᖅᑕᐅᔪᒃᓴᓕᔩᑦ 
ᑲᑐᔾᔨᖃᑎᒌᖏᓐᓄᑦ ᐱᕚᓪᓕᖅᑎᑕᐅᖁᓪᓗᒋᑦ 
ᐃᓄᒃᑎᑐᑦ ᐅᖃᐅᓯᖅ ᓄᓇᕗᒻᒥ 25−

ᖑᔪᓂᒃ ᓄᓇᓕᖕᓂ ᕼᐋᒻᒪᓚᒋᔭᐅᔪᓂᒃ 
ᐃᓕᓐᓂᐊᖅᑎᑦᑎᖃᑦᑕᕐᓂᒃᑯᑦ ᐃᓄᒃᑎᑐᑦ 
ᕼᐋᒻᒪᓚᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐊᒻᒪ 
ᐊᑭᓕᖅᓱᖅᑕᐅᙱᖦᖢᑎᒃ ᐱᓕᕆᔨᖏᓐᓄᑦ.

ᓄᓇᕗᒻᒥ ᕼᐋᒻᒪᓚᒃᑯᑦ ᐃᓄᒃᑎᑐᑦ 
ᐅᖃᓪᓚᒍᒪᖃᑦᑕᕐᓂᖏᑦ ᐃᖅᑲᓇᐃᔭᕐᕕᖕᒥ 
ᐱᔨᑦᑎᕋᕈᑎᑦᑎᐊᕙᐅᓛᖑᓂᖓᓄᑦ 
ᕼᐋᒻᒪᓚᒃᑯᓐᓄᑦ, ᐃᖅᑲᓇᐃᔭᖅᑎᖏᓐᓄᑦ ᐊᒻᒪ 
ᓄᓇᖅᑲᑎᖏᓐᓄᑦ. ᐊᔪᕐᓇᙱᓐᓂᖅᓴᐅᖁᓪᓗᒍ 
ᐃᓄᒃᑎᑐᑦ ᐅᖃᓪᓚᖃᑦᑕᕐᓂᖅ 
ᕼᐋᒻᒪᓚᒃᑯᑦ ᐃᖅᑲᓇᐃᔭᕐᕕᖏᓐᓂᒃ, 
ᕼᐋᒻᒪᓚᒃᑯᓐᓄᑦ ᐃᓕᓐᓂᐊᖅᑕᐅᔪᒃᓴᓕᕆᔩᑦ 
ᑲᑐᔾᔨᖃᑎᒌᖏᑦ ᐃᓕᓐᓂᐊᖅᑎᑦᑎᓲᖑᕗᑦ 
ᐃᓄᒃᑎᑐᑦ ᓲᕐᓗ ᑲᑎᒪᔾᔪᑕᐅᔪᓂᒃ 
ᑎᑎᕋᖅᐸᓪᓕᐊᓂᖅ ᐃᓕᓐᓂᐊᖅᓯᓐᓈᑦ 
ᑲᑎᒪᑎᑕᐅᕙᒃᖢᑎᒃ. ᐱᓕᒻᒪᒃᓴᖅᑎᑦᑎᓂᖅ 
ᐃᓄᒃᑎᑐᑦ ᑎᓕᐅᕆᔾᔪᑎᑦᑎᐊᕙᐅᕗᖅ 
ᓴᙱᒃᑎᒋᐊᕈᑕᐅᔪᓐᓇᖅᖢᓂᓗ ᐃᓄᒃᑎᑐᑦ 
ᐅᖃᓪᓚᐅᓯᑦᑎᓐᓄᑦ ᕼᐋᒻᒪᓚᒃᑯᑦ 
ᐃᖅᑲᓇᐃᔭᕐᕕᖏᓐᓂᒃ. 

2016-17−ᒥ ᐅᑯᐊ ᐱᖓᓲᓪᓗᑎᒃ 

ᐃᓕᓐᓂᐊᖅᑕᐅᓚᐅᖅᑐᑦ ᑎᓴᒪᓂᒃ ᓄᓇᓕᖕᓂ: 
• ᑎᑎᕋᖅᐸᓪᓕᐊᓂᕐᒥᒃ ᐃᓕᓐᓂᐊᖅᓯᓐᓈᑦ 

ᑲᑎᒪᓂᖅ (ᐃᖃᓗᖕᓂ): ᐃᓚᐅᔪᑦ 
ᐃᓕᑦᑎᓚᐅᖅᐳᑦ ᑎᑎᕋᖅᐸᓪᓕᐊᓂᕐᒥᒃ 
ᕼᐋᒻᒪᓚᒃᑯᑦ ᑲᑎᒪᔨᖏᑦ ᑲᑎᒪᑎᓪᓗᒋᑦ 
ᖃᐅᑕᒫᓪᓗ ᐊᐅᓚᓂᕆᔭᐅᔪᓂᒃ 

• ᐋᓐᓂᖅᑐᓕᕆᓂᖅ ᐊᒻᒪ 
ᐊᓂᖅᓵᕈᓐᓃᖅᑐᒥᒃ 
ᐊᓂᖅᓵᖅᑎᑦᑎᒃᑲᓐᓂᕐᓂᕐᒧᑦ 
ᐃᓕᓐᓂᐊᖅᑕᐅᔪᒃᓴᑦ ᓄᓇᓕᖕᓂ 
ᐃᓚᒋᔭᐅᔪᓄᑦ (ᐃᖃᓗᖕᓂ): 
ᕼᐋᒻᒪᓚᒃᑯᓐᓄᑦ ᐃᓕᓐᓂᐊᖅᑕᐅᔪᒃᓴᓕᔩᑦ 
ᑲᑐᔾᔨᖃᑎᒌᖏᑦ ᐱᓕᕆᑎᑦᑎᓚᐅᕐᒥᔪᑦ 
ᑐᐊᕕᕐᓇᖅᑐᖃᖅᑎᓪᓗᒍ ᐃᑲᔪᕆᐊᖅᑎᓂᒃ 
ᓴᖅᑭᑦᑎᓇᓱᒃᖢᑎᒃ ᐋᓐᓂᖅᑐᖅᓯᐅᑎᓄᑦ 
ᐅᖃᓕᒫᒐᕐᒥᒃ ᐃᓄᒃᑎᑑᖅᓯᒪᔪᒥᒃ 
ᐊᑭᓐᓇᕐᒥᐅᑕᐃᓪᓗ 

• Class-3 ᐳᓪᓚᓕᖕᓄᑦ 
ᓄᓇᒃᑰᕈᑎᕐᔪᐊᓕᕆᓂᕐᒧᑦ ᐃᓄᒃᑎᑐᑦ 
(ᑰᒑᕐᔪᖕᒥ, ᐅᖅᓱᖅᑑᕐᒥ, ᓴᓪᓕᕐᒥ)

ᐃᑲᔪᖅᑐᐃᔪᑦ ᓄᓇᓕᖕᓂ ᒐᕙᒪᐃᑦ 
ᒪᓕᑦᑎᐊᖁᓪᓗᒋᑦ 
ᑖᓐᓇ ᐱᓕᕆᐊᖅ ᑮᓇᐅᔭᖃᖅᑎᑦᑎᔪᖅ 
ᕼᐊᒪᓚᐅᔪᓂᒃ ᓄᑖᕈᕆᐊᖅᓯᖁᓪᓗᒋᑦ 
ᓯᓚᑎᖏᑦᑕ ᑎᑎᖃᖁᑎᖏᑦᑕ 
ᓇᓗᓇᐃᒃᑯᑕᖏᓐᓂᒃ 
ᒪᓕᑦᑎᐊᕐᓂᖅᓴᐅᓕᖁᓪᓗᒋᓪᓗ 
ᓇᓗᓇᐃᖅᑕᐅᓯᒪᔪᓂᒃ ᐃᓄᐃᑦ 
ᐅᖃᐅᓯᖏᓐᓄᑦ ᓴᐳᒻᒥᔭᐃᔾᔪᑎ ᐱᖁᔭᖓᑎᒍᑦ. 

ᓄᓇᓕᖕᓂ ᒐᕙᒪᐅᔪᑦ ᐱᓕᕆᐊᒃᓴᖃᕐᒪᑕ 
ᐃᓚᓕᐅᔾᔨᒋᐊᖃᖅᖢᑎᒃ ᐃᓄᒃᑎᑑᖅᓯᒪᔪᓂᒃ 
ᐃᓄᖕᓄᙵᐅᔪᓂᒃ ᓇᓕᖅᑲᓂᒃ, 
ᐃᓚᓕᐅᑎᓪᓗᒋᑦ ᑐᐊᕕᕐᓇᖅᑐᓄᑦ ᐊᓂᕝᕖᑦ 
ᓇᓕᖅᑲᖏᑦ, ᐊᑭᓐᓇᒥᐅᑕᑦ ᐊᒻᒪ ᒪᓂᓴᐅᑎᑦ. 

ᕼᐋᒻᒪᓚᒃᑯᑦ ᐊᑐᐃᓐᓇᕈᖅᑎᑦᑎᒋᐊᖃᕐᒥᔪᑦ 
ᐃᓄᒃᑎᑑᕐᓗᑎᒃ ᑎᑎᕋᖅᑎᖏᑦ, 
ᐊᑭᓕᖅᓱᐃᔨᖏᑦ ᐅᕝᕙᓘᓐᓃᑦ 
ᐃᑲᔪᖅᑕᐅᒋᐊᓕᖕᓄᑦ ᐱᔨᑦᑎᕋᐅᑎᑦ 
ᐊᑐᐃᓐᓇᐅᔪᑦ ᑭᒃᑯᑐᐃᓐᓇᓄᑦ ᐃᓄᖕᓄᑦ. 
ᐃᑲᔫᑎᓄᑦ ᑮᓇᐅᔭᖃᖅᑎᑕᐅᓂᖅ 
ᐃᑲᔪᖅᓱᕐᓗᒋᑦ ᒪᓕᑦᑎᐊᖅᑐᑦ  

ᐊᑐᐃᓐᓇᕈᖅᑎᑕᐅᓲᖑᕗᑦ ᕼᐋᒻᒪᓚᒃᑯᓐᓄᑦ 
ᐱᓕᕆᐊᕆᔭᐅᔪᑦ ᒪᓕᒃᑕᐅᓪᓗᑎᒃ. 

ᐅᑯᐊ ᓄᓇᓖᑦ ᑮᓇᐅᔭᑎᒍᑦ 
ᐃᑲᔪᖅᑕᐅᓚᐅᖅᑐᑦ 2016-17−ᒥ: 
• ᓴᓂᕋᔭᒃ
• ᑕᓗᕐᔪᐊᖅ
• ᑭᙵᐃᑦ
• ᐊᕐᕕᐊᑦ
• ᐃᒡᓗᓕᒑᕐᔪᒃ

 
ᐊᐅᓚᑦᑎᓂᕐᒧᑦ ᓵᑕᐅᓕᕈᓐᓇᕐᓂᕐᒧᓪᓗ
ᐃᓕᖅᑯᓯᓕᕆᔨᒃᑯᑦ
ᐃᓕᖅᑯᓯᓕᕆᔨᒃᑯᓐᓂ ᑲᒪᒋᔭᐅᖃᑦᑕᖅᐳᑦ 
ᐊᐅᓚᑦᑎᔾᔪᑎᑦ ᓵᑕᐅᓕᕈᑎᖏᓪᓗ 
ᐃᓄᐃᑦ ᐅᖃᐅᓯᖓᓂ ᐊᑐᓕᖅᑎᑦᑎᓂᕐᒧᑦ 
ᑮᓇᐅᔭᖏᓐᓂᒃ. 

2016-17−ᒥ, ᑮᓇᐅᔭᑦ ᐊᑐᖅᑕᐅᓚᐅᖅᑐᑦ 
ᐃᖅᑲᓇᐃᔭᖅᑎᑕᐅᓚᐅᑲᒃᑐᓄᑦ ᐊᒻᒪᓗ 
ᑳᑦᑐᓛᒃᑕᐅᓯᒪᔪᑦ ᐃᑲᔪᖅᑎᖏᓐᓄᑦ 
ᐊᑐᓕᖅᑎᑕᐅᑦᑎᐊᖁᓪᓗᒍ 
ᐊᒻᒪᓗ ᒪᓕᒐᕐᓂᒃ ᒪᓕᑦᑎᐊᕐᓗᑎᒃ. 
ᖃᐅᔨᓴᕈᑕᐅᔪᑦ ᐅᑯᐊᖑᓚᐅᖅᐳᑦ 

ᐱᕙᓪᓕᐊᑎᑕᐅᔪᑦ ᑮᓇᐅᔭᖃᖅᑎᑦᑎᓂᕐᒧᑦ 
ᖃᐅᔨᒪᔾᔪᑎᖏᑦ, ᐱᓕᕆᔾᔪᓯᖏᑦ ᐊᒻᒪ 
ᓵᑕᐅᔪᓐᓇᕐᓂᕐᒧᑦ ᐅᓂᒃᑳᓕᐊᑦ, ᐊᒻᒪᓗ 
ᐱᒋᐊᖅᑎᑕᐅᔪᑦ ᑮᓇᐅᔭᑦ ᐊᖏᕈᑎᖏᑦ 
ᑳᑦᑐᓛᒃᑕᐅᓯᒪᔪᓪᓘᓐᓃᑦ ᐊᕐᕕᓂᓕᖕᓂᒃ 
ᐱᓕᕆᕕᖕᓂᑦ ᐱᖓᓱᓂᒡᓗ ᐃᓄᖕᓄᑦ 
ᑐᑦᑕᕐᕕᐅᔪᓂᑦ:
• ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᕋᖅᑎᒃᑯᑦ
• ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ
• ᐃᓕᓐᓂᐊᕐᓂᓕᕆᔨᒃᑯᑦ

• ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ
• ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ
• ᒪᓕᒐᓕᕆᔨᒃᑯᑦ
• ᓄᓇᕗᒻᒥ ᓯᓚᑦᑐᖅᓴᕐᕕᒃ
• ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ
• ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ



ᐅᐃᕖᑦ 
ᐅᖃᐅᓯᖏᓐᓂᒃ 
ᐱᔨᑦᑎᕋᐅᑎᑦ

ᐅᐃᕖᑦ ᐅᖃᐅᓯᖏᓐᓂᒃ 
ᐱᔨᑦᑎᕋᐅᑎᑦ

ᑎᑭᑕᐅᔪᒪᔪᖅ 1: 
ᐃᑲᔪᖅᑐᐃᓂᖅ ᐸᕐᓇᐃᔪᓂᒃ, ᐱᕙᓪᓕᐊᑎᑦᑎᔪᓂᒃ 
ᐊᒻᒪ ᑲᔪᓯᑎᑕᐅᕙᓪᓕᐊᔪᓂᒃ ᐅᐃᕖᑐᑦ ᐱᓕᕆᐊᒃᓴᓂᒃ 
ᐱᔨᑦᑎᕋᐅᑎᓂᒡᓗ ᓄᓇᕗᒻᒥ

ᒪᓕᒐᓕᐅᕐᕕᐅᑉ ᑎᑎᕋᕐᕕᐊ
ᐱᕙᓪᓕᐊᑎᑕᐅᔪᑦ ᒪᓕᒐᓕᐅᕐᕕᖕᒥ
2016-17−ᒥ ᒪᓕᒪᓕᐅᕐᕕᐅᑉ ᑎᑎᕋᕐᕕᐊ ᐊᑐᓚᐅᖅᐳᑦ ᐅᐃᕖᑐᑦ ᐅᖃᐅᓯᖅᑕᕐᒧᑦ 
ᑮᓇᐅᔭᓂᒃ ᒪᓂᓴᐅᑎᓄᑦ, ᑐᑭᓕᐅᖅᑕᐅᔾᔪᑎᓄᑦ, ᐊᒻᒪ ᒪᕐᕉᖕᓂᒃ ᐅᖃᐅᓯᓕᖕᓄᑦ 
ᑮᓇᐅᔭᖅᑖᕆᔭᐅᒃᑲᓐᓂᖅᐸᒃᑐᓄᑦ ᒪᕐᕉᖕᓄᑦ ᐃᖅᑲᓇᐃᔮᖕᓄᑦ. ᑖᒃᑯᐊ ᐃᓚᖃᓚᐅᖅᐳᑦ 12-
ᓂᒃ ᒪᓂᓴᐅᑎᓂᒃ ᓂᕈᐊᖅᑐᓕᕆᔨᒃᑯᑦ ᓄᓇᕗᒻᒧᑦ, ᑮᓇᐅᔭᑦ ᐅᑎᖅᑎᑕᐅᔾᔪᑎᓄᑦ ᐊᒻᒪ 
ᒪᓕᒐᓕᐅᕐᕕᖕᒥ ᑲᑎᒪᔨᓄᑦ. ᑐᑭᓕᐅᖅᓯᒪᔪᑦ ᒪᑯᐊᖑᕙᒃᖢᑎᒃ ᑎᓕᓯᔾᔪᑕᐅᔪᑦ ᐅᓪᓗᕐᒥ 
ᒪᓕᒐᓕᐅᕐᕕᖕᒥ ᑲᑎᒪᑎᓪᓗᒋᑦ ᐊᒻᒪ 7−ᖑᓪᓗᑎᒃ ᐱᕙᓪᓕᐊᔪᑦ ᓴᖅᑭᑕᐅᔪᑦ. 

ᑎᑎᕋᕐᕕᖕᒥ ᖃᐅᔨᓚᐅᖅᐳᑦ ᖃᔅᓯᑲᓪᓛᓗᖕᓂ ᐊᒃᓱᕈᕐᓇᖅᑐᓂᒃ ᐱᓕᕆᐊᕐᒥ 
ᐱᕙᓪᓕᐊᑎᑦᑎᓂᐊᕐᓗᓂ ᐊᑐᓕᖅᑎᑦᑎᓂᕐᒧᑦ ᐸᕐᓇᒃᑕᐅᓯᒪᔪᑦ ᐱᓕᕆᐊᖑᔪᒃᓴᓂᒃ 
ᐋᖅᑭᒃᑕᐅᓯᒪᔪᓂᒃ ᑲᓇᑕᒥ−ᓄᓇᕗᒻᒥ ᐊᖏᖃᑎᒌᒍᑎᒥᒃ, ᐃᓚᒋᔭᐅᓪᓗᓂ ᐊᒥᓱᒻᒪᕇᑦ 
ᓴᖅᑭᑕᐅᓚᐅᖅᑐᑦ ᑮᓇᐅᔭᓕᕆᔨᒃᑯᓐᓂ ᐊᖓᔪᖅᑲᐅᑎᓄᓪᓗ ᐃᖅᑲᓇᐃᔮᒃᓴᑦ. 
ᐊᒥᓱᒻᒪᕆᐅᑎᓪᓗᒋᑦ ᓈᒻᒪᙱᓪᓕᐅᕈᑕᐅᓕᕈᓐᓇᕐᒪᑦ ᑎᑎᕋᕐᕕᖕᒥ ᐱᔪᓐᓇᕐᓂᕆᔭᖓᓄᑦ 
ᐊᑐᓕᖅᑎᑦᑎᓂᖅ ᐱᓕᕆᐊᒃᓴᓂᒃ ᐊᒻᒪ ᑲᔪᓯᑎᑕᐅᕙᓪᓕᐊᔪᓂᒃ. 

ᒪᓕᒐᓕᕆᔨᒃᑯᑦ
ᐱᖁᔭᑦ, ᒪᓕᒐᑦ ᐊᒻᒪᓗ ᓄᓇᕗᒻᒥ ᐱᖁᔭᑎᒍᑦ ᐱᕙᓪᓕᐊᔪᑦ
2016-17−ᒥ ᑎᑎᖅᑲᑦ ᑕᐃᒎᓯᓖᑦ ᐱᖁᔭᒃᓴ, ᐱᖁᔭᕐᓂᒃ ᐊᒻᒪ ᐱᖁᔭᙳᖅᑎᑦᑎᔾᔪᑎᑦ 
ᐊᑐᐃᓐᓇᐅᓚᐅᖅᐳᑦ ᑐᒃᓯᕋᐅᑕᐅᑐᐊᖅᐸᑕ ᐅᕝᕙᓘᓐᓃᑦ ᖃᐅᔨᓇᓱᒃᑕᐅᒃᐸᑕ ᓄᓇᕗᒻᒥ 
ᒪᓕᒐᓕᕆᔨᒃᑯᑦ ᐃᑭᐊᖅᑭᕕᖓᓐᓂ.
• 28 ᐱᖁᔭᒃᓴᑦ, ᑲᑎᖦᖢᒋᑦ ᒪᒃᐱᖅᑐᒐᑦ 276, ᐅᐃᕖᑐᑦ ᑐᑭᓕᐅᖅᑕᐅᓚᐅᖅᐳᑦ
• 23 ᐱᖁᔭᒃᓴᑦ, ᑲᑎᖦᖢᒋᑦ ᒪᒃᐱᖅᑐᒐᑦ 177, ᐅᐃᕖᑐᑦ ᑎᑎᕋᖅᓯᒪᓕᖅᑎᑕᐅᓚᐅᖅᐳᑦ
• 24 ᐱᖁᔭᙳᖅᑎᑦᑎᔾᔪᑎᑦ ᑐᑭᓕᐅᖅᑕᐅᓚᐅᖅᐳᑦ ᐅᐃᕖᑐᑦ, ᑲᑎᖦᖢᒋᑦ ᒪᒃᐱᖅᑐᒐᑦ 

327−ᖑᓪᓗᑎᒃ

ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᑦ 
ᐊᐅᓚᑦᑎᔩᑦ ᐃᖅᑲᖅᑐᐃᕕᓕᕆᔨᒃᑯᓐᓂ
ᐱᖓᓱᐃᖅᓱᖅᖢᑎᒃ ᐱᓇᓱᐊᕈᓯᓕᒫᕐᒥ ᐃᖅᑲᖅᑐᐃᖃᑦᑕᓚᐅᖅᐳᑦ ᐅᐃᕖᑐᑦ ᓄᓇᕗᒻᒥ 
ᐃᖅᑲᖅᑐᐃᕕᓕᕆᔨᒃᑯᓐᓂ ᐃᖃᓗᖕᓂ ᐊᐃᕆᓕ 18-ᒥ 22−ᒧᑦ, 2016, ᓯᑎᐱᕆ 19-ᒥ 23−
ᒧᑦ, 2016, ᐊᒻᒪ ᕕᕗᐊᕆ 13-ᒥ 17−ᒧᑦ, 2017 ᐱᓇᓱᐊᕈᓯᕐᓂᒃ. ᐃᓚᒋᔭᐅᖕᒥᔪᑦ ᑖᒃᑯᓄᖓ 
ᐱᖓᓱᑦ ᐱᓇᓱᐊᕈᓯᕐᓄᑦ, ᐱᖓᓱᐃᖅᓱᖅᖢᑎᒃ ᐃᖅᑲᖅᑐᖅᑕᐅᔪᖃᓚᐅᕆᕗᖅ ᐅᐃᕖᑐᑦ 
ᐊᐃᕆᓕ 20, 2016, ᓯᑎᐱᕆ 21, 2016, ᐊᒻᒪ ᕕᕗᐊᕆ 15, 2017−ᒥ.

ᒪᕐᕉᒃ ᒪᓕᒐᓕᕆᔨᓄᑦ ᑲᒪᔩᒃ II (ᐅᐃᕖᑐᑦ) ᓇᓗᓇᐃᒃᑯᑦᑎᖅᓱᐃᔨᑦ ᑎᑎᕋᖅᑎᑦ 
ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᑦ ᐃᑲᔪᓚᐅᖅᐳᑦ ᐅᐃᕖᑐᑦ ᐅᖃᐅᓯᓕᖕᓄᑦ ᐃᓄᖕᓄᑦ 
ᐊᒻᒪ ᒪᓕᒐᓕᕆᓂᕐᒧᑦ ᐱᖃᖅᑎᐅᖃᑕᐅᔪᓄᑦ ᐱᓕᕆᐊᕇᓐᓇᖅᖢᒍᓗ. ᑎᑎᕋᖅᑏᑦ 
ᐊᑐᐃᓐᓇᐅᑎᑦᑎᖃᑦᑕᓚᐅᖅᐳᑦ ᐊᒡᓚᕝᕕᓕᕆᔾᔪᑎᓄᑦ ᐃᑲᔪᖅᑐᐃᔾᔪᑎᓂᒃ ᐱᓇᓱᐊᕈᓯᓕᒫᖅ 
ᑲᑎᒪᔾᔪᑕᐅᑎᓪᓗᒋᑦ ᐃᖅᑲᖅᑐᐃᕕᒃᑯᑦ ᐃᖅᑲᖅᑐᖅᑕᐅᔪᖃᖅᑎᓪᓗᒍ ᑐᖅᑯᖅᑕᐅᓪᓗᑎᒡᓗ 
ᐃᑲᔪᖅᑐᐃᔾᔪᓯᑦ ᑎᑎᖅᑲᑦ ᐃᖅᑲᖅᑐᐃᕕᒃᑯᑦ ᑎᑎᖅᑲᖁᑎᖏᓐᓄᑦ. ᐊᑕᖏᖅᖢᒍ, 
ᐱᓇᓱᐊᕈᓯᕐᓄᑦ ᐱᖓᓱᓄᑦ ᐃᖅᑲᖅᑐᖅᑕᐅᔪᖃᑲᑕᒃᑎᓪᓗᒍ ᒪᕐᕉᒡᓗ ᐃᖅᑲᖅᑐᖅᑕᐅᔪᑦ, 
ᐅᐃᕖᑐᑦ ᐱᔨᑦᑎᕋᖅᑕᐅᔪᓐᓇᖅᖢᑎᓪᓗ ᐅᐃᕖᑐᑦ ᐃᖅᑲᖅᑐᐃᔨᖃᖅᖢᑎᒃ ᐅᖃᐅᓯᓕᖕᒥᒃ 
ᐅᐃᕖᑐᑦ, ᑐᓵᔨᖃᖅᖢᑎᒃ ᐅᐃᕖᑐᑦ, ᐅᐃᕖᑐᑦ ᐅᖃᐅᓯᓕᒃ ᐃᖅᑲᖅᑐᐃᕕᖕᒥ ᐅᖃᖅᑎ, ᐊᒻᒪ 
ᒪᕐᕉᓪᓗᑎᒃ ᐅᐃᕖᑐᑦ ᐅᖃᐅᓯᓖᒃ ᑎᑎᕋᖅᑏᒃ.

ᖃᔅᓯᑲᓪᓚᖕᓂᒃ ᐱᔾᔪᑎᓂᒃ ᑎᑎᖅᑲᙳᖅᑎᑕᐅᕙᓪᓕᐊᔪᓪᓗ ᐱᓕᕆᐊᖑᑎᓪᓗᒋᑦ 
ᐅᐃᕖᑐᑦ, ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᑦ ᑐᑭᓯᒋᐊᕈᑎᖏᑦ, ᐃᖅᑲᖅᑐᐃᕕᖕᒥ 
ᖃᕆᑕᐅᔭᒃᑯᑦ ᑎᑎᕋᖅᓯᒪᔪᑦ ᖃᐅᔨᒋᐊᕈᑎᑦ, ᓄᑖᙳᖅᑎᑦᑕᕆᐊᖃᕋᔭᖅᑐᒃᓴᐅᔪᖅ 
ᖃᐅᔨᒋᐊᕈᑎᒃᓴᐅᓕᕐᓗᓂ ᐃᖅᑲᖅᑐᐃᕕᒃᑯᓐᓂ ᑎᑎᕋᖅᑕᐅᕙᓪᓕᐊᔪᓂᒃ ᑐᙵᕕᒋᔭᐅᓗᑎᒃ 
ᐃᖅᑲᖅᑐᖅᑕᐅᔪᑦ ᐅᖃᐅᓯᖅᑕᖏᑦ ᒪᓕᒡᓗᒋᑦ.

ᐃᓚᒋᔭᐅᓪᓗᓂ ᖃᕆᑕᐅᔭᓕᕆᔾᔪᑎᓄᑦ ᖃᓄᖅᑑᓛᒃᑕᐅᔪᓄᑦ, ᐃᖅᑲᖅᑐᐃᕕᓕᕆᔨᒃᑯᑦ 
ᐊᑐᐊᒐᕐᒥᒃ ᐊᑐᓕᖅᑎᑦᑎᓚᐅᖅᐳᑦ ᐃᖅᑲᓇᐃᔭᖅᑎᓄᑦ ᑐᕌᖓᔪᒥᒃ ᐱᔭᒃᓴᖃᖅᑎᑦᑎᓪᓗᓂ 
ᑎᑎᕋᖅᑕᐅᓯᒪᔪᒥᒃ ᐅᐃᕖᑐᑦ ᐅᖃᐅᓯᕐᒥ ᐱᕙᓪᓕᐊᑎᑕᐅᔪᓄᑦ ᐊᒃᑐᐊᓂᓕᖕᓂᒃ 
ᐅᑯᓂᖓᓗ ᑎᑎᖅᑲᑦ ᓈᓴᐅᑎᖏᑦ, ᓴᖅᑭᑕᐅᔪᑦ, ᐊᒻᒪ ᐱᕕᖃᖃᑕᐅᔪᑦ ᐅᐃᕖᑐᑦ 
ᐅᖃᐅᓯᕐᒥᒃ ᐊᑐᐃᓐᓇᐅᑎᑦᑎᔪᓂᑦ ᐃᖅᑲᖅᑐᐃᕕᓕᕆᔨᒃᑯᓐᓂ. ᐃᖅᑲᖅᑐᐃᕕᓕᕆᔨᒃᑯᑦ 
ᐱᕙᓪᓕᐊᑎᑦᑎᓂᐊᕐᒥᔪᑦ ᖃᐅᔨᓴᕈᑕᐅᔪᓐᓇᖅᑐᓂᒃ ᐃᖅᑲᖅᑐᐃᕕᖕᒥ ᐃᓚᐅᔪᓄᑦ 
ᓈᒻᒪᒋᔭᐅᔪᓂᒃ ᐊᑭᖏᓐᓂᒃ ᐱᔪᓐᓇᖁᓪᓗᒋᑦ ᐃᖅᑲᖅᑐᐃᕕᖕᒥ ᐊᑐᖃᑦᑕᖅᑐᑦ 
ᐅᖃᐅᓯᓕᕆᓂᕐᒧᑦ ᐱᔨᑦᑎᕋᐅᑎᑦ.

ᐃᓕᖅᑯᓯᓕᕆᔨᒃᑯᑦ
ᑐᑭᓕᐅᕆᓂᕐᒧᑦ ᐱᔨᑦᑎᕋᐅᑎᑦ
ᐃᓕᖅᑯᓯᓕᕆᔨᒃᑯᑦ ᑐᑭᓕᐅᕆᔨᖏᑦ 1,703,584−ᓂᒃ ᐅᖃᐅᓯᕐᓂᒃ ᖃᓪᓗᓈᑎᑑᖅᑐᓂᑦ 
ᐅᐃᕖᑎᑑᓕᖅᑎᑦᑎᓚᐅᖅᐳᑦ 2016-17−ᒥ ᐊᒻᒪᓗ 44,604 ᖃᓂᒋᔮᓂ ᐅᖃᐅᓯᕐᓂᒃ 
ᐅᐃᕖᑎᑑᖅᑐᓂᑦ ᖃᓪᓗᓈᑎᑑᓕᖅᑎᑦᑎᓪᓗᑎᒃ ᑲᑎᖦᖢᒋᑦ 1,747,188 ᐅᖃᐅᓰᑦ 
ᑐᒃᓯᕋᖅᑕᐅᔪᑦ 22−ᓂᑦ ᐱᔨᑦᑎᕋᖅᑕᐅᔪᓂᑦ. 

ᐱᔨᑦᑎᕋᐅᑎᒋᔭᐅᔪᑦ ᒪᑯᐊᖑᓪᓗᑎᒃ ᑐᑭᓕᐅᕆᓂᖅ, ᐋᖅᑭᒋᐊᖅᑎᑦᑎᓂᖅ, ᕿᒥᕐᕈᓂᖅ, 
ᑕᒻᒪᖅᓯᒪᔪᖅᓯᐅᕐᓂᖅ, ᓄᑖᙳᕆᐊᖅᑎᑦᑎᓂᖅ, ᐊᒻᒪ ᑕᐃᒎᓯᓕᕆᓂᖅ.  ᑎᑎᕋᖅᓯᒪᔪᑦ 
ᐅᐃᕖᑐᑦ ᑐᑭᓕᐅᖅᑕᐅᔪᑦ ᐅᑯᐊᖑᓚᐅᖅᐳᑦ ᑐᓴᒐᒃᓴᐃᑦ, ᖃᔅᓯᑲᓪᓚᐃᑦ ᐅᓂᒃᑳᓕᐊᑦ, 
ᑎᑎᖅᑲᐅᓯᐊᑦ, ᐃᑭᐊᖅᑭᕕᒃᑯᑦ ᖃᕆᓴᐅᔭᒃᑯᓪᓗ ᓴᖅᑭᑕᐅᔪᑦ, ᒪᓂᓴᐅᑎᑦ, ᐊᑭᓐᓇᕐᒥᐅᑕᑦ, 
ᑭᒃᑯᑐᐃᓐᓇᓄᑦ ᐃᓕᓐᓂᐊᖅᑎᑦᑎᔾᔪᑎᑦ, ᐊᓯᖏᓪᓗ ᐱᓕᕆᐊᒃᓴᑦ ᑎᑎᕋᖅᓯᒪᔪᑦ.

ᐃᖅᑲᓇᐃᔮᒃᓴᑦ ᐃᓐᓄᒃᑕᐅᓯᒪᙱᓐᓂᖏᓐᓄᑦ ᑐᑭᓕᐅᕆᔨᒃᑯᓐᓂ, ᐱᓕᕆᓕᒪᔪᑦ 
ᑐᑭᓕᐅᕆᔩᑦ ᐱᔨᑦᑎᕋᖅᑎᖏᑦ ᐱᓕᕆᔨᑖᕆᔭᐅᓚᐅᖅᑐᑦ ᑎᓕᔭᐅᖃᑦᑕᕈᓐᓇᖁᓪᓗᒋᑦ 
ᐊᖅᑯᑎᒋᓪᓗᒍ ᐊᑐᐃᓐᓇᐅᑎᑦᑎᓂᕐᒧᑦ ᐱᔨᑦᓯᕐᓂᕐᒧᑦ ᐊᖏᕈᑎᑦ “ᐱᔭᕆᐊᖃᓕᕌᖓᑕ”. 
ᒪᕐᕉᒃ ᑐᑭᓕᐅᖅᓯᒪᔪᓂᒃ−ᕿᒥᕐᕈᔩᖕᓄᑦ ᐃᖅᑲᓇᐃᔮᒃᓴᑦ ᒪᓂᓴᐅᑎᑕᖃᓚᐅᖅᐳᖅ 
ᐱᓇᔪᒃᑕᐅᔪᓐᓇᖅᑐᓂᒃ, ᑭᓯᐊᓂ ᐃᖅᑲᓇᐃᔮᖅᑖᕆᔭᐅᓚᐅᙱᑦᑐᑦ. 

ᐱᕙᓪᓕᐊᑎᑕᐅᓂᖓ ᐅᐃᕖᓄᑦ Guide de rédaction française ᓄᓇᕗᑦ ᒐᕙᒪᒃᑯᓐᓂ 
ᓯᕗᓪᓕᐅᔾᔭᐅᒋᐊᖃᓚᐅᖅᐳᖅ 2016-17−ᒥ. ᒪᕐᕈᐃᖅᓱᖅᖢᑎᒃ ᐃᓕᓐᓂᐊᖅᓯᓐᓈᑦ 
ᑲᑎᒪᓚᐅᖅᐳᑦ ᐅᐃᕖᑐᑦ ᐅᖃᐅᓯᓖᑦ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ, 
ᐅᖃᐅᓯᓕᕆᔨᒻᒪᕇᑦ ᐅᐃᕖᑐᑦ ᐅᖃᐅᓯᓕᕆᔨᒻᒪᕇᒃ, ᑐᑭᒧᐊᒍᑎᑦ ᑭᖑᓪᓕᖅᐹᒥ 
ᐋᖅᑭᒃᑕᐅᓚᐅᖅᐳᑦ ᒫᑦᓯ 31, 2017-ᖑᑎᓪᓗᒍ. ᑐᑭᒧᐊᒍᑎᑦ ᒪᒃᐱᖅᑐᒐᖃᖅᐳᖅ 
61-ᓂᒃ ᐊᒻᒪ 140 ᖃᓂᒋᔮᓂ ᑎᑎᕋᖅᓯᒪᔪᖃᖅᖢᓂ ᐅᐃᕖᑐᑦ ᐅᖃᐅᓯᖅᑐᑦ 
ᐱᔾᔪᑎᖃᖅᖢᑎᒃ (ᐃᓪᓕᖅᓱᐃᓂᖅ ',.-?"), ᐅᖃᐅᓯᖅᑕᕆᙱᑕᒥᒃ ᑐᑭᓕᐅᖅᓯᒪᓂᖏᑦ, 
ᐊᓯᖏᓪᓗ), ᐃᓚᒋᔭᐅᓪᓗᑎᒃ ᐊᐱᖅᑯᑎᑦ ᑐᕌᖓᔪᑦ ᓄᓇᕗᒻᒥ ᐱᓂᐊᕐᓂᕆᔭᐅᕙᒃᑐᓄᑦ. 

ᑐᑭᒧᐊᒍᑕᐅᔪᓐᓇᖅᐳᑦ ᐊᑐᐃᓐᓇᕈᖅᑎᑦᑎᕙᒃᑐᑦ ᐱᓕᕆᐊᖏᓐᓄᑦ ᐅᐃᕖᑐᑦ ᑐᑭᓕᐅᕆᔨᓄᑦ 
ᓄᓇᕗᒻᒥ ᒐᕙᒪᒋᔭᐅᔪᓄᑦ, ᐃᓚᓕᐅᔾᔭᐅᓪᓗᓂ ᓄᓇᕗᒻᒥ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᑦ 
ᑲᒪᒋᔭᒃᓴᓕᖕᓄᑦ ᑐᓴᐅᒪᔪᓕᕆᓂᕐᒥᒃ ᐅᐃᕖᑐᑦ ᐃᓄᖕᓄᑦ. 

ᐱᓕᒻᒪᒃᓴᖅᑎᑦᑎᔪᖃᓚᐅᙱᑦᑐᖅ, ᐃᖅᑲᓇᐃᔭᖅᑎᑖᖅᐸᓪᓕᐊᖏᓐᓇᓚᐅᕐᒪᑕ 2016-17-ᒥ 
ᓂᕆᐅᒋᔭᐅᓪᓗᓂᓗ ᐱᐊᓂᒃᑕᐅᓛᕋᓱᒋᔭᐅᓪᓗᓂ ᐊᕐᕌᒍ.

ᑐᑭᓕᐅᕆᔨᓄᑦ ᐱᓕᕆᐊᒃᓴᓄᑦ ᐊᐅᓚᑦᑎᔾᔪᑎᑦ (FLOW ᐊᒻᒪᓗ MultiTrans) 
ᐊᑐᓕᖅᑕᐅᕙᓪᓕᐊᖏᓐᓇᓚᐅᖅᐳᑦ ᐱᕙᓪᓕᐊᑦᑎᐊᒃᑲᓐᓂᕈᒪᓪᓗᑎᒃ ᑕᐃᒎᓯᓂᒡᓗ 
ᒪᓕᑦᑎᐊᕐᓂᖅᓴᐅᓗᑎᒃ. ᑐᑭᓕᐅᕆᔨᒃᑯᑦ ᐊᐅᓚᑦᑎᓚᐅᖅᐳᑦ ᑲᑎᖦᖢᒋᑦ 2,864−ᓂᒃ 
ᐊᔾᔨᒋᔭᐅᙱᑦᑐᓂᒃ ᑎᑎᖅᑲᓂᒃ ᐅᐃᕖᑐᑦ ᐅᖃᐅᓯᓕᖕᓄᑦ.

ᑐᑭᓕᐅᕆᔨᒃᑯᑦ ᐱᓕᕆᓚᐅᕐᒥᔪᑦ ᐱᒻᒪᕆᐅᓪᓗᓂ ᐱᓕᕆᐊᒥᒃ ᐲᖅᑕᐅᖁᓪᓗᒋᑦ ᑕᐃᒎᓯᑦ 
ᓄᓇᕗᑦ ᒐᕙᒪᒃᑯᑦ ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓃᑦᑐᑦ ᐊᒻᒪ ᑮᓇᐅᔭᑦ ᐊᑐᖅᑐᒃᓴᑦ 
ᐊᖏᖅᑕᐅᓯᒪᔪᓂᒃ.  ᖃᓄᐃᓕᖓᓕᕐᓂᕆᔭᖏᑦ ᑎᑎᕋᖅᓯᒪᔪᑦ ᑕᐃᒎᓯᖅᑕᖃᖅᐳᖅ 1,150 
ᖃᓂᒋᔮᓂ ᐱᓕᕆᕝᕖᑦ ᐊᑎᖏᓐᓂᒃ, ᐱᓕᕆᐊᖏᓐᓂᒃ, ᐊᒻᒪ ᐱᔨᑦᑎᕋᐅᑎᖏᓐᓂᒃ, ᒫᓐᓇ 
ᑕᒪᕐᒥᒃ ᓇᓕᒧᑦᑐᑦ ᐅᐃᕖᑐᑦ ᐅᖃᐅᓯᖅᑕᕐᒧᑦ. ᑎᑎᕋᖅᓯᒪᔪᑦ ᑐᑭᓕᐅᕆᔨᒃᑯᑦ ᑕᐃᒎᓯᖏᑦ 
ᖃᕆᑕᐅᔭᒃᑯᑦ ᑎᑎᕋᖅᓯᒪᔪᑦ ᓯᕗᓂᒃᓴᑦᑎᓐᓂ ᖃᐅᔨᒋᐊᕈᑎᒃᓴᐅᔪᓐᓇᓛᖁᓪᓗᒋᑦ.

ᒐᕙᒪᓕᕆᔨᒃᑯᑦ 
ᐅᐃᕖᑐᑦ ᑐᓴᐅᒪᑎᑦᑎᓂᖅ ᐃᓄᖕᓄᑦ
ᒐᕙᒪᓕᕆᔨᒃᑯᑦ ᐊᓯᐅᔨᓚᐅᖅᓯᒪᖕᒪᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐅᖃᐅᓯᓕᕆᓂᕐᒧᑦ 
ᑐᓴᐅᒪᔪᓕᕆᔨᒃᑯᑦ ᐊᐅᓚᑦᑎᔨᖓᓐᓂᒃ ᐱᓕᕆᕝᕕᖕᒥᐅᑕᐅᖃᑎᒌᙱᑦᑐᓄᑦ ᐱᓕᕆᐊᒃᓴᑦ 
ᓅᑕᐅᔪᓄᑦ ᔭᓄᐊᕆ 2017−ᒥ. ᐃᖅᑲᓇᐃᔮᕆᔭᐅᓕᓛᕋᓱᒋᔭᐅᔪᖅ ᓄᕕᐱᕆ 1, 2017-ᒥ 
18-ᓄᑦ ᑕᖅᑭᓄᑦ ᐱᓕᕆᐊᖑᐊᓪᓚᓚᐅᖅᑎᓪᓗᒍ. 

ᒐᕙᒪᓕᕆᔨᒃᑯᑦ ᓴᖅᑭᑦᑎᓚᐅᖅᐳᑦ 333−ᓂᒃ ᑎᑎᕋᖅᓯᒪᔪᓂᒃ ᐅᐃᕖᑐᑦ:
• 48−ᖑᓪᓗᑎᒃ ᐱᕙᓪᓕᐊᔪᑦ ᓴᖅᑭᑕᐅᔪᑦ
• 194−ᖑᓪᓗᑎᒃ ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᒃᓴᑦ 
• 46−ᖑᓪᓗᑎᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᐅᖃᐅᔾᔨᒋᐊᕈᑎᑦ
• 22−ᖑᓪᓗᑎᒃ ᐅᖃᐅᓯᒃᓴᐃᑦ
• 11−ᖑᓪᓗᑎᒃ ᓯᕗᓕᖅᑎᒥᑦ ᒪᒃᐱᖅᑐᒐᐃᑦ
• 12−ᓗᑎᒃ ᓄᓇᕗᑦ ᒐᕙᒪᖓᓂ ᑐᓴᒐᒃᓴᖏᑦ

ᐱᖓᓲᓪᓗᑎᒃ ᐅᐃᕖᑐᑦ ᐅᖃᐅᓯᖅᑕᒃᑯᑦ ᐱᕙᓪᓕᐊᔪᓕᕆᓂᕐᒧᑦ ᑐᒃᓯᕋᐅᑎᑦ 
ᐱᐊᓂᒃᑕᐅᑦᑎᐊᓚᐅᖅᐳᑦ ᒐᕙᒪᓕᕆᔨᒃᑯᓐᓄᑦ. ᑕᒪᕐᒥᒃ ᓄᑖᖑᓪᓗᑎᒃ ᒪᒃᐱᖅᑐᒐᐃᑦ 

ᒐᕙᒪᓕᕆᔨᒃᑯᑦ ᐃᑭᐊᖅᑭᕕᖏᓐᓂᒃ ᓴᖅᑭᑕᐅᓚᐅᖅᐳᑦ ᐅᐃᕖᑐᑦ ᑎᑎᕋᖅᓯᒪᓪᓗᑎᒃ, 
ᑕᒻᒪᖅᓯᒪᔪᖅᓯᐅᖅᑕᐅᓚᐅᖅᐳᓪᓗ ᐅᐃᕖᑐᑦ ᑎᑎᕋᖅᓯᒪᔪᑦ 2015−ᒥ ᐱᒋᐊᖅᖢᓂ.

ᑮᓇᐅᔭᓕᕆᔨᒃᑯᑦ
ᐅᐃᕖᑐᑦ ᐅᖃᐅᓯᕐᒥᒃ ᐊᔪᕈᓐᓃᖅᓴᖅᑎᑕᐅᓪᓗᑎᒃ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑦ
2016-17−ᒥ, Carrefour ᓄᓇᕗᑦ ᑳᓐᑐᓛᒃᑕᐅᓚᐅᖅᓯᒪᕗᖅ ᒐᕙᒪᒃᑯᑦ ᓴᓇᕝᕕᖏᓐᓂ 
ᐱᓕᒻᒪᒃᓴᖅᑐᓕᕆᔨᒃᑯᓐᓂ ᐃᓕᓐᓂᐊᖅᑎᑦᑎᔾᔪᑎᖏᑦ ᑎᓴᒪᐅᓪᓗᑎᒃ ᐅᐃᕖᑐᑦ 
ᐅᖃᐅᓯᖅᑕᓕᖕᓄᑦ ᐃᓕᓐᓂᐊᖅᑕᐅᔪᒃᓴᑦ ᐃᖃᓗᖕᓂ ᒪᕐᕉᓪᓗᑎᒃ ᑲᖏᖅᖠᓂᕐᒥ. 
ᐃᓕᓐᓂᐊᖅᑕᐅᔪᒃᓴᑦ ᐃᓚᖃᓚᐅᖅᐳᑦ ᒪᕐᕉᖕᓂ ᐅᐃᕖᓄᑦ ᐃᓕᓐᓂᐊᓕᓵᖅᑐᓄᑦ 
ᑐᕌᖓᓪᓗᑎᒃ (ᐊᑐᓂ ᐃᑲᕐᕋᓄᑦ 30-ᓄᑦ ᐃᓕᓐᓂᐊᖅᑕᐅᔪᒃᓴᐅᓪᓗᑎᒃ), ᐊᒻᒪᓗ 
ᐅᓪᓗᓕᒫᕐᒧᑦ ᓇᓗᓇᐃᔭᕐᕕᐅᓗᑎᒃ ᐅᐃᕖᑐᑦ ᐊᒻᒪ ᐅᓪᓘᖕᓄᑦ ᒪᕐᕉᖕᓄᑦ 
ᓇᓗᓇᐃᔭᕐᕕᐅᓗᑎᒃ ᐅᐃᕖᑐᑦ ᐅᖃᐅᓯᓖᑦ ᐅᐸᒃᑕᐅᖅᑳᖅᐸᒃᑐᑦ. 

57−ᖑᓚᐅᖅᑐᑦ ᐊᑎᓕᐅᖅᑕᐅᖃᑕᐅᓯᒪᔪᑦ, 
79% (45-ᖑᓪᓗᑎᒃ ᐃᓕᓐᓂᐊᖅᑏᑦ) 
ᐃᓕᓐᓂᐊᖅᑕᒥᓂᒃ ᐊᓂᒍᐃᓚᐅᖅᐳᑦ, 
22-ᖑᓪᓗᑎᒃ ᓄᓇᕗᒻᒥ ᐃᓅᓪᓗᑎᒃ (49%) 
ᐊᒻᒪ 18−ᖑᓪᓗᑎᒃ ᐅᐸᒃᑕᐅᖅᑳᖅᐸᒃᑐᑦ 
ᐃᖅᑲᓇᐃᔭᖅᑏᑦ (40%). 

ᐃᓕᓐᓂᐊᖅᑎᓕᒫᑦ ᓈᒻᒪᒋᔭᐅᔪᑦ ᖃᐅᔨᓴᕈᑎᒥᒃ ᑎᑎᕋᓚᐅᖅᐳᑦ ᐊᑐᓂ ᐃᓕᓐᓂᐊᖅᑕᐅᔪᑦ 
ᐱᐊᓂᒃᑳᖓᒥᒃ. ᐃᓕᓴᐃᔨᑦ ᖃᐅᔨᓴᖅᑕᐅᔪᑦ ᐃᓕᓐᓂᐊᒐᒃᓴᐃᓪᓗ ᐃᓗᓕᖏᑦ ᐊᔾᔨᒌᒥᒃ 
ᖁᑦᑎᒃᑐᒦᓚᐅᖅᐳᑦ.

ᒪᕐᕉᖕᓂᒃ ᐅᖃᐅᓯᓖᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ
ᑐᙵᕕᒋᔭᐅᓪᓗᑎᒃ ᐃᖅᑲᓇᐃᔭᖅᑎᒃᓴᖅᓯᐅᖅᑎᒃᑯᑦ ᖃᕆᑕᐅᔭᓕᕆᔾᔪᓯᖏᑦ, ᒪᕐᕉᒃ ᒪᕐᕉᖕᓂ 
ᐅᖃᐅᓯᓖᒃ ᐃᖅᑲᓇᐃᔭᖅᑎᑖᕆᔭᐅᓚᐅᖅᐳᑦ 2016-17−ᒥ. ᐃᖅᑲᓇᐃᔭᖅᑎᒃᓴᖅᓯᐅᖅᑎᒃᑯᑦ 
ᖃᐅᔨᓚᐅᖅᐳᑦ ᐊᒥᓱᒻᒪᕆᐊᓗᖕᓂ ᐱᓇᔪᒃᑐᓂᒃ, ᐊᒃᓱᕈᕐᓇᕈᑕᐅᓚᐅᖅᖢᓂᓗ ᖃᕆᑕᐅᔭᒃᑯᑦ 
ᑎᑎᕋᖅᓯᒪᔪᑦ ᐱᓇᓱᐊᖅᑕᐅᔪᓄᑦ. ᖃᔅᓯᑲᓪᓚᑦ ᓈᓴᐅᓯᖅᓱᖅᓯᒪᔪᑦ ᖃᕆᑕᐅᔭᒃᑯᑦ 
ᑎᑎᕋᖅᓯᒪᔪᑦ ᖃᐅᔨᒋᐊᖅᑕᐅᓚᐅᙱᒻᒪᑕ ᑕᒪᑐᒪᓂ ᑮᓇᐅᔭᓕᕆᓐᓇᖅ ᐊᕐᕌᒍᒥ. 
ᐱᔨᑦᑎᕋᐅᑎᑦ ᐊᑐᐃᓐᓇᕈᖅᑎᑕᐅᖃᑦᑕᓚᐅᖅᑐᑦ ᑭᓯᐊᓂ ᖃᕆᑕᐅᔭᒃᑯᑦ ᑎᑎᕋᖅᓯᒪᔪᑦ 
ᐱᔭᒃᓴᐅᓚᐅᙱᒻᒪᑕ.  

ᓯᕗᒻᒧᐊᒡᓗᑕ, ᖃᐅᔨᒋᐊᕈᑎᒃᓴᓄᑦ ᐱᓕᕆᔾᔪᑎᑦ ᐋᖅᑭᒃᑕᐅᓂᐊᖅᐳᑦ ᖃᐅᔨᒪᔭᐅᖁᓪᓗᒋᑦ 
ᑲᑎᖅᓱᖅᑕᐅᓯᒪᔪᑦ ᖃᕆᑕᐅᔭᒃᑯᑦ ᑎᑎᕋᖅᓯᒪᔪᑦ ᐅᓂᒃᑳᓕᐅᕐᓂᐊᕐᓗᓂ ᐃᑲᔫᑎᒃᓴᑦ 

ᐅᐃᕖᒃᑯᑦ ᐅᖃᐅᓯᖏᓐᓄᑦ ᑮᓇᐅᔭᑎᒍᑦ. ᐅᖃᐅᓯᐅᔪᑦ ᑲᑎᖅᓱᖅᑕᐅᔪᓪᓗ ᐊᕕᒃᑐᖅᓯᒪᔪᓂᒃ 
ᐃᖅᑲᓇᐃᔭᖅᑎᑦ ᖃᕆᑕᐅᔭᒃᑯᑦ ᑎᑎᕋᖅᑕᐅᓯᒪᔪᑦ ᑲᑎᖅᓱᖅᑕᐅᓛᕐᒥᔪᑦ Excel 
ᑎᑎᕋᕐᕕᒃᓴᒃᑯᑦ.

ᐅᐃᕖᑐᑦ ᒪᓂᓴᐅᑎᒋᔭᐅᔪᑦ ᐸᕐᓇᒍᑎᒥᒃ ᓴᖅᑭᑦᑎᓚᐅᖅᐳᑦ ᐊᑑᑎᖃᑦᑎᐊᖅᑐᒥᒃ 
ᐃᖅᑲᓇᐃᔮᒃᓴᐃᑦ ᒪᑐᐃᖓᔪᑦ ᒪᓂᓴᐅᑕᐅᖃᑦᑕᖁᓪᓗᒋᑦ ᐅᐃᕖᑐᑦ  ᐅᖃᐅᓯᓕᖕᓄᑦ 
ᓄᓇᕗᒻᒥ.  ᑖᓐᓇ ᐸᕐᓇᐅᑎ ᑎᓕᐅᕆᔾᔪᑕᐅᓇᓱᒃᐳᖅ ᐱᔪᒥᒍᓱᓕᕈᑕᐅᓇᓱᒃᖢᓂᓗ 
ᐅᐃᕖᑐᑦ ᐅᖃᐅᓯᓕᖕᓂᒃ ᐊᒻᒪ ᒪᕐᕉᖕᓂᒃ ᐅᖃᐅᓯᓕᖕᓂᒃ ᐃᓄᖕᓂᒃ ᓄᓇᕗᑦ ᒐᕙᒪᖓᓄᑦ. 
ᐃᖅᑲᓇᐃᔮᒃᓴᑦ ᒪᓂᓴᐅᑕᐅᖃᑦᑕᖅᑐᑦ ᐅᑭᐅᖅᑕᖅᑐᒥ ᐱᕙᓪᓕᐊᔪᖏᓐᓂ ᐅᖃᐅᓰᑦ ᑕᒪᕐᒥᒃ 
ᐃᓕᓴᕆᔭᐅᓯᒪᔪᑦ ᐊᑐᖅᖢᒋᑦ ᓄᓇᕗᒻᒥ, ᐅᐃᕖᑎᑐᓪᓗ. ᐊᒻᒪᓗᑦᑕᐅᖅ, ᐃᖅᑲᓇᐃᔮᒃᓴᑦ 
ᓴᖅᑭᑎᑕᐅᖃᑦᑕᖅᐳᑦ ᓄᓇᕗᑦ ᒐᕙᒪᒃᑯᑦ ᐃᑭᐊᖅᑭᕕᖓᓂ ᐅᐃᕖᑐᑦ.

ᑮᓇᐅᔭᓕᕆᔨᒃᑯᑦ 620−ᓂᒃ ᐃᖅᑲᓇᐃᔮᒃᓴᓂᒃ ᒪᓂᓴᐅᑎᖃᓚᐅᖅᓯᒪᕗᑦ 
ᑐᑭᓕᐅᖅᓯᒪᓪᓗᑎᒃ ᐅᐃᕖᑐᑦ ᓄᓇᕗᑦ ᒐᕙᒪᒃᑯᓪᓗ ᐃᑭᐊᖅᑭᕕᖓᓐᓄᐊᖅᑕᐅᓪᓗᑎᒃ 
2016-17−ᒥ. ᐅᐃᕖᑐᑦ ᐃᖅᑲᓇᐃᔮᒃᓴᓄᑦ ᒪᓂᓴᐅᑎᑦ ᒪᓂᓴᐅᑕᐅᓚᐅᕐᒥᔪᑦ 
ᐅᑭᐅᖅᑕᖅᑐᕐᒥᐅᑦ ᐱᕙᓪᓕᐊᔪᖁᑎᖏᓐᓂᒃ (ᓄᓇᑦᓯᐊᕐᒥ ᐱᕙᓪᓕᐊᔪᖏᓐᓂᒃ 
ᐊᒻᒪ ᓄᓇᕗᒻᒥ ᐱᕙᓪᓕᐊᔪᖏᓐᓂᒃ). ᐊᒻᒪ ᓱᓕ, Aller de l’avant ensemble 
ᒪᓂᓴᐅᑎ (ᐃᓚᒋᔭᐅᓪᓗᓂ ᐅᐃᕖᑐᑦ ᒪᓂᓴᐅᑕᐅᕙᒃᑐᑦ ᖃᓄᐃᓕᐅᕈᑕᐅᔪᒪᔪᓄᑦ) 
ᑎᑎᖅᑲᙳᖅᑎᑕᐅᓚᐅᕐᒥᔪᑦ 23−ᖏᖅᓱᖅᐸᒃᖢᑎᒃ ᐱᓇᓱᐊᕈᓰᒃ ᒪᕐᕉᒃ ᐊᓂᒍᕌᖓᑕ 
ᓄᓇᓕᖕᓂ ᐅᐃᕖᑐᑦ ᐅᖃᐅᓯᓖᑦ paper Le Nunavoix.

ᐃᖃᓗᖕᓂ ᐃᖅᑲᓇᐃᔮᒃᓴᓄᑦ ᒪᓂᓴᐅᑎᑦ ᐅᐃᕖᑦ ᓈᓚᐅᑎᖃᕐᕕᖓᑦᑎᒍᑦ 
ᒪᓂᓴᐅᑕᐅᖃᑦᑕᓚᐅᖅᐳᑦ ᐱᓇᓱᐊᕈᓯᑕᒫᑦ CFRT 107,3 FM ᐊᕐᕌᒍᓕᒫᒥ. 

ᐊᒥᓲᓗᐊᕐᓂᖏᑦ ᐱᔾᔪᑕᐅᓪᓗᑎᒃ ᐃᖅᑲᓇᐃᔭᖅᑎᒃᓴᖅᓯᐅᖅᑎᒃᑯᓐᓂ, ᐃᓚᖏᑦ 
ᖃᔅᓯᐅᓂᖏᓐᓄᑦ ᑐᑭᓯᒋᐊᒐᒃᓴᑦ ᖃᐅᔨᔭᐅᓚᐅᙱᑉᐳᑦ ᐅᓂᒃᑳᓕᐅᕐᓇᖅᓯᑎᓪᓗᒍ.  

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ
ᐋᓐᓂᐊᕐᕕᖕᒥ ᐱᔨᑦᑎᕋᖅᑕᐅᔪᑦ ᐅᐃᕖᑐᑦ
ᑎᓯᐱᕆ 2016−ᒥ ᑎᓴᒪᑦ ᓂᐅᕕᖅᑎᑦᑎᔨᑦ ᓂᕈᐊᖅᑕᐅᓚᐅᖅᐳᑦ ᑳᓐᑐᓛᒃᑎᑦᑎᔨᒧᑦ 
ᐊᖏᖃᑎᒌᒍᑕᐅᔪᑦ ᑎᑎᕋᖅᓯᒪᔪᑦ ᑐᙵᓱᒃᑎᑕᐅᓪᓗᑎᒡᓗ ᑭᐅᔪᓐᓇᖅᑎᑕᐅᓪᓗᑎᒃ 
ᑐᒃᓯᕋᐅᓯᐅᖁᔨᔪᓄᑦ ᐱᐊᓂᒃᑕᐅᖁᓪᓗᒍ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᐊᖏᓐᓄᑦ 
ᑕᒻᒪᖅᓯᒪᔪᖅᓯᐅᖅᑕᐅᔾᔪᓯᑦ.

ᒪᕐᕉᒃ ᑲᒻᐸᓂᒋᔭᐅᔪᑦ ᑭᐅᓚᐅᖅᐳᑦ, DPRA−ᑯᓪᓗ ᑐᓂᔭᐅᓚᐅᖅᐳᑦ ᑳᓐᑐᓛᖕᒥᑦ. 
ᑕᒻᒪᖅᓯᒪᔪᖅᓯᐅᖅᑕᐅᖏᓐᓇᖅᑐᑦ; ᐱᐊᓂᒃᑕᐅᓛᕋᓱᒋᔭᐅᔪᖅ ᑮᓇᐅᔭᓕᕆᓐᓇᖅ ᐊᕐᕌᒍᒥ 
2017-18−ᒥ. ᐅᓂᒃᑳᖅ ᑭᖑᓪᓕᖅᐹᖅ ᐱᔭᒃᓴᐅᓕᓛᖅᑐᖅ ᑕᐃᓐᓇ ᐅᓪᓗᖅ ᓇᓪᓕᖅᐸᑦ. 

ᐃᓕᓐᓂᐊᕐᓂᓕᕆᔨᒃᑯᑦ 
ᑐᓴᐅᒪᑎᑦᑎᓂᖅ ᐊᒻᒪ ᐱᕚᓪᓕᕈᑕᐅᔪᓐᓇᖅᑐᑦ
2016-17−ᒥ, ᐅᑯᐊ ᐅᖃᓕᒫᒐᑦ/ᑎᑎᖅᑲᙳᖅᑎᑕᐅᓯᒪᔪᑦ ᑐᑭᓕᐅᖅᑕᐅᓚᐅᖅᐳᑦ ᐊᒻᒪ/
ᐅᕝᕙᓘᓐᓃᑦ ᐋᖅᑭᒋᐊᖅᑕᐅᑦᑎᐊᓚᐅᖅᐳᑦ ᐅᐃᕖᑐᑦ:

• ᐊᕐᓇᐃᑦ ᓂᐱᖏᑦ ᓯᕗᓕᖅᑎᓂᒃ ᐊᒻᒪ ᐊᐅᓚᑦᑎᔨᓂᒃ (ᐋᖅᑭᒋᐊᖅᑕᐅᔪᑦ: 55,040 
ᐅᖃᐅᓰᑦ)

• ᖃᐅᔨᒋᐊᖃᕋᑦᑕ ᑭᒃᑰᓂᑦᑎᓐᓂ (ᐋᖅᑭᒋᐊᖅᑕᐅᔪᑦ: 71,055 ᐅᖃᐅᓰᑦ)
• ᐃᓵᖓᓗᒋᑦ ᐃᓕᓴᕐᓗᒋᓪᓗ ᐃᓕᓐᓂᐊᖅᑎᓕᒫᑦ (ᐋᖅᑭᒋᐊᖅᑕᐅᔪᑦ: 49,480 ᐅᖃᐅᓰᑦ)
• ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᑦ 2013-2014−ᒥ (ᐋᖅᑭᒋᐊᖅᑕᐅᔪᑦ: 16,800 ᐅᖃᐅᓰᑦ)
• ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ ᓄᓇᓕᖕᓂ ᑐᓴᕐᕕᖃᕐᓂᖅ (ᑐᑭᓕᐅᖅᑕᐅᔪᑦ: 259 

ᐅᖃᐅᓰᑦ)
• ᐃᓄᖕᓄᑦ ᐅᓂᒃᑳᖅᑕᐅᔪᒃᓴᑦ (CSFN) ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒧᑦ 

ᐋᖅᑭᒋᐊᖅᑕᐅᔪᑦ 2016−ᓕᓴᑦ (ᑐᑭᓕᐅᖅᑕᐅᔪᑦ: 500 ᐅᖃᐅᓰᑦ)
• Consultation publique sur le projet de modification (ᑐᑭᓕᐅᖅᑕᐅᔪᑦ: 1,497 

ᐅᖃᐅᓰᑦ)
• ᑕᓪᓕᒪᑦ ᒥᓂᔅᑕᐅᑉ ᐅᖃᐅᓯᒃᓴᖏᑦ (ᑐᑭᓕᐅᖅᑕᐅᔪᑦ: 1,500 ᐅᖃᐅᓰᑦ)
• ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒧᑦ ᐋᖅᑭᒋᐊᖅᑕᐅᔪᑦ (ᑐᑭᓕᐅᖅᑕᐅᔪᑦ: 923 ᐅᖃᐅᓰᑦ)
• ᐃᕐᖐᓐᓈᖅᑕᐅᑎᑦ ᐋᖅᑭᒋᐊᒃᑲᓐᓂᕐᓗᒋᑦ (ᑐᑭᓕᐅᖅᑕᐅᔪᑦ:  604 ᐅᖃᐅᓰᑦ)
• ᐱᓕᕆᕝᕕᖕᓂ ᐱᓕᕆᐊᒃᓴᕆᔭᐅᔪᑦ (ᑐᑭᓕᐅᖅᑕᐅᔪᑦ: 1,850 ᐅᖃᐅᓰᑦ)
• ᑎᑎᖅᑲᐃᑦ ᐊᑐᐊᒐᖏᓐᓄᑦ ᑐᑭᖏᑦ (ᑐᑭᓕᐅᖅᑕᐅᔪᑦ: 7,795 ᐅᖃᐅᓰᑦ) ᐱᔾᔪᑎᒋᓪᓗᒋᑦ 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ ᐋᖅᑭᒋᐊᖅᑕᐅᓂᖓ ᓴᖅᑭᑕᐅᓚᐅᖅᓯᒪᔪᖅ 
ᐱᓕᕆᕝᕕᖕᒥᐅᑦ ᐃᑭᐊᖅᑭᕕᖓᓐᓄᑦ

• ᐊᑕᐅᓯᖅ ᐃᖅᑲᓇᐃᔮᒧᑦ ᒪᓂᓴᐅᑎ ᐃᖅᑲᓇᐃᔮᒧᓪᓗ ᐅᓂᒃᑳᖅᓯᒪᔪᑦ 
(ᐱᓕᕆᔨᒻᒪᕆᖕᓄᑦ ᐱᐅᓯᒋᐊᖅᑎᑦᑎᔨᓄᑦ ᐊᐅᓚᑦᑎᔨ: 639 ᐅᖃᐅᓰᑦ) 
ᓴᖅᑭᑕᐅᓚᐅᖅᑐᖅ ᓄᓇᕗᑦ ᒐᕙᒪᒃᑯᑦ ᐃᑭᐊᖅᑭᕕᖓᓐᓂ

ᐱᓕᕆᕝᕕᓕᒫᑦ
ᑎᒃᑯᐊᖅᑕᐅᓯᒪᔪᑦ ᒪᕐᕉᖕᓂ ᐅᖃᐅᓯᓕᖕᓄᑦ ᐃᖅᑲᓇᐃᔮᒃᓴᑦ
2016-17−ᒥ, 45−ᓂᒃ ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᑲᔫᓯᐊᓂᒃ ᑐᓂᔭᐅᔪᖃᓚᐅᖅᐳᖅ 
ᐅᐃᕖᓄᑦ ᑐᕌᖓᔪᓂᒃ ᖁᓕᑦ ᐊᕕᒃᓯᒪᓂᕆᔭᑦᑕ ᐃᓕᓐᓂᐊᕐᕕᖏᓐᓂᑦ. ᑎᑎᕋᖅᓯᒪᔪᑦ 
ᑕᑯᓗᒋᑦ ᖃᔅᓯᐅᖕᒪᖔᑕ ᐱᓕᕆᕝᕖᑦ ᐅᓄᕐᓂᖏᑦ.

ᐃᖃᓗᖕᓂ ᓄᓇᓕᐸᐅᔭᒃᑯᑦ 
ᕼᐋᒪᓚᒃᑯᑦ ᑐᓴᐅᒪᑎᑦᑎᔨᑦ ᐊᒻᒪ ᐱᔨᑦᑎᕋᖅᑎᑦ
2016-17−ᒥ, ᐃᖃᓗᖕᓂ ᓄᓇᓕᐸᐅᔭᒃᑯᑦ ᑐᑭᓕᐅᕆᓚᐅᖅᐳᑦ 
ᑎᑎᖅᑲᙳᖅᑎᑦᑎᓚᐅᖅᐳᓪᓗ 55−ᓂᒃ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂᒃ ᑐᓴᒐᒃᓴᓂᒃ ᐊᒻᒪ 
ᐅᐃᕖᑐᑦ ᐱᕙᓪᓕᐊᔪᑦ ᓴᖅᑭᑕᐅᔪᓂᒃ. ᑐᑭᓕᐅᓚᐅᕐᒥᔪᑦ ᑎᑎᖅᑲᙳᖅᑎᑦᑎᓚᐅᕐᒥᔪᓪᓗ 
ᒪᕐᕉᖕᓂᒃ ᑮᓇᐅᔭᓕᕆᓂᕐᒧᑦ ᑕᒻᒪᖅᓯᒪᔪᖅᓯᐅᖅᑕᐅᔪᑦ ᐅᓂᒃᑳᓂᒃ. 

ᓄᓇᓕᐸᐅᔭᕐᒥ ᑲᑎᒪᕐᔪᐊᖅᑎᑦᑎᓚᐅᕐᒥᔪᑦ ᓄᕕᐱᕆ 3, 2016−ᖑᑎᓪᓗᒍ ᑐᓴᕋᓱᒍᑎᓄᓪᓗ 
ᐃᑲᔫᑎᒃᓴᑦ ᐊᑐᐃᓐᓇᐅᓚᐅᖅᖢᑎᒃ ᐅᐃᕖᑐᑦ (PowerPoint−ᑯᑦ ᐋᖅᑭᒃᓯᒪᓪᓗᑎᒃ 
ᐅᓂᒃᑳᖅᑕᐅᔪᒃᓴᑦ), ᐅᖃᖅᑕᐅᓯᑲᐅᑎᒋᕙᓪᓕᐊᓪᓗᑎᒃ ᐅᐃᕖᑐᑦ.  ᐃᒻᒪᖄ 50-ᓂᒃ ᐃᓄᖕᓂᒃ 
ᑲᑎᒪᔭᖅᑐᖅᑐᖃᓚᐅᖅᐳᖅ, ᐅᐃᕖᑐᓪᓗ ᐅᖃᐅᓯᓕᖕᓂᒃ ᐃᓚᐅᔪᖃᖅᖢᓂ. 

ᓂᓪᓕᐅᑕᐅᔪᑦ ᐅᖃᐅᓯᐅᓚᐅᖅᑐᑦ ᑲᑎᒪᑎᓪᓗᒋᑦ ᑲᑎᒫᓂᒃᑎᓪᓗᒋᓪᓗ, ᐃᓚᒋᔭᐅᓪᓗᑎᒃ 

ᐱᓕᕆᕝᕕᒃ
ᑮᓇᐅᔭᓕᕆᓐᓇᖅ 

ᐊᕐᕌᒍ 
2016-17

ᑮᓇᐅᔭᓕᕆᓐᓇᖅ 
ᐊᕐᕌᒍ 

2017-18
ᐃᓕᖅᑯᓯᓕᕆᔨᒃᑯᑦ 2 4

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ 2 2

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 4 3

ᐃᓕᓐᓂᐊᕐᓂᓕᕆᔨᒃᑯᑦ 9 11

ᒐᕙᒪᓕᕆᔨᒃᑯᑦ 2 3

ᐃᓄᓕᕆᔨᒃᑯᑦ 1 3

ᑮᓇᐅᔭᓕᕆᔨᒃᑯᑦ 4 3

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 11 7

ᒪᓕᒐᓕᕆᔨᒃᑯᑦ 5 6

ᒪᓕᒐᓕᐅᕐᕕᖕᒥ ᐊᒡᓚᕝᕕᐊ 

ᐅᖃᐅᓯᓕᕆᔨᒃᑯᓪᓗ ᑲᒥᓯᓇᐅᑉ ᐊᒡᓚᕝᕕᐊ

5 1

ᑲᑎᖦᖢᒋᑦ 45 43

ᐅᐃᕖᒃᑯᑦ ᑲᑐᔾᔨᖃᑎᒌᑦ ᓄᓇᕗᒻᒥ, ᐱᐅᓚᐅᖅᐳᑦ, ᑕᑯᒃᓴᐅᑎᑦᑎᓚᐅᖅᐳᓪᓗ 
ᐱᑖᖃᑕᐅᓯᒪᔪᑦ ᑖᒃᑯᓇᙵᑦ ᐱᓕᕆᔨᐅᔪᓂᒃ ᓈᒻᒪᒃᓴᑦᑎᐊᖅᖢᑎᓪᓗ ᐃᑲᔪᖅᓱᖅᑕᐅᔾᔪᑎᓂᒃ 
ᐊᑐᐃᓐᓇᕈᖅᑎᑕᐅᔪᓂᒃ ᓄᓇᓕᐸᐅᔭᕐᒥ, ᐃᓚᓕᐅᔾᔭᐅᖅᑰᔨᒋᓪᓗᑎᓪᓗ 
ᐅᖃᓪᓚᒡᕕᐅᓯᑲᐅᑎᒋᓂᖏᓐᓂᒃ ᐅᐃᕖᑐᑦ.

ᑎᑭᑕᐅᔪᒪᔪᖅ 2: 
ᖁᕝᕙᕆᐊᖅᑎᓪᓗᒍ ᐅᐃᕖᒃᑯᑦ ᐅᖃᐅᓯᖅᑕᖓ ᐆᒻᒪᕆᖕᓂᖓ 
ᓄᓇᓕᖕᓂ ᓄᓇᕗᒻᒥ

ᐃᓕᖅᑯᓯᓕᕆᔨᒃᑯᑦ
ᓄᓇᓕᖕᓂ ᐱᓕᕆᐊᖑᔪᑦ
ᐊᕐᕕᓂᓕᐅᓪᓗᑎᒃ ᓄᓇᓕᖕᓂ ᑐᙵᕕᓖᑦ ᐱᓕᕆᐊᖑᕙᓪᓕᐊᔪᒪᔪᑦ ᑮᓇᐅᔭᑎᒍᑦ 
ᐃᑲᔪᖅᑕᐅᓚᐅᖅᐳᑦ 2016-17−ᒥ ᐃᑲᔪᖅᓱᖅᑕᐅᓪᓗᑎᒃ ᓄᓇᓕᖕᓂ ᑲᑐᔾᔨᖃᑎᒌᑦ 
ᑐᒃᓯᕋᕐᕕᐅᓯᒪᔪᑦ ᓄᓇᓕᖕᓂ ᐊᒃᑐᐊᓂᓕᖕᓄᑦ ᖃᓄᖅᑑᕈᑎᓂᒃ ᐱᕝᕕᐅᔪᒪᓪᓗᑎᒃ ᐅᐃᕖᑐᑦ 
ᐅᖃᐅᓯᖅᑕᒧᑦ ᐱᔨᑦᑎᕋᖅᑕᐅᔪᓐᓇᖁᓪᓗᒋᑦ:  

1. Carrefour ᓄᓇᕗᑦ ᐱᕙᓪᓕᐊᑎᑦᑎᓚᐅᖅᐳᑦ ᐱᔪᓐᓇᐅᑎᒧᑦ ᓇᓕᖅᑲᓂᒃ ᓄᓇᕗᒻᒥ 
ᐱᓕᕆᐊᓂᒃ, ᑐᕌᒐᖃᖅᖢᑎᒃ ᐊᔪᕐᓇᕈᓐᓃᖅᑎᓪᓗᒋᑦ ᐃᓚᓕᐅᔾᔨᔪᓐᓇᖅᓯᓗᑎᒃ 
ᐅᐸᒍᑎᔭᕆᐅᖅᑐᓄᑦ, ᑕᕐᕆᔭᐅᓯᐅᕐᓂᒃᑯᑦ 8−ᖑᓪᓗᑎᒃ ᓇᐃᑦᑑᑎᑦ ᐅᓂᒃᑲᐅᓯᖃᖅᑐᓂᒃ 
ᐱᔨᑦᑎᕋᐅᑎᓪᓗᐊᑕᓂᒃ ᑐᑭᓯᒋᐊᒐᒃᓴᓂᒃ ᓄᓇᕘᑉ ᒥᒃᓵᓄᑦ (ᐃᖅᑲᓇᐃᔭᖅᑎᑦᑎᓂᕐᒧᑦ, 
ᓇᖕᒥᓂᖃᖅᑎᓄᑦ, ᑲᓇᑕᐅᑉ ᓯᓚᑖᓂᙶᖅᑐᓕᕆᔨᓄᑦ, ᐳᓚᕋᖅᑐᓕᕆᔨᓄᑦ ᐊᒻᒪ 
ᓄᓇᑖᕐᓂᕐᒧᑦ, ᐱᔨᑦᑎᕋᐅᑎᓄᑦ, ᐱᓕᕆᓂᒃᑯᑦ ᐱᓕᕆᐊᒃᓴᑎᒍᓪᓗ, ᒪᒃᑯᒃᑐᓄᑦ).   
ᑕᕐᕆᔮᒃᓴᑦ ᑕᑯᒃᓴᐅᑎᑦᑎᔪᑦ 14−ᓂᒃ ᐃᓄᖕᒨᖓᔪᓂᒃ ᐊᐱᖅᓲᑎᓂᒃ ᐊᒻᒪᓗ 
ᐊᔾᔨᖁᑎᖃᐅᖅᖢᑎᒃ ᑐᑭᓯᒋᐊᒐᒃᓴᖅᑕᖃᖅᖢᑎᒡᓗ ᐱᓕᕆᐊᒃᓴᑦ ᓇᓗᓇᐃᖅᓯᒪᔪᑦ 
ᖁᓛᓂ ᐱᔾᔪᑎᒋᓪᓗᒋᑦ. ᑐᑭᓯᒋᐊᒐᒃᓴᑦ ᐊᑐᐃᓐᓇᕈᖅᑎᑕᐅᓲᖑᕗᑦ Carrefour 
ᓄᓇᕗᒻᒥ ᓄᑖᖑᓪᓗᑎᒃ ᐃᓚᓕᐅᑎᓯᒪᔪᑦ ᐃᑭᐊᖅᑭᕕᖕᒧᑦ. 

2. ᐅᑯᐊᑦᑕᐅᖅ Centre de 
la Petite Enfance Les 
Petits Nanooks ᑕᖅᑭᑕᒫᑦ 
ᐱᓕᒻᒪᒃᓴᖅᑎᑦᑎᖃᑦᑕᓚᐅᖅᐳᑦ 
ᐃᓕᓐᓂᐊᕆᐅᖅᓴᑎᑦᑎᔨᒃᑯᓐᓄᑦ 
ᐃᓕᓴᐃᔨᓂᒃ ᑎᓕᐅᖅᑕᐅᖁᓪᓗᒋᑦ 

ᐃᖅᑲᓇᐃᔮᖃᐃᓐᓇᖅᑎᑦᑎᓂᖅ ᓴᖅᑭᑕᐅᖁᓪᓗᒋᓪᓗ ᒫᓐᓇ ᐱᔭᐅᒋᐊᓕᑦ 
ᐃᓕᓐᓂᐊᕐᕕᖕᒧᑦ, ᓴᖅᑭᑕᐅᓯᒪᔪᑦ ᐃᓕᓴᐃᔨᓄᑦ ᒪᓕᒡᓗᒋᑦ. ᓄᓇᓕᖕᓂ ᐱᔭᐅᒋᐊᓖᑦ 
ᐃᓱᒪᒋᔭᐅᖃᓯᐅᔾᔭᐅᓚᐅᕐᒥᔪᑦ ᐊᓯᖏᓪᓗ ᑲᑐᔾᔨᖃᑎᒌᒡᕖᑦ ᐃᓄᑐᐃᓐᓇᐃᓪᓗ 
ᑐᙵᓱᒃᑎᑕᐅᕙᒃᖢᑎᒃ ᐃᑲᔪᖁᔭᐅᓪᓗᑎᒃ (ᐃᓕᓐᓂᐊᕌᓂᒃᑎᓪᓗᒋᑦ 
ᐱᓕᕆᑎᑦᑎᔨᑦ École des Trois-Soleils−ᑯᓐᓄᑦ ᑲᑎᒪᔨᖏᓐᓄᓪᓗ), ᑭᓯᐊᓂ 
ᑲᑎᒪᔭᖅᑐᖅᑐᖃᓚᐅᙱᑦᑐᑦ. 

3. ᐅᐃᕖᒃᑯᑦ ᑲᑐᔾᔨᖃᑎᒌᑦ ᓄᓇᕗᒻᒥ ᐱᓕᕆᐊᖓᑦ ᓄᓇᕗᒻᒥ Le Nunavoix ᓄᓇᕗᒻᒥ 
ᐅᐃᕖᑐᑦ ᐱᕙᓪᓕᐊᔪᓕᕆᔨᑐᐊᑦᑎᐊᖑᕗᑦ. ᑎᑎᖅᑲᙳᖅᑎᑕᐅᓲᑦ ᒪᕐᕉᒃ ᐱᓇᓱᐊᕈᓰᒃ 
ᐊᓂᒍᕌᖓᑕ ᐅᐃᕖᒃᑯᑦ ᑲᑐᔾᔨᖃᑎᒌᖏᓐᓄᑦ ᓄᓇᕗᒻᒥ ᑕᖅᑕᖅᑑᑦ ᐃᓄᖏᑦ 
ᑐᓴᐅᒪᑎᑕᐅᔪᓐᓇᖁᓪᓗᒋᑦ ᓄᓇᕗᒻᒥ ᒐᕙᒪᒃᑯᑦ ᐱᓕᕆᐊᖏᓐᓂᒃ ᐱᔨᑦᑎᕋᐅᑎᖏᓐᓂᒡᓗ. 
Le Nunavoix ᓴᖅᑭᑦᑎᓚᐅᖅᐳᑦ 23-ᓂᒃ ᐅᖃᓕᒫᒐᕐᓂᒃ ᑕᒪᑐᒪᓂ ᐊᕐᕌᒍᒥ, 150−ᓂᒃ 
ᑕᕐᕋᓕᐅᖅᓯᒪᔪᑦ ᓯᐊᒻᒪᒃᑎᖅᑕᐅᓯᒪᓪᓗᑎᒃ ᑕᒪᕐᒥᒃ ᐅᖃᓕᒫᒐᐃᑦ. ᖃᕆᑕᐅᔭᒃᑯᑦᑕᐅᖅ 
ᐊᐅᓪᓚᖅᑎᑦᑎᖃᑦᑕᕆᕗᑦ 160−ᐸᓗᖕᓄᑦ ᐃᓄᖕᓄᑦ ᓄᓇᕗᒻᒥ ᓯᓚᑖᓂᓪᓗ 
ᓄᓇᖃᖅᑐᓄᑦ, ᐊᒻᒪᓗ Facebook−ᑯᑦ. ᑲᑎᖦᖢᒋᑦ 80-ᓂᒃ ᐃᑲᕐᕋᓂᒃ ᐊᕐᕌᒍᓕᒫᒧᑦ 
ᐱᓕᕆᑎᑦᑎᑎᒋᓚᐅᖅᐳᑦ ᑲᑐᔾᔨᖃᑎᒌᒍᑕᐅᓪᓗᓂ 11-ᓄᑦ ᐊᑭᓕᖅᓱᖅᑕᐅᙱᖦᖢᑎᒃ 
ᐱᓕᕆᔨᓄᑦ ᑭᒡᒐᖅᑐᐃᔨᖏᓐᓄᓪᓗ.

4. ᐅᐃᕖᒃᑯᑦ ᑲᑐᔾᔨᖃᑎᒌᑦ ᓄᓇᕗᒻᒥ 
ᐱᓕᕆᐊᖓᑦ CFRT 107,3 FM 
ᓄᓇᕗᒻᒥ ᐅᐃᕖᑐᑦ ᐅᖃᐅᓯᓕᖕᓄᑦ 
ᓈᓚᐅᑎᖃᕐᕕᑐᐊᑦᑎᐊᖑᕗᖅ, 
ᑐᓴᐅᒪᑎᑦᑎᕙᒃᖢᑎᒃ ᒐᕙᒪᒃᑯᑦ 
ᐱᓂᐊᕐᓂᖏᓐᓂᒃ ᐊᒻᒪ ᓄᓇᓕᖕᓂ 
ᑐᓴᖅᑕᐅᔪᒃᓴᓂᒃ ᓈᓚᒃᑎᓄᑦ ᐊᒻᒪᓗ 
ᖃᐅᔨᒪᑎᑕᐅᓪᓗᑎᒃ ᐅᐃᕖᑐᑦ 
ᐅᖃᐅᓯᕐᒧᑦ ᐱᓕᕆᐊᒃᓴᕆᔭᐅᔪᑦ ᐱᓕᕆᐊᖑᒐᓗᐊᕐᒪᖔᑕ ᓄᓇᕗᒻᒥ ᐅᖃᐅᓰᑦ 
ᐃᓕᓴᕆᔭᐅᓯᒪᔪᑦ ᐱᖁᔭᕐᒥ. ᑳᓐᑐᓛᒃᑕᐅᔪᒥᒃ ᓴᖅᑭᑕᐅᔪᖃᓚᐅᖅᐳᖅ ᐅᓪᓛᒃᑯᑦ 
ᐅᖃᓪᓚᕝᕕᒃᑎᑕᐅᔪᓂᒃ ᐱᕙᓪᓕᐊᔪᓂᒡᓗ, ᓄᓇᓕᖕᓂ ᐱᕙᓪᓕᐊᔪᑦ ᓴᖅᑭᑕᐅᓪᓗᑎᒃ, 
ᐱᓕᕆᐊᖏᑦ ᐊᒻᒪ ᒫᓐᓇᓕᓴᑦ ᐱᔾᔪᑕᐅᔪᑦ ᐊᑐᐃᓐᓇᐅᔪᑦ ᐅᐃᕖᑦ ᓄᓇᖅᑲᑎᒌᓄᑦ. 
ᑎᓴᒪᓂᒃ ᐊᑯᓂᐊᓗᒃ ᓄᓇᓕᖕᓂ ᐱᓕᕆᐊᖑᔪᖃᖅᐳᖅ ᐅᖃᐅᓯᐅᕙᒃᖢᑎᒃ ᓈᓚᐅᑎᒃᑯᑦ.

5. Commission Scolaire Francophone du ᓄᓇᕗᒻᒥ ᐱᓕᕆᐊᖓᑦ ᑐᕌᒐᖃᖅᑐᖅ 
ᑎᓕᐅᕈᑕᐅᓪᓗᓂ ᐅᔾᔨᕆᔭᐅᓕᖅᑎᑦᑎᔾᔪᑕᐅᓇᓱᒃᖢᓂᓗ ᐅᐃᕖᑦ ᐅᖃᐅᓯᖅᑕᕆᔭᐅᔪᒥᒃ 
ᓄᓇᓕᒡᔪᐊᓂ.  CSFN-ᑯᑦ ᐊᑐᐃᓐᓇᐅᑎᑦᑎᓚᐅᖅᐳᑦ ᐃᓄᐃᑦ ᐃᓯᕈᓐᓇᖅᑎᖦᖢᒋᑦ 
ᐅᖃᓕᒫᒐᖃᕐᕕᖕᓂ, ᐱᑕᖃᖅᖢᓂ ᐅᐃᕖᑐᑦ ᐅᖃᐅᓯᓕᖕᓄᑦ ᐃᑲᔫᑎᒃᓴᑲᓪᓛᓗᖕᓂᒃ, 

ᐱᖓᔪᐊᒃᑯᑦ, ᕿᑎᖅᑰᒃᑯᑦ ᐊᒻᒪ ᓈᑦᑏᖑᔭᒃᑯᑦ. ᐱᓕᕆᑎᑦᑎᓚᐅᕐᒥᔪᑦ 8−
ᖏᖅᓱᖅᑎᑦᑎᓪᓗᑎᒃ ᒪᒃᑯᒃᑐᓄᑦ ᐃᓚᒌᓄᓪᓗ, 15−ᓂᒃ ᐃᓄᖕᓂᒃ ᐃᓚᐅᔪᖃᖅᖢᓂ. 

6. ᐅᐃᕖᑦ ᐃᓕᓐᓂᐊᖅᑐᓕᕆᔨᖏᑕ ᑲᑐᔾᔨᖃᑎᒌᖏᑦ ᓄᓇᕗᒻᒥ ᒪᕐᕉᖕᓄᑦ ᐱᓇᓱᐊᕈᓰᖕᓄᑦ 
ᐅᐃᕖᑐᑦ ᐅᖃᐅᓯᓕᖕᓄᑦ ᐊᐅᓪᓛᖅᓯᒪᑎᑦᑎᓚᐅᖅᐳᑦ ᐋᒡᒌᓯ 22-ᒥ ᓯᑎᐱᕆ 2, 2016−
ᒧᑦ ᑐᙵᓱᒃᑎᑦᑐᒪᓪᓗᒋᑦ ᐃᓕᓐᓂᐊᖅᑏᑦ ᐃᓕᓐᓂᐊᕐᕕᖕᒧᑦ ᐅᑎᓚᐅᙱᓐᓂᖏᓐᓂᒃ.  
ᐊᕙᑎᑦ ᐅᖓᑖᓄᑦ ᐃᓕᓐᓂᐊᖅᑎᓂᒃ ᐃᓚᐅᔪᖃᓚᐅᖅᐳᖅ, ᐊᐅᓚᑕᐅᓪᓗᓂᓗ ᑎᓴᒪᓄᑦ 
ᒪᒃᑯᒃᑐᑦ ᐱᓕᕆᐊᒃᓴᓕᕆᔨᖏᓐᓄᑦ. 

 ᐊᐅᓪᓛᖅᓯᒪᕝᕕᒃ ᐱᒻᒪᕆᐅᓪᓗᓂ ᐱᓕᕆᐊᕆᔭᐅᖃᑕᐅᖕᒪᑦ ᓇᓗᓇᐃᕐᕕᒋᒃᑲᓐᓂᕐᓗᒋᑦ 
ᓄᑕᖅᑲᑦ ᑐᓴᐅᒪᔪᓕᕆᓂᕐᒥᒃ ᐅᐃᕖᑐᑦ ᐃᓕᓐᓂᐊᖃᑎᒥᓄᑦ ᖃᔅᓯᑲᓪᓚᑦ ᐊᐅᔭᐅᓕᕌᖓᑦ 
ᖃᓪᓗᓈᑐᑦ ᐅᖃᓪᓚᒃᑐᓂᒃ ᓇᔪᖅᑎᖃᐃᓐᓇᓕᖃᑦᑕᕐᓂᖏᓐᓄᑦ. ᐱᕕᖃᕈᑕᐅᔪᖅ 
ᐃᓕᓐᓂᐊᖅᑎᓄᑦ ᖁᓱᔪᓐᓃᖅᐹᓪᓕᕈᑕᐅᔪᓐᓇᖅᖢᓂ  ᑐᙵᓱᑦᑎᐊᓕᕈᓐᓇᖅᖢᑎᒡᓗ 
ᐅᐃᕖᒃᑯᑦ ᓄᓇᖅᑲᑎᒌᓄᑦ, ᐱᕙᒌᔭᕈᑕᐅᔪᓐᓇᖅᖢᓂᓗ ᐃᓕᓐᓂᐊᕐᕕᖕᒧᑦ ᐅᑎᕐᓂᖅᐸᑕ.

ᑎᑭᑕᐅᔪᒪᔪᖅ 3: 
ᐊᐅᓚᑦᑎᓂᕐᒧᑦ ᓵᑕᐅᓕᕈᓐᓇᕐᓂᕐᒧᓪᓗ

ᐃᓕᖅᑯᓯᓕᕆᔨᒃᑯᑦ
ᐊᐅᓚᑦᑎᔾᔪᑎᑦ, ᐊᐅᓚᑕᐅᒋᐊᓕᑦ, ᖃᐅᔨᓴᖅᑕᐅᒋᐊᓕᑦ ᐊᒻᒪ 
ᕿᒥᕐᕈᔭᐅᒋᐊᓕᑦ
ᐃᓕᖅᑯᓯᓕᕆᔨᒃᑯᑦ ᐱᕙᓪᓕᐊᑎᑦᑎᔪᓂᒃ ᐊᐅᓚᑦᑎᔨᐅᓚᐅᖅᐳᑦ ᒐᕙᒪᒃᑯᓐᓄᓕᒫᖅ, 
ᐊᕐᕌᒍᒐᓴᕐᓄᑦ ᐱᓕᕆᐊᖑᔪᒃᓴᖅ ᒐᕙᒪᒃᑯᓐᓂ ᐅᐃᕖᑐᑦ ᐅᖃᐅᓯᓕᖕᓄᑦ ᐱᔨᑦᑎᕋᕐᓂᕐᒥᒃ.  
ᐋᔩᖃᑎᖃᓚᐅᖅᑎᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᓐᓂ, ᓄᑖᒥᒃ ᑲᓇᑕᒥ−ᓄᓇᕗᒻᒥ 

ᐊᖏᖃᑎᒌᒍᑎᒥ ᐋᖅᑭᒃᓯᓗᑎᒃ ᐅᐃᕖᑦ ᐅᖃᐅᓯᖓᑕ ᐊᒻᒪ ᐃᓄᒃᑎᑐᑦ ᐅᖃᐅᓯᖓᑕ 
ᐱᔨᑦᑎᕋᐅᑎᖓᓂ 2016-2020, ᐊᑎᓕᐅᖅᑕᐅᓂᑰᓪᓗᓂ ᒫᑦᓯ 27, 2017−ᒥ.

2016-17-ᒥ ᐊᕐᕌᒍᒥ ᑎᓴᒪᐅᓕᖓᒃᐸᑦ ᑐᒡᓕᐊ ᐊᑐᓕᖅᑎᓪᓗᒍ, ᓄᑖᖑᓪᓗᓂ ᐅᐃᕖᑐᑦ 
ᐅᖃᐅᓯᓕᕆᔨᑖᓚᐅᖅᐳᑦ ᐅᐃᕖᓕᕆᔨᒃᑯᓐᓂ, ᐊᐅᓚᑦᑎᔨᑖᓵᖅᖢᑎᓪᓗ ᐅᐃᕖᒃᑯᑦ 
ᐱᔨᑦᑎᕋᖅᑎᖏᓐᓄᑦ ᐊᕐᕌᒍᒥ ᑕᖅᑭᖅ ᐱᖓᔪᖓᑦ ᐊᑐᓕᖅᑎᓪᓗᒍ. 

ᐅᐃᕖᓕᕆᔨᒃᑯᑦ ᑲᑎᒪᑎᑦᑎᔨᐅᓚᐅᖅᐳᑦ ᐱᓕᕆᕝᕕᖕᒥᐅᑕᐅᖃᑎᒌᙱᑦᑐᑦ 
ᐱᓕᕆᔨᐅᖃᑎᒌᓄᑦ ᐅᐃᕖᑐᑦ ᐅᖃᐅᓯᓕᕆᔨᑦ ᑲᑎᒪᑲᑕᒃᑎᓪᓗᒋᑦ.  ᐱᓕᕆᖃᑎᒌᑦ 
ᐱᖓᓱᐃᖅᓱᖅᖢᑎᒃ ᑲᑎᒪᓚᐅᖅᓯᒪᕗᑦ 2016-17−ᒥ.  ᐱᔾᔪᑎᓪᓗᐊᑕᑦ ᐅᖃᐅᓯᐅᓚᐅᖅᑐᑦ 
ᐃᓚᖃᓚᐅᖅᐳᑦ ᓄᑖᓂᒃ ᑕᐃᒎᓯᖅᑕᓂᒃ ᖃᐅᔨᒋᐊᕈᑎᒃᓴᓂᒃ ᐱᓕᕆᖃᑎᒌᓄᑦ, 
ᓄᑖᙳᕆᐊᖅᓯᒪᔪᑦ ᐊᒻᒪ ᐅᖃᐅᓯᒃᓴᑦ ᒐᕙᒪᒃᑯᓐᓂᓕᒫᖅ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᓂᒃ 
ᐅᐃᕖᓄᑦ ᐅᖃᐅᓯᓕᕆᓂᕐᒧᑦ ᐱᔨᑦᑎᕋᐅᑎᓂᒃ ᓄᑖᖑᓪᓗᓂ ᑲᓇᑕᒥ−ᓄᓇᕗᒻᒥ 
ᐊᖏᖃᑎᒌᒍᑎ, ᓄᑖᙳᕆᐊᖅᓯᒪᔪᑦ ᐱᓕᕆᕝᕕᖕᒥ ᐅᐃᕖᓄᑦ ᐅᖃᐅᓯᓕᖕᓄᑦ ᑮᓇᐅᔭᑦ 
ᐊᑐᖅᑐᒃᓴᑦ ᓴᓂᕐᕙᒃᑕᐅᓯᒪᔪᑦ, ᐊᑭᓕᐅᑎᑦ, ᐊᒻᒪ ᐱᓕᕆᔾᔪᓰᑦ, ᐅᔾᔨᕆᔭᐅᓕᖅᑎᑕᐅᓂᖓ 
ᓕᒡᓇ 5544, ᐊᒻᒪ ᑭᖑᓪᓕᖅᐹᒥ ᐋᖅᑭᒃᑕᐅᓂᖓ Guide de rédaction française du 
Gouvernement du Nunavut. 

ᓄᓇᕗᑦ ᒐᕙᒪᖓ ᓯᕗᓪᓕᖅᐹᒥᑦ ᓴᖅᑭᑎᑦᑎᓚᐅᖅᓯᒪᕗᑦ 
ᐅᖃᐅᓯᕘᒥᑦ, ᖃᐅᔨᓴᖅᑕᐅᓯᒪᔪᖅ ᐸᕐᓇᒃᑕᐅᓯᒪᓪᓗᓂ ᒪᓕᒐᐃᑦ 
ᐅᖃᐅᓯᓕᕆᓂᕐᒧᑦ ᐊᑐᖅᑕᐅᓗᓂ, ᐃᓱᓕᓚᐅᖅᑐᖅ 2016−
ᖑᑎᓪᓗᒍ. ᖃᐅᔨᓴᕈᑕᐅᔪᑦ ᖃᓄᐃᓕᖓᓕᕐᓂᕆᓚᐅᖅᑕᖏᓐᓄᑦ 
ᐊᓂᒍᖅᑎᑕᐅᕌᓂᓚᐅᖅᐳᑦ, ᑲᑐᔾᔨᖃᑎᒌᒍᑕᐅᓪᓗᓂ 
ᐱᓕᕆᕝᕕᖕᒥᐅᓄᑦ ᐊᒻᒪ ᒐᕙᒪᒃᑯᓐᓄᑦ ᑎᒥᖁᑎᒋᔭᐅᔪᓄᑦ, 

ᖃᓄᐃᓕᖓᓕᕐᓂᕆᓚᐅᖅᑕᖏᓪᓗ ᐅᖃᐅᓯᐅᓚᐅᖅᖢᑎᒃ ᐱᓕᕆᕝᕕᖕᒥᐅᑕᐅᖃᑎᒌᙱᑦᑐᑦ 
ᐱᓕᕆᖃᑎᒌᓄᑦ ᐅᐃᕖᑐᑦ ᐅᖃᐅᓯᓕᕆᔨᓂᒃ.

ᖃᐅᔨᓴᖅᑕᐅᒋᐊᕐᖓᖅᓯᒫᓂᓕᖅᑐᑦ ᐱᕙᓪᓕᐊᑎᑦᑎᓂᕐᒥᒃ ᐊᑐᐊᒐᕐᓂᒃ ᐃᑲᔫᑎᒃᓴᓂᒃ 
ᐱᓕᕆᕝᕕᖕᓄᑦ ᐊᒻᒪ ᐃᓄᖕᓄᑦ ᑐᑦᑕᕐᕕᐅᔪᓄᑦ ᑐᓴᐅᒪᔪᓕᕆᑎᓪᓗᒋᑦ ᐱᔨᑦᑎᕋᖅᑎᓪᓗᒋᓪᓗ 
ᐅᐃᕖᒃᑯᓐᓂ ᐃᓚᒋᔭᐅᔪᓄᑦ, ᓇᓕᒧᒋᔭᐅᓕᖅᖢᑎᒃ ᐊᓯᓕᒫᖏᑦ ᐅᖃᐅᓯᖅᑕᕆᔭᐅᔪᑦ. ᑕᒪᓐᓇ 
ᐱᓕᕆᐊᖑᐃᓐᓇᕐᓂᐊᖅᑐᖅ ᑕᒪᑐᒪᓂ ᐊᕐᕌᒍᒥ. 

ᖃᐅᔨᓴᕈᑎᑦ ᐱᒋᐊᖅᑕᐅᓯᒪᓕᓂᖅᑐᑦ ᐊᔪᕈᓐᓃᖅᓴᐅᑕᐅᕙᒃᑐᓂᒃ ᐋᖅᑭᒃᓯᒪᓂᕆᔭᖓᓂ 
ᐱᓕᕆᔾᔪᓯᕐᒥᒡᓗ ᐅᐃᕖᑐᑦ ᐱᔨᑦᑎᕋᐅᑎᓂᒃ, ᐃᓱᒪᒋᔭᐅᕙᓪᓕᐊᓪᓗᑎᒃ ᐊᔾᔨᒋᔭᐅᙱᑦᑐᑦ 
ᐅᖃᐅᓯᓕᕆᓂᕐᒧᑦ ᐃᓕᖅᑯᓯᕆᔭᐅᔪᒧᓪᓗ ᐊᒃᑐᐊᓂᓕᖕᓄᑦ ᓄᓇᕗᒻᒥ.  

ᑲᑎᒪᖃᑦᑕᓚᐅᕐᒥᔪᑦ Réseau santé en ᐅᐃᕖᓕᕆᔨᒃᑯᑦ ᓄᓇᕗᒻᒥ ᐊᒻᒪ 
ᓯᓚᑦᑐᖅᓴᕐᕕᔾᔪᐊᖅ ᒫᖕᒃᑕᓐᒥ ᐆᒃᑑᑕᐅᑐᐃᓐᓇᕆᐊᖃᖅᑐᓄᑦ ᐱᓕᕆᓐᓇᕐᓗᑎᒃ 
ᐱᓕᒻᒪᒃᓴᕈᑎᒃᓴᑦ ᓄᓇᕗᒃ ᒐᕙᒪᒃᑯᓐᓄᑦ ᐱᓕᒻᒪᒃᓴᕈᒥᒋᔭᐅᔪᓄᑦ.  

ᓕᒡᓇ 5544 ᖃᐅᔨᒋᐊᕐᕕᐅᔪᓐᓇᖅᑐᖅ ᓇᓕᐊᖕᓄᑐᐃᓐᓇᖅ ᑐᑭᓯᒋᐊᕐᕕᒃᓴᑦ ᐅᐃᕖᑐᑦ 
ᐅᖃᐅᓯᓕᖕᓄᑦ ᓄᓇᕗᒻᒥ ᒐᕙᒪᒃᑯᑦ ᐱᓕᕆᐊᖏᓐᓂᒃ ᐅᐃᕖᑐᑦ. 

ᐃᓕᖅᑯᓯᓕᕆᔨᒃᑯᑦ ᐱᔪᒥᓇᖅᓯᑎᑦᑏᓐᓇᓚᐅᖅᐳᑦ ᐱᔨᑦᑎᕋᐅᑎᓂᒃ ᒪᓂᓴᐅᑎᖃᖃᑦᑕᕐᓂᒃᑯᑦ 
ᓄᓇᓕᖕᓂ ᐅᐃᕖᑐᑦ ᐅᖃᐅᓯᓕᖕᓄᑦ ᐱᕙᓪᓕᐊᔪᑦ Le Nunavoix (23 ᐱᓇᓱᐊᕈᓰᒃ 
ᒪᕐᕉᖕᓂ ᐊᓪᓗᐃᑦᑕᖅᖢᑎᒃ ᒪᓂᓴᐅᑎᑦ). 2016-17−ᒥ, 14−ᓂᒃ ᖃᐅᔨᒋᐊᖅᑐᖃᓚᐅᖅᐳᖅ 
ᓕᒡᓇ 5544 ᐱᔨᑦᑎᕋᐅᑎᒃᑯᑦ. ᖃᐅᔨᒋᐊᕈᒪᔾᔪᑕᐅᓪᓗᑎᒃ ᑐᒃᓯᕋᐅᑎᑦ ᑐᑭᓯᒋᐊᒐᒃᓴᑦ 
ᒐᕙᒪᒃᑯᑦ ᐱᓕᕆᐊᖏᓐᓂᒃ ᐱᔨᑦᑎᕋᐅᑎᖏᓐᓂᒡᓗ, ᓄᓇᕗᒻᒥ ᐃᖅᑲᓇᐃᔮᓂᒃ, ᐅᕝᕙᓘᓐᓃᑦ 
ᓄᓇᓕᖕᓂ ᑲᑐᔾᔨᖃᑎᒌᓂᒃ.

ᐃᓕᖅᑯᓯᓕᕆᔨᒃᑯᑦ ᐊᐅᓚᑦᑎᔨᒋᔭᐅᓲᖑᕗᑦ ᐅᐃᕖᑐᑦ ᐅᖃᐅᓯᓕᖕᓄᑦ ᑮᓇᐅᔭᓂᒃ 
ᐱᔨᑦᑎᕋᐅᑎᒃᑯᑦ ᐊᖏᖃᑎᒌᒍᑎᒃᑯᑦ ᐱᑎᑕᐅᖃᑕᐅᓯᒪᔪᑦ ᓄᓇᕗᒻᒥ ᑭᓱᓕᕆᕝᕕᖕᓂᒃ. 

2016-17−ᒥ, 7−ᖑᓚᐅᖅᐳᑦ ᐱᓕᕆᕝᕖᑦ ᐊᒻᒪ ᒪᕐᕉᒃ ᐊᓯᖏᑦ ᓄᓇᕗᒻᒥ ᑭᓱᓕᕆᕝᕖᒃ 
(ᓄᓇᕗᒻᒥ ᒪᓕᒐᓕᐅᕐᕕᖕᒥ ᐊᒡᓚᕝᕕᐊ ᐊᒻᒪ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊ) 
ᑮᓇᐅᔭᑎᒍᑦ ᐃᑲᔪᖅᑕᐅᓚᐅᖅᐳᑦ ᐅᐃᕖᑐᑦ ᐅᖃᐅᓯᓕᕆᓂᕐᒧᑦ ᐱᓕᕆᐊᖏᓐᓄᑦ 
ᐱᔨᑦᑎᕋᐅᑎᖏᓐᓄᓪᓗ. 

ᑭᖑᓪᓕᖅᐹᖑᓪᓗᓂ ᓇᓗᓇᐃᖅᑕᐅᓯᒪᔪᖅ ᐅᓂᒃᑳᖅ ᐱᓕᕆᐊᖑᖃᑦᑕᖅᓯᒪᔪᓂᒃ 
ᐊᑭᓕᐅᑏᓪᓗ ᐊᐅᓪᓚᖅᑎᑕᐅᓪᓗᑎᒡᓗ ᑲᓇᑕᒥ ᐱᖅᑯᓯᓕᕆᔨᒃᑯᓐᓄᑦ. ᐅᓇ ᐅᓂᒃᑳᖅ 
ᐋᖅᑭᒍᑕᐅᓂᐊᖅᐳᖅ ᐅᖃᐅᓯᓕᕆᔨᒃᑯᑦ ᒥᓂᔅᑕᖓᑦᑕ ᐊᕐᕌᒍᓕᒫᖅᓯᐅᑦ ᐅᓂᒃᑳᑉ 
ᑐᙵᕕᖏᑦ ᒪᓕᒐᓕᐅᕐᕕᖕᒥᐅᓄᑦ.

ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᕝᕕᐊᓂ ᓄᓇᕗᒻᒥ
ᐊᑐᓕᖅᑎᑕᐅᓂᖏᑦ ᐅᐃᕖᑐᑦ ᐅᖃᐅᓯᓕᖕᓄᑦ ᐱᔪᓐᓇᐅᑎᖏᑦ
ᐅᖃᐅᓯᕐᒧᑦ ᑲᒥᓯᓇᐅᑉ ᐊᒡᓚᒡᕕᐊ ᑐᓴᖅᑎᑕᐅᓚᐅᖅᐳᑦ ᐊᑕᐅᓯᕐᒥᒃ ᐃᓱᒫᓘᑕᐅᔪᒥᒃ 
ᐃᓄᖕᓂᙶᖅᑐᒥᒃ ᐱᔾᔪᑎᖃᖅᖢᓂ ᐱᔨᑦᑎᕋᐅᑎᖃᑦᑎᐊᙱᓗᐊᕐᓂᖓᓄᑦ ᐅᐃᕖᑐᑦ 
ᓄᓇᕗᒻᒥ ᐱᓕᕆᕝᕕᖕᒥ.

ᐱᓕᕆᕝᕕᖕᒥᐅᑦ ᑐᓴᖅᑎᑕᐅᓚᐅᖅᐳᑦ ᐃᓱᒫᓘᑕᐅᔪᒥᒃ ᐱᓕᕆᐊᖑᖁᓪᓗᒍ 
ᐋᖅᑭᒋᐊᒃᑲᓐᓂᐊᖁᓪᓗᒋᑦ.  ᓇᓗᓇᐃᔭᑦᑎᐊᖅᓯᒪᓂᖅᓴᑦ ᐊᑐᐃᓐᓇᐅᑎᑕᐅᔪᑦ 
ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᕝᕕᐊᓂ ᐊᕐᕌᒍᓕᒫᖅᓯᐅᑦ ᐅᓂᒃᑳᒥ, ᐱᐊᓂᒃᑕᐅᓯᒪᓕᖅᑐᖅ 
ᑎᑎᖅᑲᙳᖅᑎᑕᐅᓯᒪᓕᖅᖢᓂᓗ.

ᐊᒡᓚᕝᕕᖕᒥ ᖃᐅᔨᓴᐃᓐᓇᓚᐅᖅᐳᑦ ᑕᕝᕙᑲᐅᑎᒋ ᓴᖅᑭᑕᐅᕙᓪᓕᐊᔪᓂᒃ ᐱᕙᓪᓕᐊᔪᓂᒃ, 
ᒐᕙᒪᒃᑯᑦ ᐃᖅᑲᓇᐃᔭᖅᑎᓂᙶᖅᑐᑦ ᑐᓴᖅᑕᐅᔪᒃᓴᓂᒃ, ᐋᓐᓂᐊᕕᖕᒥ ᐅᖃᐅᔾᔨᒋᐊᖅᑎᓂᒃ, 
ᐅᓂᒃᑳᓂᒃ, ᐃᖅᑲᓇᐃᔮᒧᑦ ᐅᓂᒃᑳᓂᒃ ᐊᒻᒪ ᐃᓄᒋᐊᒃᑐᒃᑯᕕᖕᓂ ᓴᖅᑭᑕᐅᔪᓂᒃ ᓄᓇᕗᒻᒥ 
ᑭᓱᓕᕆᕝᕕᖕᓂᒃ ᑕᒪᐃᓐᓂᒃ ᐅᖃᐅᓯᖅᑕᕆᔭᐅᔪᓂᒃ.  381-ᖑᑎᓪᓗᒋᑦ ᑐᓴᐅᒪᔪᓕᕆᔾᔪᑎᑦ 
ᑎᑎᕋᖅᓯᒪᔪᑦ, ᕿᒥᕐᕈᔭᐅᑎᓪᓗᒋᑦ ᖃᐅᔨᔭᐅᓚᐅᖅᑐᑦ 93.7% ᓴᖅᑭᑕᐅᓯᒪᓂᖏᓐᓂᒃ ᐅᐃᕖᑐᑦ.

ᐊᓯᖏᑦ ᐱᓕᕆᐊᖑᓚᐅᕐᒥᔪᑦ:
• ᐃᓚᐅᑲᑕᒃᖢᑎᒃ ᐃᑭᐊᖅᑭᕕᒃᑯᑦ ᐊᐅᓚᑕᐅᔪᓂᒃ ᐋᓐᑎᐅᕆᐅᒥ ᐊᒡᓚᕝᕕᖕᒥ 

ᐅᐃᕖᓄᑦ ᐅᖃᐅᓯᓕᕆᓂᕐᒧᑦ ᑲᒥᓯᓇᖓᓐᓄᑦ ᐱᓕᕆᐊᖑᔪᑦ ᐃᓗᓕᖅᑕᖏᑦ 
ᐊᑐᐃᓐᓇᕈᖅᑎᑕᐅᔪᓄᑦ

• ᐃᓚᐅᔪᑦ ᐊᐃᑉᐸᖓᓂ ᐃᓕᓐᓂᐊᖅᓯᓐᓈᑦ ᑲᑎᒪᓂᕐᒥ ᐊᐅᓚᑕᐅᔪᒥᒃ 
ᐃᓕᖅᑯᓯᓕᕆᔨᒃᑯᓐᓄᑦ ᑐᑭᓕᐅᖅᑕᐅᓯᒪᔪᑦ ᐅᐃᕖᑐᑦ ᐱᕙᓪᓕᐊᑎᑕᐅᓂᖓᓗ ᐅᖃᐅᓰᑦ 
ᑐᑭᖏᓐᓂᒃ ᑎᑎᕋᕐᓂᐊᕐᓗᓂᓗ ᑐᑭᒧᐊᒍᑎᒃᓴᓂᒃ ᓄᓇᕗᑦ ᒐᕙᒪᒃᑯᓐᓄᑦ

• ᑲᑎᒪᖃᑎᒋᓗᒍ Réseau Santé en français au Nunavut (Résefan) ᐱᔾᔪᑎᒋᓪᓗᒋᑦ 
ᐱᓕᕆᐊᖑᒃᑲᓐᓂᕆᐊᓕᒃ ᖃᐅᔨᓴᖅᑕᐅᔪᒃᓴᖅ ᕿᑭᖅᑕᓂ ᐋᓐᓂᐊᕕᐊᓗᖕᒥ. 

ᐅᖃᐅᓰᑦ ᐃᓕᓴᕆᔭᐅᒪᔪᑦ 
ᓴᖅᑭᔮᖅᑎᑕᐅᒃᑲᓐᓂᖁᓪᓗᒋᑦ ᑮᓇᐅᔭᑦ
ᒪᓕᒐᖅ ᐊᑐᐃᓐᓇᐅᑎᑦᑎᕗᖅ ᐅᖃᐅᓰᑦ ᐃᓕᓴᕆᔭᐅᒪᔪᑦ ᓴᖅᑭᔮᖅᑎᒃᑲᓐᓂᕐᓗᒋᑦ 
ᑮᓇᐅᔭᓂᒃ, ᑲᑎᖅᓱᖅᓯᒪᔪᑦ ᑮᓇᐅᔭᖅᑖᖑᕙᓪᓕᐊᔪᑎᒎᖓᓪᓗᓂ. 

ᑮᓇᐅᔭᑦ ᑐᕌᒐᖃᕐᒪᑦ ᐊᑕᐅᓯᐅᙱᑦᑐᒥ, ᐅᑯᓂᖓᓗ ᐃᓕᓴᕆᓗᒋᑦ ᓯᕗᒻᒧᐊᒃᑎᓪᓗᒋᓪᓗ 
ᐊᔾᔨᒌᒥᒃ ᑕᐅᑐᒃᑕᐅᔪᐃᓐᓇᐅᓂᖏᓐᓂ, ᐱᔪᓐᓇᐅᑎᓂ ᐊᒻᒪᓗ ᐱᔪᓐᓇᕐᓂᖏᓐᓂᒃ 
ᐅᖃᐅᓰᑦ ᓄᓇᕗᒻᒥ ᐃᓕᓴᕆᔭᐅᒪᔪᑦ, ᓴᖏᓂᖅᓴᐅᑎᓪᓗᒍ ᐅᐃᕖᑎᑑᓲᑦ ᐃᓄᒃᑎᑐᓪᓗ, 
ᓴᖅᑭᑎᑦᑎᓗᑎᒡᓗ ᐃᓂᑦᑎᐊᕙᖕᒥᒃ ᐃᓕᖅᑯᓯᕐᒥᓂ ᓄᓇᕗᒻᒥᓗ ᐃᓅᓯᖏᓐᓂ 
ᑕᑯᒃᓴᐅᑎᑦᑎᖃᑦᑕᖁᓪᓗᒋᑦ. 

ᐊᑭᑐᔪᓄᑦ ᑮᓇᐅᔭᖁᑎᑦ ᐲᖅᑕᐅᔪᓐᓇᕐᒪᑕ ᐊᑭᓕᐅᑕᐅᓯᒪᔪᓂᙶᖅᑐᓂᑦ 
ᐊᑭᓕᕆᐊᖃᖅᑎᑕᐅᓯᒪᔪᓂᒡᓘᓐᓃᑦ ᐅᑯᓇᙵᑦ ᐅᖃᐅᓰᑦ ᐃᓕᓴᕆᔭᐅᒪᔪᑦ ᐱᖁᔭᖓᓂᑦ 
ᐊᒻᒪᓗ ᐃᓄᐃᑦ ᐅᖃᐅᓯᖓ ᓴᐳᒻᒥᔭᐅᓂᖓᓄᑦ ᐱᖁᔭᕐᒥᑦ, ᐊᐃᑦᑑᓯᐊᓂᒃ ᑐᓐᓂᖅᑯᓯᐊᓂᒡᓗ, 
ᐃᓅᔪᓐᓃᖅᑐᑦ ᕿᒪᒐᖏᓐᓂᙶᖅᑐᓂ ᐊᓯᖏᓐᓂᒡᓗ ᐊᑭᓕᐅᑕᐅᓯᒪᔪᓂᒃ ᑕᒪᑐᒧᖓ 
ᑐᕌᖅᑎᑕᐅᓯᒪᔪᓄᑦ, ᐊᒻᒪᓗ ᐱᓕᕆᔾᔪᑎᒃᓴᓄᑦ ᐱᑎᑕᐅᕙᒌᕈᑎᖏᓐᓄᑦ ᒪᓕᒐᓕᐅᕐᕕᐅᑉ 
ᐃᓗᐊᓂ ᑕᒪᑐᒧᖓ ᑐᕌᖅᑎᑕᐅᓯᒪᔪᓄᑦ. 

2016-17−ᒥ, ᑮᓇᐅᔭᑦ ᐊᒥᓯᐊᒃᑯᖓ ᐊᑭᖃᖅᑎᒋᓚᐅᖅᐳᖅ $141−ᓂᒃ. ᐊᓯᖏᓐᓂᒃ ᓄᑖᓂᒃ 
ᑮᓇᐅᔭᖅᑕᖃᓚᐅᙱᑉᐳᖅ.

ᑐᑭᓕᐅᖅᑕᐅᓂᖓ
ᐱᔨᑦᑎᕋᖅᑎᒃᑯᑦ

ᐃᓕᖅᑯᓯᓕᕆᔨᒃᑯᑦ ᑐᑭᓕᐅᕆᔨᖏᑦ
ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᑦ ᐃᖅᑲᓇᐃᔭᕐᕖᓪᓗ ᑐᓂᓯᔭᕆᐊᖃᖅᐳᑦ 
ᑭᒃᑯᑐᐃᓐᓇᓄᑦ ᑎᑎᖅᑲᖁᑎᒋᔭᐅᔪᓂᒃ ᒪᓕᒡᓗᒋᑦ ᓄᓇᕗᒻᒥᐅᑦ 
ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᕐᒥ ᐊᒻᒪᓗ ᐃᓄᐃᑦ ᐅᖃᐅᓯᖓᑕ 
ᓴᐳᔾᔭᐅᓂᖓᓄᑦ ᐱᖁᔭᕐᒥ. ᑐᑭᓕᐅᕆᔩᑦ ᐃᓕᖅᑯᓯᓕᕆᔨᒃᑯᓐᓂ 
ᑐᑭᓕᐅᕆᔨᐅᖃᑦᑕᕐᒪᑕ ᐃᓄᒃᑎᑐᑦ (ᐃᓄᒃᑐᑦ ᐃᓄᐃᓐᓇᖅᑐᓪᓗ), ᐅᐃᕖᑐᑦ 
ᐊᒻᒪᓗ ᖃᓪᓗᓈᑎᑐᑦ ᒐᕙᒪᒃᑯᑦ ᐱᓕᕆᕕᖏᓐᓂ ᐊᖏᖅᑕᐅᓯᒪᔪᓂᓪᓗ 
ᐃᖅᑲᓇᐃᔭᕐᕕᖕᓂ.

2016-17−ᒥ, ᐅᖃᐅᓯᓕᕆᕝᕕᐅᑉ ᑐᑭᓕᐅᕆᕕᖓ ᐱᓕᕆᕝᕕᖃᓚᐅᖅᑐᑦ 
ᑲᑎᖦᖢᒋᑦ 23−ᓂᒃ ᑐᑭᓕᐅᖅᑕᐅᖁᔭᐅᔪᓂᒃ ᐊᒻᒪᓗ ᐃᓄᖕᓄᑦ 
ᑎᒥᖁᑎᒋᔭᖏᑦ ᑐᑭᓕᐅᖅᑕᐅᖁᓪᓗᒋᑦ, ᐋᖅᑭᒋᐊᖅᑕᐅᖁᓪᓗᒋᓪᓗ 
ᑕᒻᒪᖅᓯᒪᔪᑦ, ᐊᓯᔾᔨᖁᔭᑦ, ᐅᖃᓕᒫᒃᑲᓐᓂᕆᐊᓖᑦ, ᓄᑖᙳᕆᐊᕆᓂᖅ 
ᐊᒻᒪᓗ ᐅᖃᐅᓯᑦ ᑐᑭᖏᓐᓂᒃ ᓇᓗᓇᐃᕆᖁᔭᐅᓪᓗᑎᒃ. ᐅᖃᐅᓯᕐᓄᑦ 
ᑐᑭᓕᐅᕆᕝᕕᒃ ᑲᒪᓚᐅᖅᑐᑦ ᑲᑎᖢᒋᑦ 5,861,179−ᓂᒃ ᐅᖃᐅᓯᕐᓂ 
ᑖᒃᑯᓄᖓ ᐅᖃᐅᓯᕐᓄᑦ ᓴᖅᑭᑦᑎᕕᒋᒋᐊᓕᖏᓐᓄᑦ ᐊᒻᒪᓗ ᐃᒻᒪᖄ 
22,550−ᓂᒃ ᒪᒃᐱᒐᕐᓂᒃ 4,738 ᑎᑎᖅᑲᙳᖅᑎᑕᐅᓯᒪᔪᓂᒃ.

ᑐᑭᓕᐅᖅᑕᐅᓂᖓ
ᐱᔨᑦᑎᕋᖅᑎᒃᑯᑦ

ᐅᖃᐅᓰᑦ ᐱᓕᕆᕝᕕᐅᔪᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓄᑦ, ᑮᓇᐅᔭᓕᕆᔨᒃᑯᓐᓄᑦ ᐊᒻᒪᓗ 
ᒐᕙᒪᓕᕆᔨᒃᑯᓐᓄᑦ 40%−ᒋᓚᐅᖅᐸᖏᑦ ᑲᑎᖦᖢᒋᑦ ᐱᓕᕆᐊᖑᔪᑦ ᑐᑭᓕᐅᕆᔨᒃᑯᓐᓂᑦ 
ᑕᒪᑐᒪᓂ ᑮᓇᐅᔭᓄᑦ ᐊᕐᕌᒍᒋᔭᐅᔪᒥ.

ᐅᖃᐅᓰᑦ ᐱᓕᕆᐊᖑᓚᐅᖅᑐᑦ: ᑭᖑᓂᖓᓂ ᐊᕐᕌᒍᒥ ᐊᔾᔨᒌᙱᓐᓂᖏᓐᓂᒃ ᖃᐅᔨᔾᔪᑎᖃᕐᓂᖅ 

ᑮᓇᐅᔭᑦ ᐊᕐᕌᒍᖓ ᖃᔅᓯᐅᓂᖏᑦ 
ᐱᔪᒪᔪᑦ ᐃᓄᒃᑎᑐᑦ ᐃᓄᐃᓐᓇᖅᑐᓐ ᐅᐃᕖᑐᑦ ᐅᖃᐅᓰᑦ 

ᐊᑕᖏᖅᖢᒋᑦ
2015-16 3,979 2,528,108 1,337,729 1,681,998 5,547,835

2016-17 3,963 2,609,786 1,503,205 1,703,584 5,816,575

ᐅᓄᖅᓯᕚᓪᓕᕐᓂᖓ/ 
ᐅᓄᕈᓐᓃᖅᐹᓪᓕᕐᓂᖏᑦ -16 81,678 165,476 21,586 268,740

%ᐅᓄᖅᓯᒋᐊᖅᑐᑦ/ 
ᐅᓄᕈᓐᓃᖅᐹᓪᓕᖅᑐᑦ -0.5% 3.2% 12.4% 1.3% 4.1%

ᐅᖃᐅᓰᑦ ᐱᓕᕆᐊᖑᓚᐅᖅᑐᑦ: ᐱᔨᑦᑎᕋᖅᑕᐅᔪᖅ ᒪᓕᒡᓗᒍ ᐅᖃᐅᓯᖅᑕᖓᓗ

ᐱᓕᕆᕝᕕᒃ ᖃᓪᓗᓈᑎᑐᑦ ᐅᐃᕖᑐᑦ ᐃᓄᒃᑎᑐᑦ ᐃᓄᐃᓐᓇᖅᑐᓐ ᑲᑎᖦᖢᒋᑦ 
ᑕᐃᒎᓯᑦ

ᑮᓇᐅᔭᓕᕆᔨᒃᑯᑦ 19,871 361,225 416,588 177,109 974,793 

ᒐᕙᒪᓕᕆᔨᒃᑯᑦ 192  147,467 501,993 216,876 866,528 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ 5,547  132,887 230,104  150,563 519,101 

ᒪᓕᒐᓕᐅᕐᕕᒃ  - 87,301 190,446 100,006  377,753 

ᐊᕙᑎᓕᕆᔨᒃᑯᑦ 773  97,983 203,643  90,181 392,580 

ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ  132 81,991 135,598  110,610   328,331 

ᐃᓄᓕᕆᔨᒃᑯᑦ  - 139,302   94,499 136,343 370,144 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑎᒥᖁᑖ     718   78,676    117,767    102,928 300,089 

ᒪᓕᒐᓕᕆᔨᒃᑯᑦ  - 124,645  136,538  39,912 301,095 

ᐃᓕᓐᓂᐊᕐᓂᓕᕆᔨᒃᑯᑦ 1,906    85,902 102,406   93,353 283,567 

ᓄᓇᓕᖕᓂ ᒐᕙᒪᒃᑯᓐᓂᓪᓗ 
ᐱᔨᑦᑎᕋᖅᑎᒃᑯᑦ  -     81,770 129,562   65,450 276,782 

ᐃᓕᖅᑯᓯᓕᕆᔨᒃᑯᑦ  7,624 190,361   78,044 53,233 329,262 

ᓄᓇᕗᒻᒥ ᓯᓚᑦᑐᖅᓴᕐᕕᒃ  -      47,571   73,904  30,624 152,099 

ᐃᖅᑲᓇᐃᔭᖅᑎᓄᑦ 
ᐊᑦᑕᕐᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑎᑦ  

 -          475  89,070  52,115 141,660 

ᐅᖃᐅᓯᕐᓄᑦ ᑲᒥᓯᓇᐅᑉ 
ᐊᒡᓚᕝᕕᐊ ᓄᓇᕗᒻᒥ 5,110  3,885  33,751  31,064  73,810 

ᑭᒡᒐᖅᑐᖅᑎ ᓄᑕᖅᑲᓄᑦ 
ᒪᒃᑯᒃᑐᓄᓪᓗ  -        15,941     20,952   25,484   62,377 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ  -   8,925 24,328 11,890  45,143 

ᑲᒥᓯᓇ ᓄᓇᕘᒧᑦ  -   7,566  5,666  6,011  19,243 

ᖁᓪᓖᑦ ᓄᓇᕗᒻᒥ ᐊᕐᓇᐃᑦ 
ᑲᑎᒪᔨᖏᑦ  -    6,110  6,580   5,789  18,479 

ᓄᓇᕗᒻᒥ ᓇᖕᒥᓂᖃᖅᑐᓄᑦ 
ᐊᑐᖅᑐᐊᕐᕕᒃ  -    -      13,922    -     13,922 

ᐅᐃᕖᑦ ᐃᓕᓐᓂᐊᖅᑐᓕᕆᔨᖏᑕ 
ᑲᑐᔾᔨᖃᑎᒌᖏᑦ ᓄᓇᕗᒻᒥ 2,731   1,605  2,664  -     7,000 

ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑏᑦ  -     1,404    1,761       3,072       6,237 

ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ 
ᑯᐊᐳᕇᓴᖓ  -     592   -    592  1,184  

ᑲᑎᓕᒫᖅᖢᒋᑦ 44,604 1,703,584 2,609,786 1,503,205 5,861,179 

ᐊᑭᓕᐅᑎᑦ

2016-17 ᐃᓕᓴᕆᔭᐅᒪᔪᑦ ᐅᖃᐅᓯᕐᓄᑦ ᑮᓇᐅᔭᖅᑐᕈᑎᑦ

2016-17-ᒥ ᐊᑭᓕᐅᑎᑦ

ᐃᓕᖅᑯᓯᓕᕆᔨᒃᑯᑦ ᑮᓇᐅᔭᑦ  
ᐊᑐᖅᑐᒃᓴᑦ ᐊᑐᓪᓚᕆᒃᑕᐅᓚᐅᖅᑐᑦ

ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᓕᕆᕝᕕᖓ $10,871,000 $10,235,101

ᓯᓚᑖᓂᙶᖅᑐᑦ ᑮᓇᐅᔭᑦ ᑮᓇᐅᔭᑦ  
ᐊᑐᖅᑐᒃᓴᑦ ᐊᑐᓪᓚᕆᒃᑕᐅᓚᐅᖅᑐᑦ

ᐃᓄᒃᑎᑐᑦ ᐅᖃᐅᓯᕐᒧᑦ ᐱᒋᐊᖅᑕᐅᓯᒪᔪᑦ $1,500,000 $1,500,000

ᐅᐃᕖᑦ ᐅᖃᐅᓯᖏᓐᓂᒃ ᐱᔨᑦᑎᕋᐅᑎᑦ $1,910,824 $1,910,824

ᐱᕙᓪᓕᐊᑎᑕᐅᓂᖏᑦ ᓴᓇᙳᐊᕐᓂᕐᒧᑦ  
ᐃᓕᖅᑯᓯᓕᕆᓂᕐᒧᓪᓗ − ᐅᐃᕖᑐᑦ $75,000 $75,000

ᐊᑭᓕᐅᑎᑦ

ᐃᓕᖅᑯᓯᓕᕆᔨᒃᑯᑦ ᐊᑐᖅᑎᒋᓚᐅᖅᐳᑦ $10,235,101−ᓂᒃ 2016-17−ᒥ ᐅᖃᐅᓯᖅᑕᖏᑦᑕ 
ᐱᓕᕆᐊᖏᓐᓄᑦ ᐱᔨᑦᑎᕋᐅᑎᖏᓐᓄᓪᓗ, ᑐᑭᓕᐅᖅᑕᐅᒋᐊᖃᖅᖢᑎᒃ, ᐃᓄᒃᑎᑐᑦ ᐊᒻᒪ ᐅᐃᕖᑐᑦ 
ᐱᓕᕆᐊᓂᒃ, ᐊᐃᑦᑑᑎᑦ ᐃᑲᔫᑎᓪᓗ ᓄᓇᓕᖕᓄᑦ ᐱᓕᕆᐊᖑᔪᓄᑦ ᐃᓄᐃᑦ ᐅᖃᐅᓯᖏᓐᓄᑦ 
ᐱᓕᕆᐊᖑᕙᓪᓕᐊᔪᒪᔪᓄᑦ ᐃᑲᔪᖅᑐᐃᔾᔪᓰᓪᓗ ᐊᑐᓕᖅᑎᑕᐅᕙᓪᓕᐊᓂᖏᑦ ᐅᖃᐅᓯᕗᑦ 
ᓯᕗᓪᓕᐅᑎᔪᒪᔭᕗᑦ ᐱᓕᕆᕝᕕᒃᑎᒍᑦ ᐊᒻᒪ ᐃᖅᑲᓇᐃᔭᕐᕕᖕᓂ. 

ᐅᓇ ᐱᐊᓂᒃᑕᐅᓚᐅᖅᑐᖅ ᓯᓚᑖᓂᙶᖅᑐᓂᒃ ᑮᓇᐅᔭᖃᖅᑎᑕᐅᓂᒃᑯᑦ ᑲᓇᑕᒥ−ᓄᓇᕗᒻᒥ 
ᐊᖏᖃᑎᒌᒍᑎᒥᒃ ᐅᐃᕖᓄᑦ ᐅᖃᐅᓯᓕᕆᓂᕐᒧᑦ ᐱᔨᑦᑎᕋᐅᑎᓄᑦ ᐊᒻᒪ ᐃᓄᒃᑎᑐᑦ 
ᐅᖃᐅᓯᕐᒧᑦ 2016-2020−ᒧᑦ ᐊᒻᒪ ᑲᓇᑕᒥ−ᓄᓇᕗᒻᒥ ᐊᖏᖃᑎᒌᒍᑎ ᐱᕙᓪᓕᐊᑎᑕᐅᓂᕐᒧᑦ 
ᓴᓇᙳᐊᖅᑎᓄᑦ ᐊᒻᒪ ᐃᓕᖅᑯᓯᓕᕆᓂᕐᒧᑦ ᐅᐃᕖᓄᑦ ᓄᓇᖅᑲᑎᒌᓄᑦ 2014-2018−ᒥ. 




